
1ᒪᓕᒃᑕᐅᔪᒃᓴᑦ ᓄᓇᕗᒻᒥ ᑲᓂᕈᐊᕐᒃᑐᓕᕆᓂᕐᒧᑦ ᐱᖁᔭᓄᑦᒃ 

ᑐᑭᓯᒋᐊᖅᑎᑦᑎᓂᕐᒃ

ᑖᒻᓇ ᒪᓕᒃᑕᐅᔪᒃᓴᖅ ᑐᑭᓯᐅᒪᔾᔪᑎᓂᒃ ᐱᔾᔪᑎᓕᖕᓂᑦ 
ᓄᓇᕗᒻᒥ ᓂᕈᐊᕐᒃᑐᓕᕆᓂᕐᒧᑦ ᐱᖁᔭᖏᓐᓂᑦ ᐃᓗᓕᖃᕐᒃᑐᕐᒃ 
- ᓄᓇᕗᑦ ᒪᓕᒐᖏᑦ ᓄᓇᕗᒻᒥ ᓂᕈᐊᕐᒃᑎᑦᑎᓂᐅᔪᓄᑦ 
ᑕᒪᐅᓇᒥᐊᕐᒃ ᓂᕈᐊᕐᒃᑎᑦᑎᓂᐅᔪᓄᓪᓗ.  ᐱᖁᔭᖅ ᐅᖃᓕᒫᕐᓗᒍ 
ᒪᓕᒐᐅᓚᑦᑖᕐᒃᑐᓂᒃ ᖃᐅᔨᒪᓕᕈᒪᒍᕕᑦ.  ᑖᒻᓇ ᒪᓕᒃᑕᐅᔪᒃᓴᕐᒃ 
ᐃᓇᖐᙱᑦᑐᕐᒃ ᐱᖁᔭᖅᒥᑦ.

ᖃᐅᔨᒋᐊᕐᕕᒋᓗᒋᑦ ᓄᓇᕗᒻᒥ ᓂᕈᐊᕐᒃᑐᓕᕆᔨᒃᑯᑦ ᐅᕝᕙᓘᓐᓃᑦ ᖃᕆᑕᐅᔭᒃᑯᑦ 
ᑕᑯᔭᐅᒋᐊᕐᒃᑕᕐᕕᖁᑎᖓᓐᓄᐊᕐᓗᑎᑦ ᑐᑭᓯᐅᒪᔾᔪᑎᒃᑲᓐᓂᕐᓂᒃ ᐱᔪᒪᒍᕕᑦ ᐱᔾᔪᑎᓕᖕᓂᒃ 
ᓂᕈᐊᕐᓂᕐᒥᒃ ᐅᕝᕙᓘᓐᓃᑦ ᖃᓄᕐᒃ ᓂᕈᐊᒐᒃᓴᙳᕈᖕᓇᕐᓂᕐᒥᒃ ᑭᑐᓗᒃᑖᓂᒃ 
ᓂᕈᐊᕐᒃᑎᑦᑎᓂᐅᔪᓄᑦ ᐅᕝᕙᓘᓐᓃᑦ ᑕᒪᐅᓇᒥᐊᕐᒃ ᓂᕈᐊᕐᒃᑎᑦᑎᓂᐅᔪᓄᑦ. 

		  867.645.4610

		  ᐊᑭᖃᙱᑦᑐᖅ 1.800.267.4394

		  867.645.4657

		ᐊᑭᖃᙱᑦᑐᖅ 1.800.269.1125

		  info@elections.nu.ca

 		 http://www.elections.nu.ca

2 ᒪᓕᒃᑕᐅᔪᒃᓴᑦ ᓄᓇᕗᒻᒥ ᑲᓂᕈᐊᕐᒃᑐᓕᕆᓂᕐᒧᑦ ᐱᖁᔭᓄᑦᒃ 

ᓂᕈᐊᖅᑐᓕᕆᓂᕐᒨᖓᔪᑦ
ᓄᓇᕗᒻᒥ ᓂᕈᐊᕐᒃᑐᓕᕆᓂᕐᒧᑦ ᐱᖁᔭᖅ ᒪᓕᒐᐅᔪᕐᒃ 
ᒪᓕᑦᑕᖅᑕᕗᑦ ᓂᕈᐊᕐᓂᖃᕐᓂᐊᕐᒃᑎᓪᓗᑕ 
ᒪᓕᒐᓕᐅᕐᒃᑎᐅᓂᐊᕐᒃᑐᓂᒃ ᓄᓇᕗᑦ ᒪᓕᒐᓕᐅᕐᕕᖓᓄᒻᑦ.  
ᓄᓇᕗᒥᐅᑦ ᐱᔪᖕᓇᐅᑎᖃᖅᑐᑦ ᓂᕈᐊᕈᖕᓇᕐᓂᕐᒥᑦ ᐊᒻᒪᓗ 
ᐃᑲᔪᕈᖕᓇᕐᒃᖢᑎᒃ ᐃᓱᒪᓕᐅᕆᓂᕐᒥᒃ ᑭᑐᑦ ᓄᓇᕗᒻᒥ 
ᒐᕙᒪᒋᔭᐅᓂᐊᕐᒪᖔᑖ.     

ᐱᔾᔪᑕᐅᔪᑦ ᓄᓇᕗᒻᒥ ᓂᕈᐊᕐᒃᑐᓕᕆᓂᕐᒧᑦ ᐱᖁᔭᐃᑦ ᐃᒪᓐᓇᐃᑦᑐᒪᓂᕐᒧᑦ:

	  ᐃᓄᐃᑦ ᓂᕈᐊᖃᑕᐅᖁᓗᒋᑦ.

	  ᓂᕈᐊᕐᒃᑎᓄᑦ ᐊᔪᕐᓇᙱᑦᑑᖁᒧᑦ ᓂᕈᐊᖃᑕᐅᓂᕐᒥᒃ ᐱᔪᒪᒍᑎᒃ.

	  ᑐᓗᕐᒃᑕᕈᑏᑦ ᐲᕐᓗᒋᑦ ᐃᓄᖕᓄᑦ ᓂᕈᐊᒐᒃᓴᙳᕈᒪᔪᓄᑦ.

	  ᐃᑲᔪᕐᓗᒋᑦ ᐃᓄᐃᑦ ᐅᔾᔨᕈᓱᒃᑲᓐᓂᕐᓂᕐᒥᒃ ᓂᕈᐊᕐᒃᑎᑎᓂᐅᔪᓂᒃ.

 ᑎᑎᕋᕐᓗᒋᑦ ᐃᓄᖕᓄᑦ ᑐᕌᖓᔪᑦ ᑐᑭᓯᐅᒪᔾᔪᑏᑦ ᓄᓇᕗᒻᒥ 			 
ᐃᓕᑕᕆᔭᐅᓯᒪᔪᑦ ᐅᖁᐅᓯᓗᒃᑖᑎᒍᑦ.

 ᐊᓯᖏᓐᓂᒃ ᐱᓕᕆᖃᑎᖃᖃᑦᑕᕐᓗᓂ − ᓲᕐᓗ ᐃᓄᖕᓂᒃ ᐊᐅᓚᑦᑎᖃᑦᑕᕐᒃᑐᓂᒃ 
ᐊᓯᖏᓐᓂᒃ ᓂᕈᐊᕐᒃᑎᑦᑎᓂᐅᔪᓂᒃ ᓄᓇᕗᒻᒥᑦ ᑐᑭᓯᐅᒪᔾᔪᑎᓂᒃ 
ᐊᑐᖃᑎᒋᖃᑦᑕᕐᓗᒋᑦ, ᐃᓕᓐᓂᐊᖃᑎᒋᓗᒋᑦ, ᐊᔪᕈᖕᓃᖅᓴᐃᖃᑎᒋᓗᒋᑦ 
ᐱᓕᕆᔨᐅᔪᓂᒃ, ᐊᒻᒪᓗ ᑐᓂᓯᓗᑕ ᐱᐅᓂᖅᓴᓂᒃ ᓂᕈᐊᖅᑎᑦᑎᓂᕐᒧᑦ 
ᐱᔨᑦᑎᕋᐃᓂᕐᒥᒃ.

 ᐊᐅᓚᑦᑎᓗᓂ ᐊᑑᑎᖃᑦᑎᐊᕐᒃᑐᒥᒃ, ᐋᕿᐅᒪᑦᑎᐊᕐᒃᑐᒥᒃ ᓂᕈᐊᕐᒃᑎᑦᑎᓂᐅᔪᒥᒃ.

	  ᐃᒃᐱᒍᓱᑦᑎᐊᕐᓗᓂ ᓄᓇᒥᒃ, ᐅᖃᐅᓯᓂᒃ, ᐊᒻᒪᓗ ᐊᓯᖏᓐᓂᒃ 				  
	    ᐊᔾᔨᐅᖏᓐᓂᕆᔭᖓᓂᒃ ᓄᓇᕗᑦ.

	  ᕿᒥᕐᕈᓗᒍ ᓂᕈᐊᕐᒃᑐᓕᕆᓂᐅᑉ ᐱᕙᓪᓕᐊᓂᕆᔭᖓ ᓄᓇᕗᒻᒥᐅᓄᑦ 			 
	    ᐱᔪᒪᓂᕆᔭᐅᔪᑦ ᑎᑭᐅᑎᑦᑎᐊᕈᒪᑉᓗᒋᑦ.

ᑭᒡᒐᕐᒃᑐᕐᒃᑕᐅᕝᕕᒃ

ᑭᒡᒐᕐᒃᑐᕐᒃᑕᐅᕝᕕᒃ ᓄᓇᐅᔪᕐᒃ ᐊᒻᒪᓗ ᐃᓄᐃᑦ ᑕᐃᑲᓂ ᓄᓇᖃᕐᒃᖢᑎᒃ.  ᓂᕈᐊᕐᒃᑏᑦ 
ᐊᑐᓂ ᑭᒡᒐᕐᒃᑐᕐᒃᑕᐅᕝᕕᖕᒥᐅᑕᐅᔪᑦ ᓂᕈᐊᖃᑦᑕᕐᒃᑐᑦ ᐊᑕᐅᓯᕐᒥᒃ ᓄᓇᕗᒻᒧᑦ 
ᒪᓕᒐᓕᐅᕐᒃᑎᒋᓂᐊᕐᒃᑕᖓᓐᓂᑦ. ᐃᓚᖏᑦ ᑭᒡᒐᖅᑐᖅᑕᐅᕝᕖᑦ ᐊᑕᐅᓯᕐᒥᒃ ᓄᓇᓕᖃᖅᑐᑦ. 
ᐃᓚᖏᑦ ᒪᕐᕉᖕᓂᒃ ᐊᒥᓲᓂᖅᓴᓂᒡᓘᓐᓃᑦ.

ᑭᑐᓗᒃᑖᓂᒃ ᓂᕈᐊᕐᒃᑎᑦᑎᓂᕐᒃ

ᑭᑐᓗᒃᑖᓂᒃ ᓂᕈᐊᕐᒃᑎᑦᑎᓂᕐᒃᑕᖃᓲᕐᒃ ᓄᓇᕗᒻᒥᐅᑦ ᑕᒪᐃᓂᒃ ᓂᕈᐊᕆᐊᖃᕌᖓᑕ 
ᒪᓕᒐᓕᐅᕐᒃᑎᐅᓂᐊᕐᒃᑐᓂᒃ ᓄᓇᕗᑦ ᒪᓕᒐᓕᐅᕐᕕᖓᓐᓄᑦ.  ᒪᓕᒐᓕᐅᕐᒃᑏᑦ ᓄᓇᕗᑦ 
ᒐᕙᒪᖓᓐᓂᑦ ᐱᙳᕐᒃᑎᑦᑎᖃᑦᑕᕐᒃᑐᑦ ᐊᒻᒪᓗ ᐱᖁᔭᓕᐅᕐᒃᐸᒃᖢᑎᒃ. 

ᑭᑐᓗᒃᑖᓂᒃ ᓂᕈᐊᕐᒃᑎᑦᑎᓂᖃᖃᑦᑕᕐᒃᑐᒍᑦ ᐅᑭᐅᑦ ᓯᑕᒪ ᐊᓂᒍᕌᖓᑕ ᓂᕈᐊᕐᓂᐊᕐᒃᖢᑕ 
ᒪᓕᒐᓕᐅᕐᒃᑎᒥᒃ ᐊᑐᓂ ᑭᒡᒐᕐᒃᑐᕐᒃᑕᐅᕕᖕᓄᑦ.  ᓂᕈᐊᕐᓂᖅ ᐊᔪᙱᑦᑐᓗᒃᑖᑦ ᓂᕈᐊᖅᑏᑦ 
ᓄᓇᕗᒻᒥ ᓂᕈᐊᕈᖕᓇᕐᒃᑐᑦ ᑭᑐᓗᒃᑖᓂᒃ ᓂᕈᐊᕐᒃᑎᑦᑎᓂᐅᔪᒥᑦ.  

ᑕᒪᐅᓇᒥᐊᕐᒃ ᓂᕈᐊᕐᒃᑎᑦᑎᓂᕐᒃ 

ᑕᒪᐅᓇᒥᐊᕐᒃ ᓂᕈᐊᕐᒃᑎᑦᑎᓂᖃᓲᕐᒃ ᓂᕈᐊᖃᑕᐅᓂᖅ ᐊᔪᙱᑦᑐᑦ ᐊᑕᐅᓯᕐᒥᒃ 
ᑭᒡᒐᖅᑐᖅᑕᐅᕝᕕᖕᒥᑦ ᒪᓕᒐᓕᐅᕐᒃᑎᒥᒃ ᓂᕈᐊᕌᖓᑕ.  ᑕᐃᒪᓐᓇᐃᖃᑦᑕᖅᑐᖅ 
ᒪᓕᒐᓕᐅᖅᑎᒥᒃ ᐱᓕᕆᐊᒥᓂᒃ ᓄᖃᕐᒃᑐᖃᕐᒃᐸᑦ ᑭᑐᓗᒃᑖᓂᒃ 
ᓂᕈᐊᕐᒃᑎᑦᑎᓂᕐᒃᑕᖃᕐᓂᐊᓵᕐᒃᑎᓪᓗᒍ.  ᑭᓯᒥ ᓂᕈᐊᕐᒃᑏᑦ ᑭᒡᒐᕐᒃᑐᕐᒃᑕᐅᕝᕕᖕᒥᐅᑕᐅᔪᑦ 
ᓂᕈᐊᖅᑐᓕᕆᔨᒃᑯᑦ ᐊᖓᔪᖅᑳᖓᑦᑕ ᓴᖅᑭᑎᒻᒪᒍ ᓂᕈᐊᕐᓂᖃᖁᔨᓂᕐᒧᑦ ᑎᓕᓯᔾᔪᑎ 
ᓂᕈᐊᕈᖕᓇᕐᒃᑐᑦ ᑕᒪᐅᓇᒥᐊᕐᒃ ᓂᕈᐊᕐᒃᑎᑦᑎᓂᐅᔪᒥᑦ.

ᓂᕈᐊᕆᐊᕐᒃᑐᕐᕕᒃ

ᓄᓇᕗᒻᒥᐅᑕᐃᑦ ᓂᕈᐊᕆᐊᕐᒃᑐᕐᕕᖕᒧᑦ ᓂᕈᐊᕆᐊᕐᒃᑐᕐᒃᐸᒃᑐᑦ.  ᓄᓇᕗᒻᒥ 
ᓂᕈᐊᕐᒃᑐᓕᕆᔨᒃᑯᑦ ᓇᓗᓇᐃᑯᑕᖓᑦ ᐃᒡᓗᕐᔪᐊᑉ ᓯᓚᑖᑕ ᓴᓂᕋᖓᓃᑦᑐᖃᕐᓂᐊᖅᑐᖅ 
ᓂᕈᐊᕆᐊᖅᑐᕐᕕᒃ ᑕᐃᑲᓃᑐᖅ.

ᓄᓇᕗᒻᒥ ᓂᕈᐊᖅᑐᓕᕆᔨᒃᑯᑦ
ᓄᓇᕗᒻᒥ ᓂᕈᐊᖅᑐᓕᕆᔨᒃᑯᑦ ᐱᓕᕆᐊᖃᖃᑦᑕᖅᑐᑦ 
ᓂᕈᐊᖅᑎᑦᑎᓂᐅᔪᓂᒃ.  ᐱᓕᕆᐊᒃᓴᖃᖅᑐᑦ ᒪᓕᖕᓂᕐᒥᒃ 
ᓄᓇᕗᒻᒥ ᓂᕈᐊᕐᒃᑐᓕᕆᓂᕐᒧᑦ ᐱᖁᔭᖏᓐᓂᑦ ᐊᒻᒪᓗ 
ᐊᑐᑦᑎᐊᕐᓗᒍ. 

ᓄᓇᕗᒻᒥ ᓂᕈᐊᖅᑐᓕᕆᔨᒃᑯᑦ ᐅᑯᐊᖑᔪᑦ:
	   ᓂᕈᐊᖅᑐᓕᕆᔨᒃᑯᑦ ᐊᖓᔪᖅᑳᖓᑦ ᐊᒻᒪᓗ ᐱᓕᕆᔨᖏᑦ ᑲᖏᖅᖠᓂᕐᒥᑦ.
	   ᓂᕈᐊᖅᑐᓕᕆᓂᕐᒧᑦ ᐱᓕᕆᔩᑦ.
	

ᓂᕈᐊᖅᑐᓕᕆᔨᒃᑯᑦ ᐊᖓᔪᖅᑳᖓᑦ
ᓂᕈᐊᖅᑐᓕᕆᔨᒃᑯᑦ ᐊᖓᔪᖅᑳᖓᑦ ᑎᑎᕋᕐᕕᖃᕐᒃᑐᕐᒃ ᐱᓕᕆᔨᖃᕐᒃᖢᓂᓗ 
ᑲᖏᖅᖠᓂᕐᒥᑦ.  ᑲᒪᖃᑦᑕᕐᒃᑐᖅ ᑕᒪᐃᓐᓂᒃ ᓄᓇᕗᒻᒥ ᓂᕈᐊᖅᑐᓕᕆᓂᕐᒧᑦ ᑐᕌᖓᔪᓂᒃ. 
ᒪᓕᒃᑕᐅᑦᑎᐊᕐᒃᑎᑦᑎᓇᓱᓲᕐᒃ ᓄᓇᕗᒻᒥ ᓂᕈᐊᖅᑐᓕᕆᓂᕐᒧᑦ ᐱᖁᔭᖏᓐᓂᒃ.

ᓄᓇᕗᒻᒥ ᑲᒥᓯᓇ ᑎᒃᑯᐊᖅᓯᕙᒃᑐᖅ ᓂᕈᐊᖅᑐᓕᕆᔨᒃᑯᑦ ᐊᖓᔪᖅᑳᖓᓐᓂᒃ.  ᒪᓕᒐᓕᐅᖅᑏᑦ 
ᑎᒃᑯᐊᖅᑕᐅᖁᔭᕐᒥᓂᒃ ᑐᓂᓯᖃᑦᑕᖅᑐᑦ ᑲᒥᓯᓇᒧᑦ.  ᐊᑐᓂ ᓂᕈᐊᖅᑐᓕᕆᔨᒃᑯᑦ 
ᐊᖓᔪᖅᑳᖑᔪᑦ ᑎᒃᑯᐊᖅᑕᐅᓯᒪᕙᒃᑐᑦ 7 ᐅᑭᐅᓄᑦ ᐊᒻᒪᓗ ᑲᒥᓯᓇᐅᔪᖅ 
ᑎᒃᑯᐊᖅᓯᒃᑲᓐᓂᕈᖕᓇᖅᑕᖅᖓ 7-ᓄᑦ ᐅᑭᐅᒃᑲᓐᓂᕐᓄᑦ.

ᓂᕈᐊᖅᑐᓕᕆᓂᕐᒧᑦ ᐱᓕᕆᔩᑦ
ᓂᕈᐊᖅᑐᓕᕆᓂᕐᒧᑦ ᐱᓕᕆᔨᐅᔪᑦ ᓄᓇᕗᒻᒥ ᓂᕈᐊᖅᑐᓕᕆᔨᒃᑯᓐᓄᑦ ᐱᓕᕆᔨᐅᖃᑦᑕᖅᑐᑦ 
ᓂᕈᐊᖅᑎᑦᑎᓂᐅᑎᓪᓗᒍ.  ᐅᑯᐊᖑᔪᑦ: 
	 	 ᓂᕈᐊᕐᒃᑐᓕᕆᔩᑦ 
	 	 ᓂᕈᐊᕐᒃᑐᓕᕆᐅᑉ ᐃᑲᔪᕐᒃᑎᖏᑦ
	 	 ᓂᕈᐊᕐᒃᑎᓂᒃ ᐊᑎᓕᐅᕆᔩᑦ
	 	 ᓂᕈᐊᕐᒃᑎᓕᕆᔨᐅᑉ ᑐᖏᓕᖏᑦ
	 	 ᓂᕈᐊᕆᐊᖅᑐᕐᕕᖕᒥᑦ ᑎᑎᕋᖅᑏᑦ

ᓂᕈᐊᕈᖕᓇᕐᒃᑑᔭᕆᐊᖃᕐᒃᑐᑎᑦ ᓂᕈᐊᕐᒃᑐᓕᕆᔨᐅᓂᐊᕐᓗᑎᑦ, ᓂᕈᐊᕐᒃᑐᓕᕆᔨᐅᑉ 
ᐃᑲᔪᕐᒃᑎᖓ, ᐅᕝᕙᓘᓐᓃᑦ ᓂᕈᐊᕐᒃᑐᓕᕆᔨᐅᑉ ᑐᖏᓕᖓ.  ᓂᕈᐊᕈᖕᓇᕐᒃᑑᔭᕆᐊᖃᙱᑦᑐᑎᑦ 
ᓂᕈᐊᕆᐊᕐᒃᑐᕐᕕᖕᒥᑦ ᑎᑎᕋᕐᒃᑎᐅᓂᐊᕐᓗᑎᑦ ᐅᕝᕙᓘᓐᓃᑦ ᓂᕈᐊᕈᖕᓇᕐᒃᑐᓂᒃ 
ᐊᑎᓕᐅᕆᔨᐅᓂᐊᕐᓗᑎᑦ. 

ᓂᕈᐊᕐᒃᑐᓕᕆᓂᕐᒧᑦ ᐱᓕᕆᔩᑦ ᐊᔪᖏᓐᓂᖃᕆᐊᖃᕐᒃᑐᑦ ᐱᓕᕆᐊᑎᒃ ᐱᓕᕆᐊᕆᓂᐊᕐᓗᒍ. 
ᓂᕈᐊᖅᑏᑦ ᓂᕈᐊᒐᒃᓴᓄᓪᓗ ᐅᒃᐱᕆᔭᐅᔭᕆᐊᖃᖅᑑᔪᑦ.

	   ᓈᒻᒪᙱᑦᑐᓂᒃ ᐱᓕᕆᙱᓪᓗᓂ ᐊᒻᒪᓗ ᐊᔾᔨᒌᒃᑎᑦᑎᓗᓂ.	

  ᐊᔾᔨᒌᓂᒃ ᐃᓕᖅᑯᓯᖃᕐᓗᓂ ᓂᕈᐊᒐᒃᓴᓄᑦ ᓂᕈᐊᕐᒃᑎᓄᓪᓗ 	
ᑕᑯᒃᓴᐅᑎᑦᑎᖏᓪᓗᓂᓗ ᐱᐅᒋᓂᖅᓴᖃᕐᓂᕐᒥᒃ ᓇᓕᐊᖕᓂᒃ ᓂᕈᐊᒐᒃᓴᐅᔪᓂᒃ.

  ᐃᒃᐱᒋᓂᖃᕐᓗᓂ ᓂᕈᐊᖅᑎᑦᑎᓂᕐᒧᑦ ᒪᓕᒐᓂᒃ ᐊᒻᒪᓗ ᐱᔪᖕᓇᐅᑎᒋᔭᖏᓐᓂᒃ 
ᓂᕈᐊᖅᑏᑦ ᐊᒻᒪᓗ ᓂᕈᐊᒐᒃᓴᐃᑦ.

	   ᑐᓂᓯᑦᑕᐃᓕᓗᑎᒃ ᑮᓇᐅᔭᓂᒃ ᐱᔨᑦᑎᕋᐅᑎᓂᒡᓘᓐᓃᑦ ᓇᓕᑐᐃᓐᓇᖏᓐᓄᑦ 		
	     ᓂᕈᐊᒐᒃᓴᐃᑦ ᐱᔫᒥᓵᕆᓂᕆᔭᖓᓄᑦ.

ᐃᓄᒃ ᓂᕈᐊᕐᒃᑐᓕᕆᓂᕐᒧᑦ ᐱᓕᕆᔨᐅᓂᕐᒃ ᐊᔪᕐᒃᑐᕐᒃ ᐃᒪᓐᓇᐃᐸᑦ:
	   ᓂᕈᐊᒐᒃᓴᕐᒃ, ᑮᓇᐅᔭᓕᕆᔨ, ᐅᕝᕙᓘᓐᓃᑦ ᐱᔫᒥᓵᕆᓂᕐᒧᑦ ᐊᐅᓚᑦᑎᔨ.

 	   ᒪᓕᒐᓕᐅᕐᒃᑎ ᒪᓕᒐᓕᐅᕐᒃᑎᐅᓚᐅᕐᒃᑐᕐᓘᓃᑦ ᑭᖑᓪᓕᕐᒃᐹᒥᑦ ᒪᓕᒐᓕᐅᕐᕕᖕᒥᑦ.

	   ᑯᐃᓐ ᑲᑎᒪᔨᖏᓐᓄᑦ ᑲᓇᑕᒧᑦ ᑲᑎᒪᔨᐅᒃᐸᑦ.

	   ᑲᑎᒪᔨᐅᒃᐸᑦ ᓴᓂᑑᒃᐸᓪᓘᓃᑦ ᑲᓇᑕᐅᑉ ᑲᑎᒪᕕᒡᔪᐊᖓᓄᑦ.

	   ᒪᓕᒐᓕᐅᕐᒃᑎᐅᒃᐸᑦ ᓄᓇᕗᑦ ᐊᓯᐊᓂᑦ.

	   ᒪᐃᔭᐅᒃᐸᑦ ᕼᐋᒻᓚᒃᑯᓐᓄᓪᓘᓃᑦ ᑲᑎᒪᔨᐅᒃᐸᑦ.

	   ᐃᖃᕐᒃᑐᐃᔨᐅᒃᐸᑦ.

	   ᐸᓯᔭᐅᓯᒪᒃᐸᑦ ᐱᕋᔭᖕᓂᕐᒧᑦ ᓂᕈᐊᕐᒃᑐᓕᕆᓂᕐᒧᑦ ᒪᓕᒐᑎᒍᑦ ᑲᓇᑕᒥᑦ
	    ᐅᕝᕙᓘᓐᓃᑦ ᐱᕋᔭᖕᓂᕐᒧᑦ ᓇᓗᓇᐃᒃᑯᑕᑎᒍᑦ ᑲᓇᑕᒥᑦ ᐱᕋᔭᖕᓂᕐᒧᑦ 			 
	    ᓂᕈᐊᕐᒃᑐᓕᕆᓂᕐᒨᖓᔪᓂᒃ.

ᓂᕈᐊᖅᑐᓕᕆᔩᑦ
ᓂᕈᐊᖅᑐᓕᕆᔨᒃᑯᑦ ᐊᖓᔪᖅᑳᖓᑦ ᑎᒃᑯᐊᖅᓯᖃᑦᑕᕐᒃᑐᖅ ᓂᕈᐊᕐᒃᑐᓕᕆᔨᒥᒃ ᐊᑐᓂ 
ᑭᒡᒐᖅᑐᖅᑕᐅᕝᕕᐅᔪᓄᑦ. ᓂᕈᐊᖅᑐᓕᕆᔩᑦ ᑲᒪᔨᐅᔪᑦ ᑭᒡᒐᖅᑐᕐᒃᑕᐅᕝᕕᒋᔭᖓᓐᓂᑦ. 
ᐸᕐᓇᐃᕙᒃᑐᑦ ᑕᒪᐃᓐᓂᒃ ᐸᕐᓇᐃᔾᔪᔾᔨᑉᓗᑎᒃ ᓂᕈᐊᖅᑎᓂᒃ ᓂᕈᐊᒐᒃᓴᓂᒡᓗ 
ᑭᒡᒐᖅᑐᕐᒃᑕᐅᕝᕕᖕᒥᑦ.

ᓂᕈᐊᖅᑐᓕᕆᔨᐅᑉ ᐃᑲᔪᖅᑎᖓ
ᐊᑐᓂ ᓂᕈᐊᖅᑐᓕᕆᔩᑦ ᑎᒃᑯᐊᖅᓯᖃᑦᑕᕐᒃᑐᑦ ᐃᑲᔪᖅᑎᒃᓴᒥᖕᓂᒃ. ᑎᒃᑯᐊᖅᓯᔪᓐᓇᖏᑦᑐᑦ 
ᖃᑕᙳᑎᒋᔭᒥᖕᓂᒃ.  ᓂᕈᐊᖅᑐᓕᕆᔨ ᐃᑲᔪᖅᑎᓂᓗ ᐊᑕᐅᓯᕐᒥᒃ ᑎᑎᕋᕐᕕᖃᖃᑦᑕᖅᑑᒃ 
ᑭᒡᒐᖅᑐᖅᑕᐅᕝᕕᖕᒥ ᑲᒪᒋᔭᕐᒥᖕᓂᒃ. 

ᑭᒡᒐᖅᑐᕐᒃᑕᐅᕝᕕᒃ ᐊᑕᐅᓯᐅᖏᑦᑐᒥᒃ ᓄᓇᓕᖃᕐᒃᐸᑦ ᓂᕈᐊᖅᑐᓕᕆᔨ ᐃᑲᔪᖅᑎᒃᓴᒥᓂᒃ 
ᑎᒃᑯᐊᖅᓯᓇᔭᖅᖢᓂ ᓄᓇᓕᐊᑕ ᐊᓯᐊᓃᑦᑐᒧᑦ.  ᓂᕈᐊᖅᑐᓕᕆᔨᐅᑉ ᐃᑲᔪᖅᑎᖓ ᐸᕐᓇᐃᓗᓂ 
ᐊᑐᖅᑕᐅᓂᐊᖅᑐᓂᒃ ᓂᕈᐊᖅᑎᓄᑦ ᓂᕈᐊᒐᒃᓴᓄᓪᓗ ᑕᐃᑲᓂ ᓄᓇᓕᖕᒥᑦ.

ᓂᕈᐊᕐᓇᐅᑉ ᐅᑉᓗᖓᓂᑦ ᓂᕈᐊᖅᑐᓕᕆᔨᐅᑉ ᐃᑲᔪᖅᑎᖏᑦ ᑲᒪᒋᔭᖃᖃᑦᑕᖅᑐᑦ ᓂᕈᐊᖅᑎᓂᒃ 
ᐊᑎᓕᐅᕆᓂᕐᒥᒃ ᓂᕈᐊᖅᑎᑦᑎᓂᕐᒥᒡᓗ.  ᓂᕈᐊᖅᐸᒌᕐᓇᐅᔪᒧᑦ ᐊᒻᒪᓗ ᐅᕐᓂᒍᑎᔪᖕᓇᖅᑐᒃᑯᑦ 
ᓂᕈᐊᖅᑎᑦᑎᓂᐅᔪᒧᑦ ᓂᕈᐊᖅᑐᓕᕆᔨᐅᑉ ᐃᑲᔪᖅᑎᖓ ᐱᓕᕆᐊᖃᖃᑦᑕᖅᑐᖅ 
ᓂᕈᐊᖅᑐᓕᕆᔨᐅᑉ ᑐᖏᓕᖓᑕ ᐱᓕᕆᐊᕆᕙᒃᑕᖏᓐᓂᑦ. 

ᓂᕈᐊᖅᑐᓕᕆᔨᐅᑉ ᑐᖏᓕᖏᑦ
ᓂᕈᐊᕐᓇᐅᑉ ᐅᑉᓗᖓᓂᑦ, ᐊᑐᓂ ᓂᕈᐊᕆᐊᖅᑐᕐᕖᑦ ᓂᕈᐊᖅᑐᓕᕆᔨᐅᑉ ᑐᖏᓕᖓᓂᒃ 
ᐱᓕᕆᔨᖃᖃᑦᑕᖅᑐᑦ.  ᓂᕈᐊᖅᑐᓕᕆᔨᐅᑉ ᑐᖏᓕᖏᑦ ᐊᐅᓚᖃᑦᑕᖅᑕᖓᑦ ᓂᕈᐊᕆᐊᖅᑐᕐᕖᑦ 
- ᓂᕈᐊᕆᐊᖅᑐᕐᕕᒃᐳᑦ.  ᓂᕈᐊᖅᑐᓕᕆᔨᐅᑉ ᑎᒃᑯᐊᖃᑦᑕᖅᑕᖏᑦ ᓂᕈᐊᖅᑐᓕᕆᔨᐅᑉ 
ᑐᖏᓕᖏᑦ ᑭᒡᒐᖅᑐᖅᑕᐅᕝᕕᖕᒥᖕᓄᑦ.

ᓂᕈᐊᖅᑐᓕᕆᔨᐅᑉ ᑐᖏᓕᖓᑕ ᓂᕈᐊᕈᑏᑦ ᑲᒪᒋᖃᑦᑕᖅᑕᖏᑦ.  ᐱᖁᔭᐅᔪᑦ 
ᒪᓕᒃᑕᐅᑎᐊᖅᑎᓐᓇᓱᖃᑦᑕᖅᑕᖏᑦ.  ᐃᑲᔪᖃᑦᑕᖅᑐᑦ ᓂᕈᐊᖅᑎᑦᑎᓂᖅ ᓈᒻᒪᒃᑎᓐᓂᕐᒧᑦ 
ᐊᒻᒪᓗ ᓂᕈᐊᖃᑕᐅᓂᖅ ᐊᔪᙱᑦᑐᑦ ᓂᕈᐊᕐᓂᕐᒥᒃ ᐱᕕᖃᖅᑎᓐᓂᕐᒧᑦ.

ᐊᑐᓂ ᓂᕈᐊᖅᑐᓕᕆᔨᐅᑉ ᑐᖏᓕᖏᑦ ᐱᓕᕆᖃᑎᖃᖃᑦᑕᖅᑐᑦ ᓂᕈᐊᕆᐊᖅᑐᕐᕕᖕᒥᑦ 
ᑎᑎᕋᖅᑎᐅᔪᑦ.

ᓂᕈᐊᕆᐊᖅᑐᕐᕕᖕᒥᑦ ᑎᑎᕋᖅᑏᑦ
ᓂᕈᐊᕐᓇᐅᑉ ᐅᑉᓗᖓᓂ, ᐊᑐᓂ ᓂᕈᐊᕆᐊᖅᑐᕐᕖᑦ ᓂᕈᐊᕆᐊᖅᑐᕐᕕᖕᒥᑦ ᑎᑎᕋᖅᑎᖃᖅᑐᑦ 
ᐱᓕᕆᖃᑎᖃᖅᖢᑎᒃ ᓂᕈᐊᖅᑐᓕᕆᔨᐅᑉ ᑐᖏᓕᖓᓂᑦ. ᓂᕈᐊᕆᐊᖅᑐᕐᕕᖕᒥᑦ ᑎᑎᕋᖅᑎ 
ᑲᒪᒋᔭᖃᑦᑕᖅᑐᖅ ᓂᕈᐊᖅᑐᑦ ᑎᑎᕋᖅᑕᐅᕙᓪᓕᐊᕝᕕᖓᓂᑦ - ᑎᑎᕋᖅᓯᒪᔪᑦ ᑭᑐᓗᒃᑖᑦ 
ᓂᕈᐊᖅᑐᑦ.

ᓂᕈᐊᕆᐊᖅᑐᕐᕕᖕᒥ ᑎᑎᕋᖅᑎ ᑲᒪᔨᐅᖃᑦᑕᖅᑐᖅ ᓂᕈᐊᖅᑐᑦ ᑎᑎᕋᖅᑕᐅᕙᓪᓕᐊᕝᕕᖓᓂᑦ 
ᓂᕈᐊᖅᐸᒌᕐᓇᒧᑦ ᐊᒻᒪᓗ ᐅᕐᓂᒍᑎᔪᖕᓇᖅᑐᒃᑯᑦ ᓂᕈᐊᖅᑎᑦᑎᓂᕐᒧᑦ.

ᓂᕈᐊᕈᖕᓇᖅᑐᑦ ᐊᑎᖏᓐᓄᐊᖅᑎᕆᔨ

ᓂᕈᐊᖅᑐᓕᕆᔩᑦ ᐊᑐᓂ ᑭᒡᒐᖅᑐᖅᑕᐅᕝᕕᖕᓂᑦ ᑎᒃᑯᐊᖅᓯᖃᑦᑕᖅᑐᑦ ᓂᕈᐊᖅᑎᓂᒃ 
ᐊᑎᓕᐅᕆᔨᐅᓂᐊᖅᑐᓂᒃ ᐃᑲᔪᕐᓂᐊᕐᓗᑎᒃ ᓂᕈᐊᕈᖕᓇᖅᑐᑦ ᐊᑎᖏᓐᓂᒃ 
ᐅᑉᓗᒥᒨᓕᖓᓕᖅᑐᐃᓗᑎᒃ.

ᓂᕈᐊᕐᓇᐅᑉ ᐅᑉᓗᖓᓂᑦ ᓂᕈᐊᖅᑎᓂᒃ ᐊᑎᓕᐅᕆᔨ ᐱᓕᕆᖃᑎᖃᖃᑦᑕᖅᑐᖅ 
ᓂᕈᐊᖅᑐᓕᕆᔨᐅᑉ ᑐᖏᓕᖓᓂᒃ ᓂᕈᐊᕆᐊᖅᑐᕐᕕᖕᒥᑦ.  ᓂᕈᐊᖅᑎᑦᑎᓃᑦ ᐊᑯᓐᓂᖏᓐᓂᒃ 
ᓂᕈᐊᖅᑐᓕᕆᔨ ᑎᒃᑯᐊᖅᓯᔪᖕᓇᖅᑐᖅ ᓂᕈᐊᖅᑎᓂᒃ ᐊᑎᓕᐅᕆᔨᓂᒃ ᐊᑎᓕᐅᕆᖃᑕᐅᓗᓂ.

ᐊᑎᓕᐅᕆᖃᑕᐅᓂᐊᕐᓗᓂ, ᓂᕈᐊᖅᑐᓂᒃ ᐊᑎᓕᐅᕆᔨ ᐊᑐᖃᑦᑕᖅᑐᖅ ᒪᕐᕉᖕᓂᒃ 
ᑕᑕᑎᕆᐊᓖᖕᓂᑦ:  

  ᓂᕈᐊᕈᖕᓇᖅᑐᑦ ᐊᑎᖏᓐᓄᐊᖃᑕᐅᓂᕐᒧᑦ ᑕᑕᑎᕆᐊᓕᒃ - ᓂᕈᐊᕈᖕᓇᖅᑐᑦ 
ᐊᑎᖏᓐᓄᐊᖃᑕᐅᓂᐊᕐᓗᓂ ᓂᕈᐊᖅᑎᐅᑉ ᐊᑎᖓ ᓂᕈᐊᕈᖕᓇᖅᑐᑦ 
ᐊᑎᖏᓐᓃᖃᑕᐅᖏᑦᑑᑉ.

  ᐊᓯᐊᙳᕐᒃᓯᓂᕐᒧᑦ ᐋᖅᑭᒋᐊᖅᓯᓂᕐᒧᓪᓘᓐᓃᑦ ᓂᕈᐊᖅᑎᒧᑦ ᑐᑭᓯᐅᒪᔾᔪᑏᑦ 
- ᓂᕈᐊᖅᑎᓄᑦ ᐊᑎᖓ ᓂᕈᐊᕈᖕᓇᖅᑐᑦ ᐊᑎᖏᓐᓃᕌᓂᒃᑑᑉ, ᑭᓯᐊᓂ 
ᑐᑭᓯᐅᒪᔾᔪᑏᑦ ᐃᓚᖏᑦ ᐊᓯᐊᖑᕐᒪᑕ ᑕᒻᒫᔭᖅᓯᒪᖕᒪᑕᓘᓐᓃᑦ.  ᐆᒃᑑᑎᒋᓗᒍ 
ᑐᕌᕈᑎᖓ ᐊᓯᐊᖑᕐᓗᒍ ᓂᕈᐊᖅᑎ ᓅᒻᒪᑦ.  ᐅᕝᕙᓘᓐᓃᑦ ᑎᑎᕋᖅᑕᐅᓯᒪᔪᒥᒃ 
ᐋᕿᒋᐊᖅᓯᓗᓂ.

ᓂᕈᐊᖅᑐᓕᕆᓂᕐᒧᑦ 
ᐅᑉᓗᕆᔭᐅᔪᑦ
ᓂᕈᐊᖅᑐᓕᕆᓂᕐᒧᑦ ᐅᑉᓗᕆᔭᐅᔪᑦ 
ᐱᒋᐊᖃᑦᑕᖅᑐᖅ 35 ᐅᑉᓗᐃᑦ ᓂᕈᐊᕐᓇᐅᑉ 
ᐅᑉᓗᐊᑕ ᓯᕗᓂᐊᒍᑦ ᐃᓱᓕᖦᖢᓂ ᓂᕈᐊᕐᓇᐅᑉ 
ᐅᑉᓗᐊᓂᑦ.  ᓂᕈᐊᖅᑐᓕᕆᓂᕐᒧᑦ ᐅᑉᓗᕆᔭᐅᔪᑦ ᐊᑐᕐᒃᑎᓪᓗᒋᑦ ᐅᑉᓗᐃᑦ ᐃᓚᖏᓐᓂᒃ 
ᖃᓄᐃᓕᐅᕐᓂᖃᖃᑦᑕᕐᒃᑐᑦ.  ᓂᕈᐊᖅᑏᑦ, ᓂᕈᐊᒐᒃᓴᐃᑦ, ᐊᒻᒪᓗ ᓂᕈᐊᖅᑐᓕᕆᓂᕐᒧᑦ 
ᐱᓕᕆᔩᑦ ᒪᓕᒋᐊᖃᖃᑦᑕᕐᒃᑐᑦ ᒪᓕᒐᕐᓂᒃ ᐊᒻᒪᓗ ᑎᑭᐅᑎᓯᒪᓗᑎᒃ ᑭᒡᓕᐅᔪᓂᒃ.

ᑕᑯᓗᒍ ᓂᕈᐊᖅᑐᓕᕆᓂᕐᒧᑦ ᐅᑉᓗᕆᔭᐅᔪᓄᑦ ᐅᑉᓗᖅᓯᐅᑎ ᒪᒃᐱᕐᒃᑐᕋᕐᒥᑦ ᑐᒡᓕᐊᓂᑦ.

ᓂᕈᐊᖅᑐᓕᕆᓂᕐᒧᑦ ᐅᑉᓗᕆᔭᐅᔪᑦ ᐱᒋᐊᖃᑦᑕᕐᒃᑐᖅ ᓂᕈᐊᕐᓂᖃᖁᔨᓂᕐᒧᑦ ᑎᓕᓯᔾᔪᑎ 
ᓴᕿᑕᐅᔭᕌᖓᑦ.  ᑎᓕᓯᔾᔪᑎ ᐊᑐᖅᑕᐅᖃᑦᑕᖅᑐᖅ ᑕᑯᒃᓴᐅᑎᑦᑎᑉᓗᓂ ᐅᑉᓗᕆᔭᐅᔪᑦ 
ᓂᕈᐊᖅᑐᓕᕆᓂᕐᒧᑦ ᐱᒋᐊᕐᕕᐊᓂᒃ,  ᓂᕈᐊᕐᓇᐅᑉ ᐅᑉᓗᖓᓂᑦ ᐊᒻᒪᓗ ᖃᖓ 
ᐅᑎᕐᒃᓯᒪᔭᕆᐊᖃᕐᓂᖓ ᑎᓕᓯᔾᔪᑎᐅᑉ.

ᓂᕈᐊᖅᑐᓕᕆᔨᒃᑯᑦ ᐊᖓᔪᖅᑳᖓᑕ ᐊᐅᓪᓚᖅᑎᖃᑦᑕᕐᒃᑕᖏᑦ ᑎᓕᓯᔾᔪᑏᑦ ᐊᑐᓂ 
ᓂᕈᐊᖅᑐᓕᕆᔨᓄᑦ ᑎᑎᕋᕐᕕᖕᒥᓂ ᓴᕿᔮᕐᒃᑎᖃᑦᑕᕐᒃᖢᓂᔾᔪᒃ.  ᐃᓱᓕᑦᑕᕌᖓᑦᑕ 
ᓂᕈᐊᕐᒃᑐᓕᕆᓂᕐᒧᑦ ᐅᑉᓗᕆᔭᐅᔪᑦ ᓂᕈᐊᕐᒃᑐᓕᕆᔨᐅᑦ ᑕᑕᑎᖅᑳᕐᖢᒍ ᐊᐅᓪᓚᖅᑎᓕᕐᒃᖢᒍ 
ᓂᕈᐊᖅᑐᓕᕆᔨᒃᑯᑦ ᐊᖓᔪᖅᑳᖓᓐᓄᑦ.  ᐅᑎᖅᑎᑕᐅᓂᖓ ᑎᓕᓯᔾᔪᑎᐅᑉ ᓇᓗᓇᐃᖅᓯᓂᐅᔪᖅ 
ᑭᓇ ᓂᕈᐊᖅᑕᐅᖕᒪᖔᑦ.

ᓂᕈᐊᕐᒃᑐᓕᕆᓂᕐᒧᑦ ᐅᑉᓗᕆᔭᐅᔪᑦ ᐊᑐᕐᒃᑎᓪᓗᒋᑦ ᓂᕈᐊᒐᒃᓴᐃᑦ ᑐᑯᔭᐅᔪᒃᓴᓂᒃ 
ᓇᓗᓇᐃᑯᑕᓂᒃ ᓴᓂᕋᕐᒧᑦ ᐃᓕᐅᖃᐃᖃᑦᑕᕐᒃᑐᑦ, ᐅᖃᓪᓚᒋᐊᖅᑐᖃᑦᑕᕐᒃᑐᑦ, ᐊᒻᒪᓗ 
ᐊᓯᖏᓐᓂᒃ ᐱᓕᕆᖃᑦᑕᕐᒃᑐᑦ ᐃᓄᖕᓄᑦ ᓂᕈᐊᕐᒃᑕᐅᔪᒪᑉᓗᑎᒃ.

ᓂᕈᐊᖅᑐᓕᕆᓂᕐᒧᑦ ᐅᑉᓗᕆᔭᐅᔪᓄᑦ ᐅᑉᓗᖅᓯᐅᑎ

ᐱᒻᒪᕆᐅᔪᑦ ᐅᑉᓗᐃᑦ ᓱᖃᑦᑕᕐᓂᖏᑦ ᐅᑉᓗᕐᒥᑦ

35 ᐅᑉᓗᐃᑦ 
ᓂᕈᐊᕐᓇᐅᑉ ᐅᑉᓗᐊᑕ 
ᓯᕗᓂᐊᒍᑦ

ᓂᕈᐊᕐᒃᑐᓕᕆᔨᒃᑯᑦ ᐊᖓᔪᕐᑳᖓᑦ ᓇᒃᓯᐅᔾᔨᔪᕐᒃ 
ᓂᕈᐊᕐᓂᖃᖁᔨᓂᕐᒧᑦ ᑎᓕᓯᔾᔪᑎᒥᒃ ᐊᑐᓂ ᓂᕈᐊᕐᒃᑐᓕᕆᔨᓄᑦ. 
ᓂᕈᐊᕐᒃᑐᓕᕆᔨᐅᑉ ᑎᑎᕋᕐᕕᖕᒥᓂᑦ ᓴᕿᔮᕐᒃᑎᓪᓗᓂᐅᒃ. 

ᓯᕗᓪᓕᖅᐹᖅ ᐅᑉᓗᖅ ᐃᓄᒃ ᑐᓂᓯᔪᖕᓇᖅᑐᖅ 
ᓂᕈᐊᒐᒃᓴᖑᕈᒪᔾᔪᑎᒥᒃ.

ᓯᕗᓪᓕᖅᐹᖅ ᐅᑉᓗᖅ ᓂᕈᐊᕐᒃᑏᑦ ᑐᒃᓯᕋᐅᓯᐅᕈᖕᓇᕐᒃᑐᑦ 
ᐊᔾᔨᐅᖏᑦᑐᖅ ᓂᕈᐊᕈᑎᒥᒃ.

34 ᐅᑉᓗᐃᑦ 
ᓂᕈᐊᕐᓇᐅᑉ ᐅᑉᓗᐊᑕ 
ᓯᕗᓂᐊᒍᑦ

ᓄᓇᕗᒻᒥ ᓂᕈᐊᖅᑐᓕᕆᔨᒃᑯᑦ ᓇᒃᓯᐅᔾᔨᓗᑎᒃ ᓂᕈᐊᖅᑏᑦ 
ᑐᑭᓯᐅᒪᔾᔪᑎᖏᓐᓂᑦ ᐊᑐᓂ ᓂᕈᐊᖅᑎᓄᑦ ᓂᕈᐊᕈᖕᓇᖅᑐᑦ 
ᐊᑎᖏᓐᓃᑐᓂᒃ.

31 ᐅᑉᓗᐃᑦ 
ᓂᕈᐊᕐᓇᐅᑉ ᐅᑉᓗᐊᑕ 
ᓯᕗᓂᐊᒍᑦ

2-ᒧᐊᕐᒃᐸᑦ ᑭᒡᓕᖓ ᑐᓂᓯᔪᖕᓇᕐᓂᕐᒃ ᓂᕈᐊᒐᒃᓴᖑᕈᒪᔾᔪᑎᒥᒃ. 
5-ᒧᐊᕐᒃᐸᑦ ᑭᒡᓕᖓ ᓂᕈᐊᒐᒃᓴᐅᓂᕐᒧᑦ ᐲᖅᑕᐅᔪᒪᓗᑎᒃ.

29 ᐅᑉᓗᐃᑦ 
ᓂᕈᐊᕐᓇᐅᑉ ᐅᑉᓗᐊᑕ 
ᓯᕗᓂᐊᒍᑦ

ᓂᕈᐊᖅᑐᓕᕆᔨᒃᑯᑦ ᐊᖓᔪᖅᑳᖓᑦ ᓇᒃᓯᐅᔾᔨᔪᖅ 
ᓂᕈᐊᕐᓂᐅᓂᐊᕐᒃᑐᒥᒃ ᖃᐅᔨᒃᑲᐃᔾᔪᒻᒥᒃ ᓂᕈᐊᖅᑐᓕᕆᔨᒧᑦ 
ᓂᕈᐊᒐᒃᓴᓄᓪᓗ.

14 ᐅᑉᓗᐃᑦ 
ᓂᕈᐊᕐᓇᐅᑉ ᐅᑉᓗᐊᑕ 
ᓯᕗᓂᐊᒍᑦ

ᓯᕗᓪᓕᖅᐹᖅ ᐅᑉᓗᖅ ᓂᕈᐊᕐᒃᑏᑦ ᓂᕈᐊᕈᖕᓇᕐᒃᑐᑦ 
ᓂᕈᐊᕐᒃᑐᓕᕆᔨᐅᑉ ᑎᑎᕋᕐᕕᖓᓂᑦ.  12-ᒥᑦ 7-ᒧᑦ ᓄᓇᓕᐅᑉ 
ᖃᐅᔨᓴᐅᑎᖓ ᒪᓕᒡᓗᒍ. 

7 ᐅᑉᓗᐃᑦ ᓂᕈᐊᕐᓇᐅᑉ 
ᐅᑉᓗᐊᑕ ᓯᕗᓂᐊᒍᑦ

ᐅᕐᓂᒍᑎᔪᖕᓇᕐᒃᑐᒃᑯᑦ ᓂᕈᐊᕐᒃᑎᑦᑎᓂᕐᒃ ᐊᓂᓂᕐᒃ ᐊᔪᕐᒃᑐᓄᑦ ᐊᑐᓂ 
ᓄᓇᓕᖕᓂᑦ: 9-ᒥᑦ 11:30-ᒧᑦ ᐅᑉᓛᑯᑦ. 
ᓄᓇᓕᖕᓂᑦ ᓂᕈᐊᖅᑐᓕᕆᔨᐅᑉ ᑎᑎᕋᕐᕕᖓᓂᑦ ᐱᖃᙱᑦᑐᓄᑦ:
ᓂᕈᐊᖅᐸᒌᕐᓇᖅ 12-ᒥᑦ 7-ᒧᑦ.

5 ᐅᑉᓗᐃᑦ ᓂᕈᐊᕐᓇᐅᑉ 
ᐅᑉᓗᐊᑕ ᓯᕗᓂᐊᒍᑦ 

ᓯᕗᓪᓕᖅᐹᖅ ᐅᑉᓗᖅ ᓂᕈᐊᖅᑏᑦ ᓂᕈᐊᕈᔾᔪᐅᔪᒪᓂᕐᒧᑦ 
ᓇᓗᓇᐃᑯᑕᕐᒥᒃ ᐱᔪᖕᓇᕐᒃᑐᑦ ᓄᓇᕗᒻᒥ ᓂᕈᐊᕐᒃᑐᓕᕆᔨᒃᑯᓐᓂᑦ. 
ᐱᔭᕆᐊᖃᒻᒪᕆᒃᐸᑦ ᑭᓯᐊᓂ.

4 ᐅᑉᓗᐃᑦ ᓂᕈᐊᕐᓇᐅᑉ 
ᐅᑉᓗᐊᑕ ᓯᕗᓂᐊᒍᑦ 

ᑭᖑᓪᓕᕐᒃᐹᕐᒃ ᐅᑉᓗᕐᒃ ᓂᕈᐊᕐᒃᑏᑦ ᓂᕈᐊᕈᖕᓇᕐᒃᑐᑦ 
ᓂᕈᐊᕐᒃᑐᓕᕆᔨᐅᑉ ᑎᑎᕋᕐᕕᖓᓂᑦ. 12-ᒥᑦ 7-ᒧᑦ. 

ᓂᕈᐊᕐᓇᐅᑉ ᐅᑉᓗᖓ

3-ᒧᐊᖅᐸᑦ ᑭᒡᓕᒋᔭᐅᔪᖅ (ᓄᓇᓕᖕᒥᑦ ᖃᐅᔨᓴᐅᑎ) 
ᑐᒃᓯᕋᐅᓯᐅᕐᓂᐊᕐᓗᓂ ᓂᕈᐊᕈᔾᔭᐅᓂᕐᒧᑦ ᓇᓗᓇᐃᑯᑕᕐᒥᑦ

ᐊᔾᔨᐅᖏᑦᑐᑦ ᓂᕈᐊᕈᑏᑦ ᐱᔭᐅᓯᒪᔭᕆᐊᖃᖅᑐᑦ 5-ᒧᐊᖅᐸᑦ 
ᖃᐅᔨᓴᐅᑎ, ᑭᖑᕙᖅᐸᑕ ᓈᓴᖅᑕᐅᖃᑕᐅᔾᔮᖏᑦᑐᑦ

ᓂᕈᐊᕐᓂᐊᖅᑐᑦ:  9-ᒥᑦ 7-ᒧᑦ (ᑭᕙᓪᓕᐅᑉ ᖃᐅᔨᓴᐅᑎᖓ)

ᐅᑉᓗᕆᔭᐅᔪᑦ ᓂᕈᐊᕐᓇᐅᑉ ᐅᑉᓗᖓ ᐊᓂᒍᖅᑎᓪᓗᒍ

ᐱᒻᒪᕆᐅᔪᑦ ᐅᑉᓗᑦ ᓱᖃᑦᑕᕐᓂᖏᑦ ᐅᑉᓗᕐᒥᑦ

ᖁᓕᑦ ᐅᑉᓗᐃᑦ 
ᓂᕈᐊᕐᓇᐅᑉ ᐅᑉᓗᐊᑕ 
ᑭᖑᓂᐊᒍᑦ

ᓂᕈᐊᒐᒃᓴᐃᑦ ᐲᔭᐃᔭᕆᐊᖃᕐᒃᑐᑦ ᐱᔫᒥᓵᕆᔾᔪᑎᒋᓚᐅᖅᑕᓗᒃᑖᖏᑦ.

60 ᐅᑉᓗᐃᑦ 
ᓂᕈᐊᕐᓇᐅᑉ ᐅᑉᓗᐊᑕ 
ᑭᖑᓂᐊᒍᑦ

ᓂᕈᐊᒐᒃᓴᐃᑦ ᑮᓇᐅᔭᓕᕆᔨᖏᓪᓗ ᐱᐊᓂᒃᓯᒪᔭᕆᐊᖃᕐᒃᑕᖏᑦ 
ᐊᒻᒪᓗ ᑐᓂᓯᒪᓗᒋᑦ ᑮᓇᐅᔭᐃᑦ ᒥᒃᓵᓄᑦ ᐅᓂᑉᑳᑦ ᐅᑎᕐᒃᑎᑦᑕᕆᐊᓖᑦ.  

ᓂᕈᐊᒐᒃᓴᐃᑦ ᓱᕋᐃᔭᕆᐊᖃᖅᑐᑦ ᑕᒪᐃᓂᒃ ᐊᔾᔨᖏᑦ ᓂᕈᐊᕈᖕᓇᖅᑐᑦ 
ᐊᑎᖏᑦ ᐱᓚᐅᖅᑕᖏᑦ, ᐅᕝᕙᓘᓐᓃᑦ ᐅᑎᖅᑎᓪᓗᒋᑦ ᓄᓇᕗᒻᒥ 
ᓂᕈᐊᖅᑐᓕᕆᔨᒃᑯᓐᓄᑦ.

ᓂᕈᐊᒐᒃᓴᐅᔪᑦ
ᓂᕈᐊᒐᒃᓴᐅᔪᖅ ᐃᓄᒃ ᓂᕈᐊᖅᑕᐅᔪᒪᔪᖅ ᒪᓕᒐᓕᐅᖅᑎᐅᓂᕐᒧᑦ 
ᓄᓇᕗᑦ ᒪᓕᒐᓕᐅᕐᕕᒧᑦ.  ᐊᑐᓂ ᑭᒡᒐᖅᑐᕐᒃᑕᐅᕝᕖᑦ ᒪᕐᕉᖕᓂᒃ 
ᐅᖓᑖᓄᓪᓘᓐᓃᑦ ᓂᕈᐊᒐᒃᓴᖃᕋᔪᒃᑐᑦ.  ᓂᕈᐊᒐᒃᓴᐅᔪᖅ 
ᐊᒥᓲᓛᓄᑦ ᓂᕈᐊᖅᑕᐅᔪᖅ ᓵᓚᖃᖅᖢᓂ.

ᑭᒡᒐᖅᑐᑕᐅᕝᕕᒃ ᐊᑕᐅᓯᑐᐃᓐᓇᒥᒃ ᓂᕈᐊᒐᒃᓴᖃᖅᐸᑦ ᐃᓄᐃᑦ 
ᓂᕈᐊᖃᑦᑕᖏᑦᑐᑦ.  ᓂᕈᐊᒐᒃᓴᖅ ᓵᓚᒃᓴᕐᒃᖢᓂ ᐃᓕᔭᐅᑉᓗᓂ.

ᑭᓇ ᓂᕈᐊᒐᒃᓴᐅᔪᖕᓇᖅᐸ

ᓂᕈᐊᒐᒃᓴᐅᔪᓐᓇᖅᑐᑎᑦ ᐃᒪᐃᒃᑯᕕᑦ:

	   ᓂᕈᐊᕈᖕᓇᖅᑑᒍᕕᑦ.  ᑕᑯᒋᐊᕐᓗᒍ ᐃᓚᒋᔭᐅᔪᖅ ᓂᕈᐊᕐᒃᑏᑦ ᒥᒃᓵᓅᖓᔪᖅ.

	   ᐊᔪᓕᕐᒃᑎᑕᐅᓯᒪᖏᒃᑯᕕᑦ.

ᓂᕈᐊᒐᒃᓴᐅᔪᖕᓇᕐᒃᑐᑎᑦ ᓇᓕᐊᖕᓂᑐᐃᓇᕐᒃ ᑭᒡᒐᕐᒃᑐᕐᒃᑕᐅᕝᕕᖕᒥᑦ.  ᐊᑕᐅᓯᕐᒥᑦ 
ᑭᒡᒐᕐᒃᑐᕐᒃᑕᐅᕝᕕᖕᒥᐅᑕᐅᔪᖕᓇᖅᑐᑎᑦ ᓂᕈᐊᒐᒃᓴᐅᓗᑎᓪᓗ ᐊᓯᐊᓂᑦ ᑭᒡᒐᕐᒃᑐᕐᒃᑕᐅᕝᕕᖕᒧᑦ.  
ᓄᓇᖃᖅᑑᔭᕆᐊᖃᙱᑦᑐᑎᑦ ᑭᒡᒐᕐᒃᑐᕐᒃᑕᐅᕝᕕᐅᔪᒥᑦ ᑕᐃᑲᓂ ᓂᕈᐊᒐᒃᓴᐅᓂᐊᕐᓗᑎᑦ.

ᐊᔪᓕᕐᒃᑎᑕᐅᓯᒪᔪᑎᑦ ᐃᒪᓐᓇᐃᒃᑯᕕᑦ  -  ᐅᑉᓗᕐᒥ ᓂᕈᐊᒐᒃᓴᙳᕈᒪᔾᔪᑎ ᑐᓂᐅᑎᒋᒐᖕᓂ - 
ᐃᒪᓐᓇᐃᖦᖢᑎᑦ:

  ᓂᕈᐊᒐᒃᓴᐅᓚᐅᖅᖢᑎᑦ ᑮᓇᐅᔭᓕᕆᔨᐅᑉᓗᑎᓪᓘᓐᓃᑦ ᑭᖑᓪᓕᖅᐹᒥᑦ 
ᓂᕈᐊᖅᑎᑦᑎᓂᐅᓚᐅᖅᑐᒥᑦ ᐊᒻᒪᓗ ᑐᓂᐅᑎᒋᔭᕆᐊᓕᒃᑎᑦ ᐱᔫᒥᓵᕆᓂᕐᒧᑦ 
ᑮᓇᐅᔭᐃᑦ ᒥᒃᓵᓄᑦ ᐅᓂᑉᑳᑦ ᐅᑎᖅᑎᑦᑕᕆᐊᓖᑦ ᓈᒻᒪᐅᑎᑉᓗᑎᑦ ᑭᒡᓕᒋᔭᐅᔪᒧᑦ 
ᑐᓂᐅᑎᒋᓚᐅᙱᓐᓇᒃᑎᑦ.

	   ᒪᓕᓚᐅᖏᒃᑯᕕᑦ ᒪᓕᒃᑕᐅᔭᕆᐊᓕᖕᓄᑦ ᐊᖏᖃᑎᒌᒍᒻᒥᒃ ᑭᖑᓪᓕᕐᒃᐹᒥᒃ 		
	    ᓂᕈᐊᕐᒃᑎᑦᑎᓂᐅᓚᐅᕐᒃᑐᒥᑦ.
	  ᒪᓕᒐᓕᐅᖅᑎᐅᒍᕕᑦ ᑲᓇᑕᒥᑦ ᒪᓕᒐᓕᐅᕐᕕᒡᔪᐊᕐᒧᑦ, ᓴᓇᑐ, ᐅᕝᕙᓘᓐᓃᑦ
	    ᒪᓕᒐᓕᐅᕐᕕᖕᒧᑦ ᓄᓇᕗᑦ ᓯᓚᑖᓄᑦ.

	  ᐃᖅᑲᖅᑐᐃᔨᐅᒍᕕᑦ, ᐃᓚᐅᖏᑦᑐᕐᒃ ᓄᓇᖃᕐᒃᑐᓄᑦ ᐃᖅᑲᖅᑐᐃᔨᐅᒃᐸᑦ.

	   ᓄᓇᕗᒻᒥ ᓂᕈᐊᖅᑐᓕᕆᔨᒃᑯᓐᓄᑦ ᐱᓕᕆᔨᐅᒍᕕᑦ.

  ᓄᓇᕗᑦ ᒐᕙᒪᒃᑯᖏᓐᓄᑦ ᐱᓕᕆᔨᐅᒍᕕᑦ ᐊᒻᒪᓗ ᑐᒃᓯᕋᐅᓯᖅᓯᒪᙱᒃᑯᕕᑦ 
ᐱᓕᕆᙱᓐᓂᐊᕐᓂᕐᒧᑦ.

	   ᓄᓇᕗᒻᒥᐅᑕᐅᙱᒃᑯᕕᑦ.   

ᒪᓕᒐᓕᐅᖅᑎ ᒪᓕᒐᓕᐅᖅᑎᐅᓂᕐᒥᓂᒃ ᐲᕈᓐᓇᖅᑐᖅ ᐸᓯᔭᒃᓴᙳᖅᑎᑕᐅᓯᒪᒃᐸᑦ ᐅᕝᕙᓘᓐᓃᑦ 
ᐸᓯᔭᐅᓯᒪᒃᐸᑦ ᓯᖁᒥᑦᑎᓂᕐᒧᑦ ᒪᓕᒐᕆᔭᐅᔪᓂᒃ ᓄᓇᕗᒻᒥᑦ ᐅᕝᕙᓘᓐᓃᑦ ᑲᓇᑕᒥᑦ  
ᐱᖁᔭᒃᑯᑦ.  ᓂᕈᐊᒐᒃᓴᙳᕈᓐᓇᓕᕋᔭᕐᒥᔪᑦ ᑭᓯᐊᓂ ᓂᕈᐊᖅᑎᑦᑎᓂᖅᑕᖃᒃᑲᓐᓂᓕᕐᒥᒃᐸᑦ 
ᑭᒡᒐᖅᑐᖅᑕᐅᕝᕕᖓᑦ ᐊᓯᐊᓂᒃ ᓂᕈᐊᕌᓂᒃᐸᑕ ᒪᓕᒐᓕᐅᖅᑎᒋᓂᕐᒧᑦ.

ᖃᓄᖅ ᓂᕈᐊᒐᒃᓴᙳᕐᓂᖅ

ᓂᕈᐊᒐᒃᓴᙳᕐᓂᐊᕐᓗᓂ ᐃᓄᒃ ᑕᑕᑎᕆᓗᓂ ᓂᕈᐊᒐᒃᓴᙳᕈᒪᔾᔪᑎᒥᒃ ᐊᑭᓕᕐᓗᒍᓗ $200 
ᐊᑭᓕᐅᑎᓗ ᑐᓂᓗᒍ ᓂᕈᐊᖅᑐᓕᕆᔨᒧᑦ ᐃᑲᔪᖅᑎᖓᓄᓪᓘᓐᓃᑦ.

ᑕᑕᑎᕆᓂᐊᕐᓗᓂ ᓂᕈᐊᒐᒃᓴᙳᕈᒪᔾᔪᑎᒥᒃ ᐃᓄᒃ ᐃᒪᓐᓇᐃᑦᑐᖃᕆᐊᓕᒃ:

	ᑮᓇᐅᔭᓕᕆᔨᒥᒃ -  ᐃᓄᒃ ᐊᑎᓕᐅᕋᔭᖅᑐᖅ ᐅᖃᕐᓗᓂᓗ ᓱᓕᔪᒃᑯᑦ 
ᑲᒪᓂᐊᕐᓂᕋᕐᓗᓂ ᑕᒪᐃᓐᓂᒃ ᑮᓇᐅᔭᓕᕆᔾᔪᑎᓂᒃ ᓂᕈᐊᖅᑕᐅᓇᓱᖕᓂᐊᖅᑎᓪᓗᑎᑦ. 
ᐊᑐᓂ ᓂᕈᐊᖅᑕᐅᓇᓱᒃᑐᑦ ᑮᓇᐅᔭᓕᕆᔨᖃᕆᐊᓖᑦ.

	 ᐃᓄᖕᓂᒃ ᑕᐅᑐᖕᓂᐊᖅᑐᓂᒃ ᐊᑎᓕᐅᕆᓂᕐᓄᑦ.

	ᓂᕈᐊᖅᑕᐅᓇᓱᒃᑎᓪᓗᑎᑦ ᐱᔫᒥᓵᕆᓂᕐᒧᑦ ᑲᒪᔨᒃᓴᒥᒃ, ᐱᔪᒪᒍᕕᑦ -  
ᐋᖅᑭᒃᓱᐃᔨᐅᓇᔭᖅᑐᒥᒃ ᓂᕈᐊᒐᒃᓴᐅᑎᓪᓗᑎᑦ ᐱᔫᒥᓵᕈᑎᓂᒃ.  ᓂᕈᐊᒐᒃᓴᐅᔪᖅ 	
ᐱᔫᒥᓵᕆᔨᒥᒃ ᐱᖃᕆᐊᖃᙱᒥᐊᖅᑐᖅ, ᑭᓯᐊᓂ ᐱᖃᕈᓂ ᐃᖢᐊᕋᔭᖅᖢᓂ.

ᐃᓄᐃᑦ ᓂᕈᐊᒐᒃᓴᙳᕈᒪᔾᔪᑎᒥᖕᓂᒃ ᑐᓂᓯᓯᒪᔭᕆᐊᖃᕐᒃᑐᑦ ᑭᒡᒐᖅᑐᖅᑕᐅᕝᕕᖕᒥᑦ 
ᓂᕈᐊᕐᒃᑐᓕᕆᔨᐅᔪᒧᑦ ᐃᑲᔪᖅᑎᖓᓄᓪᓘᓐᓃᑦ.  ᓯᕗᓪᓕᖅᐹᖅ ᐅᑉᓗᖅ ᑐᓂᓯᔪᖕᓇᕐᒃᑐᑦ 35 
ᐅᑉᓗᐃᑦ ᓂᕈᐊᕐᓇᐅᑉ ᐅᑉᓗᐊᑕ ᓯᕗᓂᐊᒍᑦ.  ᑭᖑᓪᓕᕐᒃᐹᕐᒃ ᐅᑉᓗᕐᒃ ᑐᓂᓯᓯᒪᔭᕆᐊᖃᕐᒃᑐᑦ 
31 ᐅᑉᓗᐃᑦ ᓂᕈᐊᕐᓇᐅᑉ ᐅᑉᓗᐊᑕ ᓯᕗᓂᐊᒍᑦ.  ᓄᓇᕗᒻᒥ ᓂᕈᐊᖅᑐᓕᕆᔨᒃᑯᑦ ᓈᒻᒪᒋᒃᐸᒍ 
ᓂᕈᐊᒐᒃᓴᙳᕈᒪᔾᔪᑎ, ᐃᓄᒃ ᓂᕈᐊᒐᒃᓴᙳᕐᓂᐊᖅᑐᖅ.  

ᓄᓇᕗᒻᒥ ᓂᕈᐊᖅᑐᓕᕆᔨᒃᑯᑦ ᐊᑐᖃᑦᑕᖅᑕᖓᑦ ᐊᔾᔩᑦ ᓂᕈᐊᒐᒃᓴᓗᒃᑖᑦ 
ᑕᑯᒃᓴᐅᑎᓐᓂᐊᕐᒪᔾᔪᒃ.  ᓂᕈᐊᖅᑐᓕᕆᔨᐅᑉ ᑐᖏᓕᖓᑕ ᓂᕈᐊᕆᐊᕐᒃᑐᕐᕕᐅᑉ ᓴᓂᕋᖓᓄᑦ 
ᐃᓕᖃᑦᑕᕐᒃᑕᖓᑦ ᑕᑯᒃᓴᐅᖁᑉᓗᒋᑦ ᓂᕈᐊᒐᒃᓴᐃᑦ.  

ᐱᔫᒥᓵᕆᓂᖅ	
ᓂᕈᐊᖅᑎᑦᑎᓂᕐᒥᑦ ᐱᔫᒥᓵᕆᓂᐅᔪᖅ ᐊᑐᖅᑕᐅᖃᑦᑕᖅᑐᓗᒃᑖᑦ 
ᐱᔫᒥᓵᕆᓂᕐᒧᑦ ᐊᒻᒪᓗ ᖃᓄᐃᓕᐅᕐᓂᐅᔪᑦ ᐃᓄᐃᑦ 
ᐊᑐᖃᑦᑕᖅᑕᖏᑦ ᓂᕈᐊᒐᒃᓴᒥᑦ ᐃᑲᔪᖅᑐᐃᓂᕐᒧᑦ 
ᐊᑭᕋᖅᑐᓂᕐᒧᓪᓘᓃᑦ. ᐆᒃᑑᑎᒋᓗᒍ, ᓂᕈᐊᒐᒃᓴᖅ 
ᐃᒪᓐᐃᑐᖕᓇᖅᑐᖅ:  

¾¾ ᓴᖅᑲᒻᒥᖃᐅᕐᓗᓂ, ᐅᖃᓕᒫᒐᕋᓛᓂᒃ, ᑕᑯᔭᐅᔪᒃᓴᓂᒃ, ᐊᒻᒪᓗ ᓴᓂᕋᕐᒧᐊᖅᑐᒃᓴᓂᒃ 
ᐱᔫᒥᓵᕆᔪᓂᒃ ᐃᓄᖕᓂᒃ ᓂᕈᐊᖅᑕᐅᔪᒪᓗᓂ.

¾¾ ᐅᖅᑲᓪᓚᒡᓗᓂ ᖃᓄᐃᓕᐅᖅᑎᑦᑎᕈᓘᔭᕐᓗᓂᓗ. 

¾¾ ᐃᖏᕐᕋᔭᒡᓗᓂ ᓄᓇᓕᖕᓄᑦ ᑭᒡᒐᖅᑐᖅᑕᐅᕝᕕᖕᒥᑦ ᑲᑎᖃᑎᖃᕐᓗᓂ 
ᐅᖃᓪᓚᖃᑎᖃᕐᓗᓂᓗ ᓂᕈᐊᖅᑎᓂᒃ.

ᐱᔫᒥᓵᕆᓂᕐᒧᑦ ᑐᑭᓯᐅᒪᔾᔪᑏᑦ ᓴᕿᔮᖅᑎᑕᐅᔪᖕᓇᖅᑐᑦ ᑏᕖᒃᑯᑦ, ᑐᓴᒐᒃᓴᑎᒍᑦ, ᖃᕆᑕᐅᔭᒃᑯᑦ 
ᑕᑯᔭᐅᒋᐊᖅᑕᕐᕕᒃᑯᑦ, Twitter, ᐊᒻᒪᓗ Facebook, ᐊᒻᒪᓗ ᐊᓯᖏᑦᑎᒍᑦ.  ᐃᓄᒃ, ᐱᔅᓂᓯᐅᔪᖅ 
ᑲᑐᔾᔨᖃᑎᒌᖑᔪᓪᓘᓐᓃᑦ ᓄᓇᕗᑦ ᓯᓚᑖᓂᑦ ᐱᔫᒥᓵᕆᔾᔪᔾᔨᓂᖅ ᐊᔪᖅᑐᑦ.

ᑮᓇᐅᔭᓂᒃ ᑲᑎᖅᓱᐃᓂᖅ ᐱᔫᒥᓵᕆᓂᕐᒨᖓᔪᓂᒃ

ᑮᓇᐅᔭᖃᕐᓗᓂ ᑭᓯᐊᓂ ᐱᔫᒥᓵᕆᓂᖅᑕᖃᕈᖕᓇᖅᑐᖅ. 
ᓄᓇᕗᒻᒥ ᓂᕈᐊᖅᑐᓕᕆᓂᕐᒧᑦ ᐱᖁᔭᖅ ᒪᓕᒐᖃᖅᑐᖅ ᑭᑐᑦ 
ᑐᓂᕐᕈᑎᖃᕈᖕᓇᕐᒪᖔᑖ ᐊᒻᒪᓗ ᖃᓄᖅ ᐊᖏᑎᒋᔪᒥᒃ.  

ᑭᓇ ᑐᓂᕐᕈᑎᖃᕈᖕᓇᖅᐸ ᐱᔫᒥᓵᕆᓂᕐᒧᑦ? 

¾¾ ᑭᓇᑐᐃᓇᖅ ᓄᓇᕗᒻᒥᐅᑕᐅᔪᖅ.

¾¾ ᑲᒻᐸᓂᐅᔪᖅ ᓄᓇᕗᒻᒥᑦ ᐱᓕᕆᖃᑦᑕᖅᖢᓂ. 

¾¾ ᑲᑐᔾᔨᖃᑎᒌᖑᔪᖅ ᐱᓕᕆᖃᑦᑕᖅᖢᓂ ᓄᓇᕗᒻᒥᑦ.

ᖃᓄᖅ ᐊᖏᑎᒋᔪᒥᒃ ᑐᓂᕐᕈᑎᖃᕈᖕᓇᖅᐸᑦ ᐱᔫᒥᓵᕆᓂᕐᒧᑦ?

¾¾ ᐃᓄᒃ, ᐱᔅᓂᓯ, ᑲᑐᔾᔨᖃᑎᒌᖑᔪᕐᓘᓐᓃᑦ ᑐᓂᓯᔪᖕᓇᖅᑐᑦ $2500ᒥᒃ ᑭᒡᓕᖃᕐᓗᒍ 
ᐊᑐᓂ ᓂᕈᐊᒐᒃᓴᐅᔪᓄᑦ ᐊᑐᓂ ᓂᕈᐊᖅᑎᑦᑎᓂᐅᔪᒥᑦ. ᑲᑐᔾᔨᖃᑎᒌᑦ ᐊᑎᕐᓂᒃ 
ᑎᑎᕋᖅᓯᒪᔭᕆᐊᖃᖅᑐᑦ ᑐᓂᓯᔪᓂᒃ ᑐᓂᕐᕈᑎᖓᓐᓂᑦ.

¾¾ ᐃᓄᒃ, ᐱᔅᓂᓯ, ᑲᑐᔾᔨᖃᑎᒌᖑᔪᕐᓘᓐᓃᑦ ᑐᓂᓯᔭᕆᐊᖃᖅᑐᑦ ᐊᑎᖏᓐᓂᒃ 
ᑐᕌᕈᑎᖏᓐᓂᒡᓗ, ᑭᓯᐊᓂ ᑐᓂᕐᕈᑎᖃᖅᐸᑕ $100 ᑐᖔᓂᑦ.  ᑐᓂᕐᕈᑎᖃᖅᐸᑕ 
$100 ᑐᖔᓂᑦ ᐊᑎᕐᒥᖕᓂᒃ ᑐᓂᓯᔪᒪᒃᐸᑕ ᑐᓂᓯᔪᒪᙱᑉᐸᑕᓘᖅᓃᑦ ᐃᓱᒪᖅᓱᖅᑐᑦ.

¾¾ ᐃᓄᒃ, ᐱᔅᓂᓯ, ᑲᑐᔾᔨᖃᑎᒌᖑᔪᕐᓘᓐᓃᑦ ᐱᔪᖕᓇᐅᑎᖃᖅᑐᑦ ᑖᒃᓰᔭᐃᔭᕐᓂᕐᒧᑦ 
ᓇᓪᓕᖅ`ᑲᒥᒃ ᐱᓂᕐᒥᒃ ᑐᓂᕐᕈᑎᒋᔭᕐᒥᖕᓄᑦ.  ᑐᒃᓯᕋᕐᓗᑎᑦ ᑖᒃᓰᔭᐃᔭᕐᓂᕐᒧᑦ 
ᓇᓪᓕᖅ`ᑲᒥᒃ ᑐᓂᕐᕈᑎᖃᕈᕕᑦ ᐊᒻᒪᓗ ᐊᑎᕐᓂᒃ ᑐᓂᓯᒍᕕᑦ.

ᖃᓄᖅ ᐊᖏᑎᒋᔪᒥᒃ ᓂᕈᐊᒐᒃᓴᖅ ᑐᓂᕐᕈᑎᖃᕈᖕᓇᖅᐸ?

¾¾ ᓂᕈᐊᒐᒃᓴᖅ ᐊᑐᕈᖕᓇᖅᑐᖅ $30,000 ᑎᑭᓪᓗᒍ ᓇᖕᒥᓂᖅ ᑮᓐᓇᐅᔭᒥᓂᒃ.

¾¾ ᓂᕈᐊᒐᒃᓴᖅ ᑖᒃᓰᔭᐃᔭᕐᓂᕐᒧᑦ ᓇᓪᓕᖅ`ᑲᒥᒃ ᐱᔪᖕᓇᖅᑐᖅ ᑐᓂᕐᕈᑎᒋᔭᖓᓄᑦ $2500 
ᐅᖓᑖ`ᓄᖅᑐᓄᑦ, ᐊᖏᓛᒃᑯᑦ $2500 ᑎᑭᓪᓗᒍ, ᑖᒃᓰᔭᐃᔭᕐᓂᕐᒧᑦ ᓇᓪᓕᖅ`ᑲᒥᒃ 
ᐱᓂᐊᕐᓗᑎᒃ ᑭᒡᓕᒋᔭᖓ.  $2500 ᑐᖔᓃᑦᑐᒥᒃ ᑐᓂᕐᕈᑎᖃᕈᑎᒃ, ᑖᒃᓰᔭᐃᔭᕐᓂᕐᒧᑦ 
ᓇᓪᓕᖅ`ᑲᒥᒃ ᑐᓂᕐᕈᑎᒋᔭᖓᑕ ᐊᖏᓂᕆᔭᖓᓄᑦ ᐱᓗᓂ.

ᓄᓇᕗᒻᒥ ᓂᕈᐊᖅᑐᓕᕆᓂᕐᒧᑦ ᐱᖁᔭᖅ ᒪᓕᒐᖃᖅᑐᖅ ᐊᓯᖏᓐᓂᒃ ᑐᓂᕐᕈᑎᓂᒃ 
ᐱᔾᔪᑎᓕᖕᓂᒃ:

¾¾ ᑲᑎᓗᒃᑖᖅᖢᒋᑦ ᐱᔫᒥᓵᕆᓂᕐᒧᑦ ᑐᓂᕐᕈᓯᐊᑦ $30,000-ᖑᔭᕆᐊᖃᖅᑐᑦ 
ᑐᖔᓂᓘᓐᓃᑦ ᐃᓚᐅᔪᑦ ᑕᒪᐃᓂᒃ ᑐᓂᕐᕈᓯᐊᓗᒃᑖᑦ ᓂᕈᐊᒐᒃᓴᒥᑦ ᐃᓄᖕᓂᓪᓗ, 
ᐱᔅᓂᓯᓂᒃ, ᐊᒻᒪᓗ ᑲᑐᔾᔨᖃᑎᒌᓂᑦ ᑐᓂᕐᕈᑕᐅᔪᑦ.

¾¾ ᐃᓄᐃᑦ ᑐᓂᕐᕈᑎᖃᕈᖕᓇᖅᑐᑦ ᓂᕈᐊᖅᑎᑦᑎᓂᕐᒧᑦ ᐅᑉᓗᕆᔭᐅᔪᑦ 
ᐊᑐᖅᑎᓪᓗᒋᑐᐃᓐᓇᖅ - 35 ᐅᑉᓗᐃᑦ ᓂᕈᐊᕐᓇᐅᑉ ᐅᑉᓗᐊᑕ ᓯᕗᓂᐊᒍᑦ 
ᑕᐃᑯᖓ ᓂᕈᐊᕐᓇᐅᑉ ᐅᑉᓗᖓᓄᑦ ᑎᑭᓪᓗᒍ.  ᐊᑐᕐᓂᑯᐃᑦ ᐅᖓᑕᐅᑦᑎᒃᐸᑕ 
ᑐᓂᕐᕈᓯᐊᖑᔪᓂᑦ ᑮᓇᐅᔭᓕᕆᔨ ᑐᓂᕐᕈᓯᐊᓂᒃ ᐱᖃᑦᑕᕈᖕᓇᖅᑐᖅ ᑎᑭᓪᓗᒍ 
ᐃᓱᓕᒃᐸᑦ ᓂᕈᐊᖅᑎᑦᑎᓂᖃᕐᓂᕐᒧᑦ ᐅᑉᓗᕆᔭᐅᔪᑦ ᐊᓂᒍᖅᑎᓪᓗᒋᑦ ᐅᑉᓗᕆᔭᐅᔪᑦ - 
60 ᐅᑉᓗᐃᑦ ᓂᕈᐊᕐᓇᐅᑉ ᐅᑉᓗᐊᑕ ᑭᖑᓂᐊᒍᑦ.

¾¾ ᐃᓄᐃᑦ ᑐᓂᕐᕈᑎᖃᕈᖕᓇᖅᑐᑦ ᐱᔫᒥᓵᕆᓂᕐᒧᑐᐃᓐᓇᖅ.  ᑮᓇᐅᔭᐃᑦ ᐱᔫᒥᓵᕆᓂᐅᑉ 
ᐱᒋᔭᖏᑦ, ᓂᕈᐊᒐᒃᓴᐅᖏᑦᑑᑉ ᑮᓇᐅᔭᓕᕆᔨᐅᖏᑦᑑᑉᓘᓃᑦ.

¾¾ ᐃᓄᐃᑦ ᑐᓂᓯᖃᑦᑕᖅᑐᑦ ᓂᕈᐊᒐᒃᓴᐅᑉ ᑮᓇᐅᔭᓕᕆᔨᖓᓄᑐᐃᓐᓇᖅ 
ᑮᓇᐅᔭᓕᕆᔨᐅᑉ ᐱᔪᖕᓇᖅᑎᑕᖓᓄᓪᓘᓐᓃᑦ, ᓂᕈᐊᒐᒃᓴᒨᖏᑦᑐᖅ.  ᑮᓇᐅᔭᒃᓴᒥᒃ 
ᑎᑎᕋᕈᕕᑦ ᑎᑎᕋᕆᐊᖃᖅᑕᐃᑦ ‘ᐱᔫᒥᓵᕆᓂᖅ ᓂᕈᐊᖅᑕᐅᓇᓱᖕᓂᖓᓄᑦ 
___________’. 

¾¾ ᓂᕈᐊᒐᒃᓴᐅᑉ ᐊᑭᓕᐅᑎᒋᔭᖓᑦ ᓂᕈᐊᒐᒃᓴᙳᕈᒪᔾᔪᑎᒥᑦ ᐃᓚᐅᔪᖅ ᐃᔫᒥᓵᕆᓂᕐᒧᑦ 
ᑐᓂᕐᕈᑕᐅᖏᑦᑐᖅ ᐊᑐᕐᓂᑰᙱᖦᖢᓂᓗ.

ᓂᕈᐊᖅᑏᑦ	
ᓂᕈᐊᕈᖕᓇᖅᑐᑎᑦ ᐃᒪᓐᓇᐃᒃᑯᕕᑦ:

	 ᑲᓇᑕᒥᐅᑕᐅᒍᕕᑦ. 

	 18-ᓂᒃ ᐅᑭᐅᖃᕈᕕᑦ ᐅᖓᑖᓄᓪᓘᓐᓃᑦ ᓂᕈᐊᕐᓇᐅᑉ 
ᐅᑉᓗᖓᓂᑦ.

	 ᓄᓇᕗᒥᐅᑕᐅᓕᕈᕕᑦ ᐊᑕᐅᓯᕐᒥᑦ ᐅᑭᐅᕐᒥᑦ ᑐᖔᓂᐅᖏᑦᑐᕐᒃ ᓂᕈᐊᕐᓇᐅᑉ 
ᐅᑉᓗᖓᓂᑦ.  ᑕᒪᐅᓇᒥᐊᖅ ᓂᕈᐊᕐᒃᑎᑦᑎᓂᕐᒧᑦ ᓄᓇᖃᕆᐊᖃᖅᑐᖅ 
ᑭᒡᒐᖅᑐᖅᑕᐅᕝᕕᖕᒥᑦ ᓂᕈᐊᖅᑐᓕᕆᔨᒃᑯᑦ ᐊᖓᔪᖅᑳᖓᑦᑕ ᓂᕈᐊᕐᓂᖃᖁᔨᓂᕐᒧᑦ 
ᑎᓕᓯᔾᔪᑎ ᓴᖅᑭᒻᒪᒍ.

ᓂᕈᐊᕈᖕᓇᖏᑦᑐᑎᑦ ᐃᒪᓐᓇᐃᒃᑯᕕᑦ:

	 ᐃᖅᑲᖅᑐᐃᕝᕕᒃᑯᑦ ᐃᒪᓐᓈᖅᑐᖅᑕᐅᓯᒪᔾᔪᑎᖃᕈᕕᑦ ᐅᖃᖅᓯᒪᔪᒥᒃ 
ᑐᑭᓯᐅᒪᖏᓐᓂᕐᓄᑦ ᖃᓄᐃᓕᐅᕐᓂᕆᕙᒃᑕᕐᓂᒃ - ᐃᓱᒪᓕᐅᕈᓐᓇᖏᒃᑯᕕᑦ ᐃᓕᖕᓂᒃ. 
ᐅᕝᕙᓘᓐᓃᑦ

	 ᒪᓕᒐᕐᒥᒃ ᓯᖁᒥᑦᑎᓯᒪᒍᕕᑦ ᐱᕋᔭᒃᑕᐃᓕᒪᓂᕐᒧᑦ ᒪᓕᒐᑎᒍᑦ ᐊᒻᒪᓗ       
ᐃᓕᔭᐅᓯᒪᒍᕕᑦ ᐃᓱᒪᖃᑦᑎᐊᖏᑦᑑᓯᕝᕕᖕᒧᑦ. ᐅᕝᕙᓘᓐᓃᑦ

	 ᓂᕈᐊᖅᑐᓕᕆᓂᕐᒧᑦ ᒪᓕᒐᕐᒥᒃ ᓯᖁᒥᑦᑎᓯᒪᒍᕕᑦ ᑲᓇᑕᒥ ᑕᓪᓕᒪᐃᑦ ᐅᑭᐅᑦ 
ᐃᓗᐊᓂᑦ ᖄᖏᓵᖅᑐᓂᑦ ᐊᒻᒪᓗ ᐸᓯᔭᐅᔾᔪᑎᒋᓚᐅᕐᒃᖢᒍ.

ᓄᓇᕗᒻᒥᐅᑕᖅ

ᓂᕈᐊᖅᑏᑦ ᓂᕈᐊᖃᑦᑕᒃᑐᑦ ᑭᒡᒐᕐᒃᑐᕐᒃᑕᐅᕝᕕᖕᒥᑦ ᓄᓇᓕᖃᕐᕕᒋᔭᕐᒥᖕᓂᑦ.  ᑐᑭᖃᖅᑐᖅ 
ᓄᓇᕗᒻᒥᐅᑕᐅᓗᓂ ᓂᕈᐊᖅᑎ ᓄᓇᓕᖕᒥᐅᑕᐅᖕᒪᑦ − ᐱᓕᕆᕙᒃᖢᑎᒃ ᑕᐃᑲᓂ 
ᐅᕙᒍᖃᕐᕕᒋᑉᓗᒍᓗ ᓯᓂᒡᕕᒋᕙᒃᖢᒍ.

ᓂᕈᐊᕐᒃᑎᐅᔪᕐᒃ ᒪᕐᕉᖕᓂᒃ ᐅᕙᒍᖃᕐᒃᐸᑦ ᒪᕐᕉᖕᓂᒃ ᓄᓇᓖᖕᓂᒃ, ᓂᕈᐊᖃᑦᑕᖅᑐᖅ ᓇᓕᐊᖕᓂᒃ 
ᓂᕈᐊᕐᕕᒋᓂᐊᖅᑕᒥᓂᒃ.  ᓂᕈᐊᖅᑎ ᐅᑭᐅᑉ ᐃᓚᐃᓇᖓᒍᑦ ᐊᖏᕐᕋᖃᕐᕕᖃᑐᐃᓐᓇᕆᐊᖃᕐᒪᑦ 
ᓂᕈᐊᕈᖕᓇᖅᑐᖅ ᑕᐃᑲᓂ, ᑭᓯᐊᓂ ᐃᒪᓐᓇᐃᐸᑦ:

	 180 ᐅᑉᓗᑦ ᐅᑭᐅᑉ ᐃᓗᐊᓂᑦ ᑕᐃᑲᓂᕐᒥᐅᑕᐅᖃᑦᑕᖅᐸᑦ. ᐅᕝᕙᓘᓐᓃᑦ. 

	 ᐊᓯᐊᓂᒃ ᐊᖏᕐᕋᖃᙱᑉᐸᑦ ᓂᕈᐊᖅᑎᑦᑎᓂᖅᑕᖃᖅᑎᓪᓗᒍ.

ᓂᕈᐊᖅᑎ ‘ᑕᐃᑲᓂᕐᒥᐅᑕᐅᔪᖅ’ ᓱᓕ ᐊᖏᕐᕋᒥᓂᒃ ᕿᒪᐃᓚᐅᐱᓪᓚᒃᑯᓂ − ᐱᓕᕆᔭᖅᑐᕋᒥ 
ᐅᕝᕙᓘᓐᓃᑦ ᐃᓕᓐᓂᐊᕆᐊᖅᖢᓂ − ᓄᓇᕗᑦ ᐃᓗᐊᓂᑦ ᓯᓚᑖᓂᓘᓐᓃᑦ ᓄᓇᓕᒋᔭᖓᑕ 
ᐊᓯᐊᓄᑦ.  ᕿᒪᐃᓯᒪᓚᐅᐱᓪᓚᖕᓂᖅ ᑐᑭᖃᖅᑐᖅ ᖁᓖᑦ ᑕᖅᑭᑦ ᐅᖓᑖᓅᖏᑦᑐᖅ, ᑭᓯᐊᓂ 
ᓂᕈᐊᖅᑎ ᐃᓕᓐᓂᐊᖃᑦᑕᖅᐸᑦ ᑲᔪᓯᔪᒥᒃ.

ᐃᓕᓐᓂᐊᖅᑎ ᓂᕈᐊᕈᖕᓇᖅᑐᖅ ᐊᖏᕐᕋᕆᓚᐅᐱᓪᓚᒃᑕᖓᓂᑦ, ᐊᖏᕐᕋᒥᓂᐅᖏᖔᖅᑐᖅ. 
ᐆᒃᑑᑎᒋᓗᒍ, ᐃᓕᓐᓂᐊᖅᑎ ᐊᖏᕐᕋᖃᖅᑐᖅ ᖁᕐᓗᖅᑐᕐᒥᑦ.  ᐃᓕᓐᓂᐊᕆᐊᖃᑦᑕᖅᖢᓂ 
ᑲᔪᓯᔪᒥᒃ ᐃᖃᓗᖕᓄᑦ.  ᑐᑭᖃᖅᑐᖅ ᐃᖃᓗᐃᑦ ᐊᖏᕐᕋᕆᓚᐅᐱᓪᓚᒃᑕᖓ.  ᐃᓕᓐᓂᐊᖅᑎ 
ᓂᕈᐊᕈᖕᓇᖅᑐᖅ ᓂᕈᐊᕈᒪᒍᓂ ᓇᓕᑐᐃᓐᓇᖏᓐᓂᑦ ᐃᖃᓗᖕᒥᑦ ᐅᕝᕙᓘᓐᓃᑦ ᖁᕐᓗᖅᑐᕐᒥᑦ.

ᐊᖏᕐᕋᖃᙱᑦᑐᑦ ᐃᓄᐃᑦ ᐊᖏᕐᕋᖃᖅᑐᑦ ᓂᕆᔭᖅᑐᕐᕕᐅᖃᑦᑕᖅᑐᒥᑦ 
ᓯᓂᒃᑕᕐᕕᐅᖃᑦᑕᖅᑐᒥᓪᓘᓐᓃᑦ, ᓯᓂᒡᕕᒋᖃᑦᑕᖅᑕᖓᓐᓂᑦ ᓂᕆᕝᕕᒋᖃᑦᑕᖅᑕᖓᓂᒡᓘᓐᓃᑦ.

ᐃᓄᐃᑦ ᑎᒍᔭᐅᓯᒪᔪᑦ ᓂᕈᐊᕈᖕᓇᖅᑐᑦ ᑭᒡᒐᖅᑐᖅᑕᐅᕕᖕᒥᑦ:

	 ᐊᖏᕐᕋᕆᓚᐅᖅᑕᖓᓐᓂᒃ ᑎᒍᔭᐅᓂᐊᓵᖅᖢᑎᒃ.  ᐅᕝᕙᓘᓐᓃᑦ 

	 ᖃᑕᙳᑎᖏᑦᑕ ᐊᖏᕐᕋᖃᕐᕕᒋᔭᖓᓐᓂᒃ.

ᑕᒪᐅᓇᒥᐊᖅ ᓂᕈᐊᖅᑎᑦᑎᓂᕐᒥᑦ, ᐃᓄᒃ ᐊᖏᕐᕋᖃᕆᐊᖃᖅᑐᖅ ᑭᒡᒐᖅᑐᖅᑕᐅᕕᖕᒥᑦ 
ᓄᓇᕗᒻᒥᑦ ᓂᕈᐊᖅᑐᓕᕆᔨᒃᑯᑦ ᐊᖓᔪᖅᑳᖓᑦᑕ ᓴᕿᑎᒻᒪᒍ ᓂᕈᐊᕐᓂᖃᖁᔨᓂᕐᒧᑦ ᑎᓕᓯᔾᔪᑎ. 
ᐊᒻᒪᓗ ᐊᖏᕐᕋᖃᖅᖢᓂᓱᓕ ᑕᐃᑲᓂ ᓂᕈᐊᕐᓇᐅᑉ ᐅᑉᓗᖓᓂᑦ.

ᐊᑐᓂ ᓂᕈᐊᖅᑏᑦ ᐊᑕᐅᓰᕐᓗᑎᒃ ᓂᕈᐊᕈᖕᓇᖅᑐᑦ.  ᓂᕈᐊᖅᑎᒥᒃ ᒪᕐᕉᖕᓂᒃ 
ᐊᖏᕐᕋᖃᖅᑐᖃᖅᐸᑦ ᒪᕐᕉᖕᓂᒃ ᓄᓇᓖᖕᓂᒃ ᓂᕈᐊᕐᓗᑎᒃ ᐊᕐᕕᓂᓖᑦ ᑕᖅᑮᑦ ᐅᖓᑖᓄᑦ 
ᐊᖏᕐᕋᖃᕐᕕᒋᕙᒃᑕᖓᓐᓂᑦ.

ᓂᕈᐊᕈᖕᓇᕐᒃᑐᓂᒃ ᐊᑎᓕᐅᕆᓂᕐᒃ

ᓂᕈᐊᕐᒃᑏᑦ ᐊᑎᓕᐅᖃᑦᑕᕐᒃᑐᑦ ᓄᓇᕗᒻᒥ ᓂᕈᐊᖅᑐᓕᕆᔨᒃᑯᓐᓄᑦ ᐃᓕᔭᐅᓂᐊᕐᓗᑎᒃ 
ᓂᕈᐊᕈᖕᓇᕐᒃᑐᑦ ᐊᑎᖏᓐᓄᑦ.  ᓄᓇᕗᒻᒥ ᓂᕈᐊᖅᑐᓕᕆᔨᒃᑯᑦ ᐊᑎᓕᐅᕆᑎᑦᑎᓂᕐᒥᒃ 
ᐋᕿᒃᓯᓯᒪᖃᑦᑕᕐᒃᑐᑦ ᓂᕈᐊᕐᓂᐅᔪᑦ ᐊᑯᓐᓂᖏᓐᓂᑦ ᓂᕈᐊᕈᖕᓇᕐᒃᑐᑦ ᐊᑎᖏᑦ 
ᐅᑉᓗᒥᒨᖓᔫᖁᑉᓗᒋᑦ ᐊᒻᒪᓗ ᓈᒻᒪᑦᑎᐊᕐᒃᑑᓗᑎᒃ ᐋᕿᐅᒪᑦᑎᐊᕐᒃᑑᖁᑉᓗᒋᓪᓗ.  ᓂᕈᐊᖅᑏᑦ 
ᐊᑎᓕᐅᕈᖕᓇᖃᑦᑕᕐᒥᔪᑦ ᓂᕈᐊᕆᐊᖅᑐᕌᖓᑕ ᐊᑎᖏᑦ ᓂᕈᐊᕈᖕᓇᕐᒃᑐᑦ ᐊᑎᖏᓐᓃᖏᑉᐸᑕ.

ᓄᓇᕗᒻᒥ ᓂᕈᐊᖅᑐᓕᕆᔨᒃᑯᑦ ᐊᑐᖃᑦᑕᕐᒃᑐᑦ ᒪᕐᕉᖕᓂᒃ ᑕᑕᑎᕆᐊᓖᖕᓂᒃ ᓂᕈᐊᕈᖕᓇᕐᒃᑐᑦ 
ᐊᑎᖏᓐᓄᐊᕐᒃᓯᓂᐊᕐᓗᑎᒃ: 

 	ᓂᕈᐊᕈᓐᓇᖅᑐᑦ ᐊᑎᖏᓐᓄᐊᖃᑕᐅᓂᕐᒧᑦ ᑕᑕᑎᕈᑎ.  ᓂᕈᐊᖅᑏᑦ ᑕᑕᑎᖅᖢᓂᔾᔪᒃ 
ᐊᒻᒪᓗ ᐊᑎᓗᐅᖅᖢᒍ ᑕᑕᑎᕆᐊᓕᒃ ᐊᑎᖏᑦ ᓂᕈᐊᕈᖕᓇᖅᑐᑦ ᐊᑎᖏᓐᓃᖏᑉᐸᑦ.

 	 ᑕᑕᑎᕆᐊᓕᒃ ᐊᓯᐊᖑᖅᑎᕆᓂᕐᒧᑦ ᐋᕿᒋᐊᖅᓯᓂᕐᒧᓪᓘᓐᓃᑦ ᓂᕈᐊᖅᑎᒧᑦ 
ᑐᑭᓯᐅᒪᔾᔪᑏᑦ.  ᓂᕈᐊᖅᑏᑦ ᑕᑕᑎᖅᖢᒍ ᐊᒻᒪᓗ ᐊᑎᓕᐅᖅᖢᒍ ᑕᑕᑎᕆᐊᓕᒃ 
ᐊᑎᖓᑦ ᑐᕌᕈᑎᖓᓪᓘᓐᓃᑦ ᐊᓯᐊᖑᕆᐊᖃᖅᐸᑦ.  ᐆᒃᑑᑎᒋᓗᒍ.
•	 ᓂᕈᐊᖅᑎ ᓅᒻᒪᑦ ᓄᓇᓕᐅᑉ ᐊᓯᐅᓄᑦ ᑕᒡᕙᓂᑦᑕᐃᓐᓇᖅ 

ᑭᒡᒐᖅᑐᖅᑕᐅᕕᖕᒥᑦ ᐅᕝᕙᓘᓐᓃᑦ ᐊᓯᐅᓄᑦ ᐃᒡᓗᒧᑦ ᑕᒡᕙᓂᑦᑕᐃᓐᓇᖅ 
ᓄᓇᓕᖕᒥᑦ.

•	 ᓂᕈᐊᖅᑎ ᓅᒻᒪᑦ ᓄᓇᓕᖕᒧᑦ ᐊᓯᐊᓄᑦ ᑭᒡᒐᖅᑐᖅᑕᐅᕕᖕᒧᑦ.
•	 ᓂᕈᐊᖅᑎᐅᑉ ᐊᑎᖓ ᑐᕌᕈᑎᖓᓘᓐᓃᑦ ᑎᑎᕋᖅᑕᐅᓯᒪᓂᖓ 

ᑕᒻᒪᖅᑕᐅᓯᒪᖕᒪᑦ.
•	 ᓂᕈᐊᖅᑎᐅᑉ ᐊᑎᖓ ᐊᓯᐊᖑᕐᒪᒍ.

ᓇᖕᒥᓂᖅ ᑕᑕᑎᕆᓂᐊᕐᓗᓂ, ᓂᕈᐊᑏᑦ ᐅᖃᓗᒍᖕᓇᖅᑐᑦ ᖃᕆᑕᐅᔭᒃᑯᑦ 
ᑎᑎᕋᕐᕕᖏᓗᒋᓪᓘᓐᓃᑦ ᓄᓇᕗᒻᒥ ᓂᕈᐊᖅᑐᓕᕆᔨᒃᑯᑦ ᐅᕝᕙᓘᓐᓃᑦ ᖃᕆᑕᔭᒃᑯᑦ 
ᑕᑯᔭᐅᒋᐊᖅᑕᕐᕕᖓᓄᐊᕐᓗᑎᒃ ᑕᑕᑎᕈᒻᒥᒃ ᐱᓗᑎᒃ ᑕᑕᑎᕐᓗᒍᓗ.  ᓂᕈᐊᖅᑎᓂᒃ 
ᐊᑎᓕᐅᕆᓐᓇᐅᑎᓪᓗᒍ ᐊᒻᒪᓗ ᓂᕈᐊᕐᓇᐅᑉ ᐅᑉᓗᖓᓂ ᓂᕈᐊᖅᑎᓂᒃ ᐊᑎᓕᐅᕆᔨᐅᑉ 
ᑕᑕᑎᖃᑦᑕᖅᑕᖓ ᓂᕈᐊᖅᑎᐅᑉᓗ ᐊᑎᓕᐅᖅᖢᓂᐅᒃ.

ᑕᑕᑎᕐᓂᐊᑉᓗᒋᑦ ᑕᑕᑎᕆᐊᓖᑦ, ᓂᕈᐊᖅᑏᑦ ᖃᐅᔨᒪᔭᕆᐊᖃᖅᑐᑦ ᐃᒡᓗᖓᑦᑕ 
ᓈᓴᐅᑎᖓᓂᒃ ᐊᒻᒪᓗ ᐃᒡᓗᖓᑦᑕ ᓄᓈᑕ ᓈᓴᐅᑎᖓᓂᒃ, ᐊᒻᒪᓗ ᑎᑎᖃᑎᒍᑦ ᑐᕌᕈᑎᖓᑦ.  
ᑐᓂᓯᔭᕆᐊᖃᑐᐃᓐᓇᕆᐊᖃᖅᑐᑎᑦ ᑭᓇᐅᓂᕐᓄᑦ ᓇᓗᓇᐃᑯᑕᒥᒃ ᓂᕈᐊᖅᑐᓕᕆᓂᕐᒧᑦ 
ᐱᓕᕆᔨᐅᑉ ᓇᖕᒥᓂᖅ ᖃᐅᔨᒪᙱᑉᐹᑎᑦ, ᐅᕝᕙᓘᓐᓃᑦ ᑕᑯᑎᓪᓗᒍ ᐅᕙᒍᕕᑦ 
ᑎᑎᖃᑎᒍᓪᓘᓐᓃᑦ ᑐᕌᕈᑎᖕᓂᒃ.

ᑕᑯᑎᑦᑎᔭᕆᐊᖃᕈᕕᑦ ᑭᓇᐅᓂᕐᓄᑦ ᓇᓗᓇᐃᑯᑕᒥᒃ ᐅᑯᓂᙵᑦ ᑐᓂᓯᔭᕆᐊᖃᖅᑐᑎ:

	 ᐊᑕᐅᓯᕐᒥᒃ ᓇᓗᓇᐃᒃᑯᑕᕐᒥᒃ ᑭᓇᐅᖕᒪᖔᖅᐲᑦ ᑕᑯᒃᓴᐅᓗᓂ ᐊᑏᑦ, ᒫᓐᓇᐅᔪᖅ 
ᑐᕌᕈᑏᑦ, ᐊᒻᒪᓗ ᐊᑎᓕᐅᖅᓯᒪᓃᑦ.

	 ᐆᒃᑑᑎᒋᓗᒍ:
•		ᐸᐱᕈᖅᓱᕈᖕᓇᐅᑏᑦ.
•		ᓄᓇᒃᑰᕈᑏᑦ ᑎᑎᕋᖅᑕᐅᓯᒪᓂᖓ.
•		ᓄᓇᕗᑦ ᒐᕙᒪᒃᑯᖏᓐᓂᑦ ᓇᓗᓇᐃᒃᑯᑕᖅ ᑭᓇᐅᓂᕐᓄᑦ.

         ᐅᕝᕙᓘᓐᓃᑦ

	 ᒪᕐᕉᒃ ᑭᓇᐅᖕᒪᖔᖅᐲᑦ ᓇᓗᓇᐃᒃᑯᑕᑦ: ᐊᑕᐅᓯᖅ ᐃᓗᓕᖃᕐᓗᒍ ᐊᑎᕐᓂᒃ 
ᐊᑎᓕᐅᖅᓯᒪᓂᕐᓂᒡᓗ ᐊᒻᒪᓗ ᐊᑕᐅᓯᖅ ᐃᓗᓕᓕᒃ ᐊᑎᕐᓂᒃ ᑐᕌᕈᑎᖕᓂᒡᓗ. 

	 ᐆᒃᑑᑎ ᓇᓗᓇᐃᒃᑯᑕᖅ ᑭᓇᐅᓂᕐᓄᑦ ᐊᑎᕐᓂᒃ 		
ᐊᑎᓕᐅᖅᓯᒪᓂᕐᓂᒡᓗ ᐃᓗᓕᓖᑦ:

•	ᓄᓇᑖᖅᓯᒪᖃᑕᐅᓂᕐᒧᑦ ᓇᓗᓇᐃᒃᑯᑕᖅ - ᓄᓇᕗᑦ ᑐᓐᖓᕕᒃᑯᓐᓂᒃ
•	ᐋᓐᓂᐊᖅᑐᓕᕆᓂᕐᒧᑦ ᓇᓪᓕᐅᒃᑯᒫᖅᑖᕈᑎ
•	ᑲᓇᑕᐅᑉ ᓯᓚᑖᓅᕐᓂᐊᕐᓗᓂ ᓇᓗᓇᐃᒃᑯᑕᖅ
•	ᓄᓇᖃᖃᑕᐅᓂᕐᒧᑦ ᓇᓗᓇᐃᒃᑯᑕᖅ
•	ᐃᓐᓇᑐᖃᐃᑦ ᓇᓗᓇᐃᒃᑯᑕᖓ
•	ᐱᓕᕆᔪᖕᓇᕐᓂᕐᒧᑦ (ᓲᓱ ᐃᓐᓲᕋᓐᔅ) ᓇᓗᓇᐃᒃᑯᑕᖅ
•	ᑮᓇᐅᔭᖃᕐᕕᖕᒥᖔᖅᑐᖅ ᐊᐅᒃᑕᔫᑦ
•	ᐅᖃᓕᒫᒐᖃᕐᕕᖕᒧᑦ ᓇᓗᓇᐃᒃᑯᑕᖅ
•	ᐃᓕᓐᓂᐊᖅᑐᓄᑦ ᓇᓗᓇᐅᒃᑯᑕᖅ

ᐆᒃᑑᑎ ᑭᓇᐅᓂᕐᓄᑦ ᓇᓗᓇᐃᖅᓯᔾᔪᑎ ᐃᓗᓕᖃᖅᑐᑦ ᐊᑎᕐᓂᒃ ᑐᕌᕈᑎᖕᓂᒡᓗ:
•	ᐆᒻᒪᖅᑯᑎᓕᕆᔨᒃᑯᓐᓂᑦ ᐊᑮᑐᖅ
•	ᓄᓇᒥᒃ ᐊᑐᖅᑐᐊᕐᓂᕐᒧᑦ ᑎᑎᖅᑲᖅ
•	ᓄᓇᖃᕐᓂᕐᒧᑦ ᑖᒃᓰᔭᐃᔭᖅᑕᐅᓂᕐᒧᑦ ᑎᑎᖅᑲᖅ

ᓂᕈᐊᕈᖕᓇᖅᑐᑦ ᐊᑎᖏᑦ

ᓂᕈᐊᕈᖕᓇᖅᑐᑦ ᐊᑎᖏᑦ ᓄᓇᕗᒻᒥ ᓂᕈᐊᖅᑐᓕᕆᔨᒃᑯᑦ ᓴᕿᑎᖃᑦᑕᖅᑕᖓᑦ 
ᐊᑎᓕᐅᖅᓯᒪᔪᓗᒃᑖᑦ ᓂᕈᐊᖅᑏᑦ.  ᓂᕈᐊᕈᖕᓇᖅᑐᑦ ᐊᑎᖏᑦ ᐃᓗᓕᖃᖅᑐᑦ ᐊᑎᖏᓐᓂᒃ, 
ᑐᕌᕈᑎᖏᑦ, ᐊᒻᒪᓗ ᐅᕙᒍᖓᑦᑕ ᑐᕌᕈᑖᓂᒃ − ᐃᒡᓗᖓᑦᑕ ᐃᒡᓗᖃᕐᕕᖓᑦᑕᓗ ᓄᓇᖓᑕ 
ᓈᓴᐅᑎᖏᓐᓂᒃ.

ᓄᓇᕗᒻᒥ ᓂᕈᐊᖅᑐᓕᕆᔨᒃᑯᑦ ᐊᑐᖃᑦᑕᖅᑐᑦ ᓂᕈᐊᕈᖕᓇᖅᑐᑦ ᐊᑎᖏᓐᓂᒃ 
ᓂᕈᐊᖅᑎᑦᑎᓂᐅᔪᒥᑦ ᑭᑐᑦ ᓂᕈᐊᓚᐅᕐᒪᖔᑖ ᖃᐅᔨᒪᔾᔪᑎᒋᑉᓗᒋᑦ  ᓂᕈᐊᕈᖕᓇᖅᑐᑦ 
ᐊᑎᖏᑦ ᐊᑐᖅᑕᐅᖃᑦᑕᖅᑐᑦ ᓂᕈᐊᖅᑎᑦᑎᓂᖅᑕᖃᖅᑎᓪᓗᒍᑐᐃᓐᓇᖅ ᐊᒻᒪᓗ ᑐᑭᓯᐅᒪᔾᔪᑏᑦ 
ᒥᐊᓂᕆᑦᑎᐊᖃᑦᑕᖅᑕᖓᑦ.  ᑭᐊᑐᐃᓐᓇᐅᑉ ᐊᑐᕐᓂᖅ ᐊᔪᖅᑕᖏᑦ ᐃᖅᑲᖅᑐᐃᕝᕕᖕᒥᑦ 
ᓈᓚᒃᑎᐅᓂᐊᖅᑐᓂᒃ ᕿᓂᕈᑎᒋᓗᒋᑦ.  ᓄᓇᕗᒻᒥ ᓂᕈᐊᖅᑐᓕᕆᔨᒃᑯᑦ ᐊᑐᕈᖕᓇᖅᑕᖓᑦ 
ᓂᕈᐊᕈᖕᓇᖅᑐᑦ ᐊᑎᖏᑦ ᓱᓇᑐᐃᓇᓄᑦ ᓂᕈᐊᖅᑎᑦᑎᓂᕐᓄᑦ ᐅᕝᕙᓘᓐᓃᑦ ᑲᓇᑕᒥᑦ 
ᐊᐱᖅᑯᑏᑦ ᒥᒃᓵᓄᑦ ᓂᕈᐊᖅᑎᑦᑎᓂᐅᔪᓄᑦ.

ᓂᕈᐊᖅᑎᑦᑎᓂᕐᒧᑦ ᐅᑉᓗᕆᔭᐅᔪᑦ ᐊᑐᓕᓵᖅᑎᓪᓗᒋᑦ, ᓄᓇᕗᒻᒥ ᓂᕈᐊᖅᑐᓕᕆᔨᒃᑯᑦ 
ᐊᐅᓚᖅᑎᑦᑎᖃᑦᑕᖅᑐᑦ ᓂᕈᐊᕈᖕᓇᖅᑐᑦ ᐊᑎᖏᓐᓂᒃ ᓂᕈᐊᖅᑐᓕᕆᔨᓄᑦ ᐊᑐᓂ 
ᑭᒡᒐᖅᑐᖅᑕᐅᕝᕕᐅᔪᓂᑦ.  ᓂᕈᐊᖅᑏᑦ ᖃᐅᔨᒋᐊᕋᔭᖅᑐᑦ ᐊᑎᖏᑦ ᓂᕈᐊᕈᖕᓇᖅᑐᑦ 
ᐊᑎᖏᓐᓃᖃᑕᐅᖕᒪᖔᑕ ᐊᒻᒪᓗ ᑐᕌᕈᑎᖏᑦ ᑕᒻᒪᖅᓯᒪᙱᒃᑲᓗᐊᕐᒪᖔᑕ. 

ᑭᖑᓪᓕᖅᐹᓕᐊᖑᔪᑦ ᓂᕈᐊᕈᖕᓇᖅᑐᑦ ᐊᑎᖏᑦ

ᑭᖑᓪᓕᕐᒃᐹᑦ ᓂᕈᐊᕈᖕᓇᕐᒃᑐᑦ ᐊᑎᖏᓐᓂᑦ ᐃᓚᐅᔪᑦ ᑭᑐᑐᐃᓐᓇᐃᑦ ᐊᑎᓕᐅᓚᐅᕐᒃᑐᑦ 
ᓂᕈᐊᕆᐊᖅᑐᕐᒪᑕ.  ᓱᓇᑐᐃᓐᓇᓂᒃ ᐊᓯᐊᖑᖅᓯᓂᖅᑕᖃᕐᒥᔪᖅ ᓂᕈᐊᖅᑐᓕᕆᓂᕐᒧᑦ ᐱᓕᕆᔩᑦ 
ᐊᓯᐊᖑᖅᑎᑕᖏᓐᓂᒃ.

ᓂᕈᐊᖅᑎᐅᑉ ᑐᑭᓯᐅᒪᔾᔪᑎᖏᓐᓂᒃ ᐃᓗᓕᖃᖅᑐᖅ

ᓂᕈᐊᖅᑎᓗᒃᑖᑦ ᓂᕈᐊᕈᖕᓇᖅᑐᑦ ᐊᑎᖏᓐᓃᑐᑦ ᓂᕈᐊᖅᑎᐅᑉ ᑐᑭᓯᐅᒪᔾᔪᑎᖏᓐᓂᒃ 
ᐃᓗᓕᖃᖅᑐᒥᒃ ᐱᖃᑦᑕᖅᑐᑦ ᑎᑎᖃᑎᒍᑦ, ᓂᕈᐊᖅᑎᑦᑎᓂᕐᒧᑦ ᐅᑉᓗᕆᔭᐅᔪᑦ 
ᐊᑐᓕᓵᖅᑎᓪᓗᒋᑦ.  ᐊᓕᓚᔪᕐᒦᑦᑐᑦ:

	 ᓂᕈᐊᖅᑎᐅᑉ ᐊᖓ ᑐᕌᕈᑎᖓᓗ.

	 ᓂᕈᐊᖅᑎᐅᑉ ᑭᒡᒐᖅᑐᖅᑕᐅᕕᖓ. 

	 ᓇᓂ ᖃᑯᒍᓗ ᓂᕈᐊᕈᖕᓇᕐᒪᖔᑖ ᓂᕈᐊᕐᓇᐅᑉ ᐅᑉᓗᖓᓂᑦ.

	 ᓇᓂ ᖃᑯᒍᓗ ᓂᕈᐊᕈᖕᓇᕐᒪᖔᑖ ᓂᕈᐊᖅᐸᒌᕐᓇᒥᑦ.

	 ᐊᓯᖏᑦᑎᒍᑦ ᓂᕈᐊᕈᖕᓇᕐᓃᑦ ᓂᕈᐊᕐᓇᐅᑉ ᐅᑉᓗᖓᓂᑦ ᓂᕈᐊᕐᓂᖅ ᐊᔪᕈᕕᑦ.

	 ᐊᑭᖃᙱᑦᑐᖅ ᐅᖃᓘᑕᐅᑉ ᓈᓴᐅᑎᖓ ᑐᑭᓯᒋᐊᑲᓐᓂᕈᒪᒍᕕᑦ.

ᑎᑎᖅᑲᑎᒎᕈᑎ

ᓂᕈᐊᖅᑏᑦ ᖃᐅᔨᒋᐊᕋᔭᖅᑐᑦ ᑐᑭᓯᐅᒪᔾᔪᑎᖏᓐᓂᒃ ᑖᑉᓱᒪ ᐃᓗᐊᓃᑐᓂᒃ 
ᑕᒻᒪᖅᓯᒪᔪᖃᙱᒃᑲᓗᐊᕐᒪᖔᑦ.  ᐅᖃᓗᒡᕕᒋᓗᒍ ᓂᕈᐊᖅᑐᓕᕆᔨ ᐅᕝᕙᓘᓐᓃᑦ ᓄᓇᕗᒻᒥ 
ᓂᕈᐊᖅᑐᓕᕆᔨᒃᑯᑦ ᐊᓯᐊᖑᕐᓂᐊᕐᓗᒍ ᑐᑭᓯᐅᒪᔾᔪᑏᑦ.  ᐸᐸᓪᓗᒍ ᑖᒻᓇ ᐊᓕᓚᔪᖅ 
ᓇᒃᓴᕐᓗᒍᓗ ᓂᕈᐊᕆᐊᖅᑐᕈᕕᑦ.  ᓂᕈᐊᕐᓂᕐᒥᒃ ᐊᔪᕐᓇᙱᑎᑦᑎᓂᖅᓴᐅᓲᖅ ᐊᒻᒪᓗ 
ᐱᐊᓚᓂᖅᓴᐅᑎᑦᑎᑉᓗᓂ.

ᓂᕈᐊᖅᑐᓕᕆᔨᒃᑯᑦ ᐊᖓᔪᖅᑳᖓᑦ

ᓂᕈᐊᕈᖕᓇᖅᑐᑦ ᐊᑎᖏᓐᓃᑦᑐᑎᑦ

ᓄᓇᕗᒻᒥ ᓂᕈᐊᖅᑎᑦᑎᓂᖅ
ᓂᕈᐊᕐᓇᐅᑉ ᐅᑉᓗᖓ xx/xx/xx

ᐊᑏᑦ ᐊᓯᖏᓪᓘᓃᑦ ᑐᑭᓯᐅᒪᔾᔪᑏᑦ ᑕᒻᒪᖅᓯᒪᔪᖃᖅᐸᑕ ᖃᐅᔨᑎᓪᓗᒍ ᓂᕈᐊᖅᑐᓕᕆᔨ ᐅᕙᓂ xxx-xxx

ᑎᑎᖅᑲᐅᓯᕝᕕᒃ 39
ᑲᖏᖅᖠᓂᖅ, ᓄᓇᕗᑦ

ᓂᕈᐊᕐᓂᖅ
ᓂᕈᐊᖅᑏᑦ ᓂᕈᐊᖃᑦᑕᖅᑐᑦ ᓂᕈᐊᕈᒪᔭᕐᒥᖕᓂᒃ. X- ᒥᒃ 
ᓇᓗᓇᐃᖅᖢᒍ ᓂᕈᐊᒐᒃᓴᐅᑉ ᐊᑎᖓᑕ ᓴᓂᐊᒍᑦ 
ᒪᓕᒐᓕᐅᖅᑎᙳᖁᔭᖓᑦ ᓄᓇᕗᑦ ᒪᓕᒐᓕᐅᕐᕕᖓᓐᓄᑦ 
ᑭᒡᒐᖅᑐᖅᑎᒋᓂᐊᕐᓗᒍ ᑭᒡᒐᖅᑐᖅᑕᐅᕝᕕᒋᔭᖓᓐᓂᑦ.  

ᒪᓕᒐᓕᐅᖅᑎ ᑭᒡᒐᖅᑐᐃᔨᐅᖕᒪᑦ ᑕᒪᐃᓐᓂᒃ ᐃᓄᖕᓂᒃ ᑭᒡᒐᖅᑐᕐᒃᑕᐅᕝᕕᐅᔪᒥᑦ.  ᐊᑐᓂ 
ᓂᕈᐊᕈᑕᐅᔪᑦ ᐱᒻᒪᕆᐅᔪᑦ.  ᑭᓇᑐᐃᓐᓇᖅ ᐊᔭᐅᖅᑐᐃᔪᖕᓇᖏᑦᑐᖅ ᐃᓄᖕᒥᒃ ᓂᕈᐊᖁᔨᓗᓂ. 
ᐃᓄᐃᑦ ᐱᔪᖕᓇᐅᑎᖃᖅᑐᑦ ᓂᕈᐊᕈᖕᓇᕐᓂᕐᒧᑦ ᐊᒻᒪᓗ ᐃᓱᒪᖅᓱᖅᑐᑦ ᓂᕈᐊᕈᒪᒍᑎᒃ 
ᓂᕈᐊᕈᒪᖏᒃᑯᑎᒡᓘᓐᓃᑦ.   ᐃᓱᒪᖅᓱᖅᑐᑦ ᓂᕈᐊᕈᒪᔭᕐᒥᖕᓂᒃ.

ᓂᕈᐊᕐᓂᖅ ᖃᐅᔨᒪᔭᐅᔭᕆᐊᖃᖏᑦᑐᕐᒃ ᐊᓯᒧᑦ.  ᓂᕈᐊᖅᑏᑦ ᐅᖃᕆᐊᖃᙱᑦᑐᑦ ᖃᓄᕐᒃ 
ᓂᕈᐊᕐᒪᖔᑖ.  ᐊᐱᕆᔪᖃᕆᐊᖃᙱᑦᑐᕐᒃ ᖃᓄᕐᓕ ᓂᕈᐊᖅᑐᖃᕐᒪᖔᑦ.

ᐃᓚᖏᑦ ᐃᓄᐃᑦ ᐱᓕᕆᖃᑦᑕᖅᑐᒃᓴᐅᔪᑦ ᓂᕈᐊᕆᐊᖅᑐᕐᕕᒃ ᐅᒃᑯᐃᖓᓂᓗᒃᑖᖓᓂᑦ.  
ᐱᔭᕆᐊᖃᕈᓂ, ᐱᓕᕆᑎᑦᑎᔨ ᓂᕈᐊᖅᑎᒧᑦ ᓴᓇᙱᑎᑦᑎᔭᕆᐊᖃᖅᑐᖅ ᐃᑲᕐᕌᖕᓂᒃ 
ᒪᕐᕉᖕᓂᒃ ᓂᕈᐊᕆᐊᖅᑐᕈᖕᓇᕐᓂᖓᓄᑦ.  ᐱᓕᕆᑎᑦᑎᔪᖅ ᐃᓱᒪᓕᐅᕐᓂᐊᖅᐳᖅ 
ᖃᐅᔨᓴᐅᑎ ᓇᒧᖓᓕᑉᐸᐅᓂᖓᓂᒃ.  ᓂᕈᐊᖅᑏᑦ ᑭᕙᓪᓕᕐᒥᐅᑕᐃᑦ ᕿᑭᖅᑖᓗᖕᒥᐅᑕᐃᓪᓗ 
ᐱᓕᕆᖃᑦᑕᖅᑐᑦ ᐃᑲᕐᕋᐃᑦ 9-ᒥᑦ ᐅᑉᓛᒃᑯᑦ 5-ᒧᑦ ᓄᖅᑲᕆᐊᖃᙱᑦᑐᑦ 
ᓂᕈᐊᕆᐊᖅᑐᕐᓂᐊᕐᓗᑎᒃ.  ᓂᕈᐊᖅᑏᑦ ᕿᑎᕐᒥᐅᑕᐃᑦ ᐱᓕᕆᖃᑦᑕᖅᑐᑦ ᐃᑲᕐᕋᐃᑦ 9-ᒥᑦ 
ᐅᑉᓛᒃᑯᑦ 5-ᒧᑦ ᐱᓕᕆᐊᕐᒥᖕᓂᑦ ᓄᖅᑲᕈᖕᓇᖅᑐᑦ 4-ᒧᐊᖅᐸᑦ ᓂᕈᐊᕆᐊᖅᑐᕐᓂᐊᕐᓗᑎᒃ.

ᐊᑐᓂ ᓂᕈᐊᖅᑎᐅᔪᑦ ᓂᕈᐊᕈᖕᓇᖅᑐᑦ ᐊᑕᐅᓰᕐᓗᑎᒃ ᓄᓇᕗᒻᒥ ᓂᕈᐊᖅᑎᑦᑎᓂᕐᒥᑦ.  
ᓄᓇᕗᒻᒥᐅᑦ ᐊᒥᓱᓂᒃ ᐊᔾᔨᒌᖏᑦᑐᓂᒃ ᓂᕈᐊᕐᓂᖃᕈᖕᓇᖅᑐᑦ.  ᓂᕈᐊᖅᑎᓗᒃᑖᑦ ᓂᕈᐊᕈᒪᔪᑦ 
ᓂᕈᐊᕈᖕᓇᖅᑐᑦ ᐃᖢᐊᓛᕆᔭᑎᒃ ᐊᑐᕐᓗᒍ.

	 ᓂᕈᐊᕐᓇᐅᑉ ᐅᑉᓗᖓᓂᑦ

	 ᓂᕈᐊᕐᒃᐸᒌᕐᓇᒥᑦ

	 ᓂᕈᐊᕐᒃᑐᓕᕆᔨᐅᑉ ᑎᑎᕋᕐᕕᖓᓂᑦ

	 ᐊᔾᔨᐅᖏᑦᑐᖅ ᑎᑎᖃᑎᒎᕆᐊᓕᒃᑯᑦ

	 ᐅᕐᓂᒍᑎᔪᖕᓇᕐᒃᑐᒃᑯᑦ ᓂᕈᐊᕐᓗᑎᒃ

ᐊᒻᒪᓗ ᓂᕈᐊᖅᑎᐅᔪᓄᑦ ᐊᒃᑑᑎᓯᒪᔪᑦ ᖃᓄᐃᖓᔭᕆᐊᖃᕐᓂᐅᔪᓄᑦ ᐊᒻᒪᓗ ᖃᐅᔨᒍᑎᒃ 
ᑭᖑᕙᓗᐊᕐᒪᑕ ᐊᓯᐊᒍᑦ ᓂᕈᐊᕐᓂᖅ ᐊᔪᓕᕐᓂᖏᓐᓄᑦ:

	 ᓂᕈᐊᕈᔾᔭᐅᓗᑎᒃ

	 ᐅᖃᓘᑎᒃᑯ ᖃᖓᑦᑕᖅᑎᑕᐅᓯᒪᔪᒃᑯᑦ

ᓂᕈᐊᕐᓇᐅᑉ ᐅᑉᓗᖓᓂᑦ ᓂᕈᐊᕐᓂᖅ
	 ᑭᓇᑐᐃᓐᓇᕐᒧᑦ ᓂᕈᐊᖅᑎ ᓂᕈᐊᖃᑕᐅᓂᖅ ᐊᔪᙱᑦᑐᒧᑦ.

	ᓂᕈᐊᕐᓗᑎᑦ ᓂᕈᐊᖅᑐᓕᕆᔨᐅᑉ ᑎᑎᕋᕐᕕᖓᓂᑦ

•	 	8-ᒥᑦ ᐅᑉᓛᑯᑦ 6-ᒧᑦ ᐅᓐᓄᒃᓴᒃᑯᑦ ᕿᑎᕐᒥᐅᓂᑦ

•	 9-ᒥᑦ ᐅᑉᓛᒃᑯᑦ 7-ᒧᑦ ᐅᓐᓄᒃᓴᒃᑯᑦ ᑭᕙᓪᓕᕐᒥᑦ

•	 10-ᒥᑦ ᐅᑉᓛᒃᑯᑦ 8-ᒧᑦ ᐅᓐᓄᒃᓴᒃᑯᑦ ᕿᑭᖅᑖᓗᖕᒥᑦ	 

	ᓂᕈᐊᖅᑎᐅᑉ ᐊᑎᖓ ᓂᕈᐊᕈᖕᓇᖅᑐᑦ ᐊᑎᖏᓐᓃᖏᑉᐸᑦ, ᐊᑎᓕᐅᕈᖕᓇᖅᑐᖅ 
ᓂᕈᐊᕆᐊᖅᑐᕈᑎᒃ.

ᓂᕈᐊᕐᓂᖅ ᓂᕈᐊᖅᑐᓕᕆᔨᐅᑉ ᑎᑎᕋᕐᕕᖓᓂ
	 ᑭᓇᑐᐃᓐᓇᖅ ᓂᕈᐊᖅᑎ ᓂᕈᐊᖃᑕᐅᓂᖅ ᐊᔪᙱᑦᑑᔪᖅ ᓂᕈᐊᖅᑐᓕᕆᔨᐅᑉ 

ᑎᑎᕋᕐᕕᖓᓐᓄᐊᕈᖕᓇᕈᓂ ᑭᒡᒐᖅᑐᖅᑕᐅᕝᕕᖓᓂᑦ.

	 12-ᒥᑦ ᐅᑉᓗᕈᒥᑕᕐᓇᒥᑦ 7-ᒧᑦ ᐅᓐᓄᒃᓴᒃᑯᑦ ᓄᓇᓕᐅᑉ ᖃᐅᔨᓴᐅᑎᖓ ᒪᓕᒡᓗᒍ.

	 ᐱᒋᐊᕐᓗᓂ 14 ᐅᑉᓗᐃᑦ ᓂᕈᐊᕐᓇᐅᑉ ᐅᑉᓗᐊᑕ ᓯᕗᓂᐊᒍᑦ;  ᐃᓱᓕᓪᓗᓂ ᓯᑕᒪᑦ 
ᐅᑉᓗᐃᑦ ᓂᕈᐊᕐᓇᐅᑉ ᐅᑉᓗᐊᑕ ᓯᕗᓂᐊᒍᑦ.

	ᓂᕈᐊᖅᑎᐅᑉ ᐊᑎᖓ ᓂᕈᐊᕈᖕᓇᖅᑐᑦ ᐊᑎᖏᓐᓃᖏᑉᐸᑦ, ᐊᑎᓕᐅᕈᖕᓇᖅᑐᖅ 
ᓂᕈᐊᕆᐊᖅᑐᕈᑎᒃ.

ᓂᕈᐊᖅᐸᒌᕐᓇᖅ
	 ᑭᓇᑐᐃᓐᓇᖅ ᓂᕈᐊᖅᑎ ᓂᕈᐊᖃᑕᐅᓂᖅ ᐊᔪᙱᑦᑑᔪᖅ ᓄᓇᓕᖃᖅᑐᖅ 

ᓂᕈᐊᖅᑐᓕᕆᔨᐅᑉ ᑎᑎᕋᕐᕕᖓᓂᒃ ᐱᑕᖃᙱᑦᑐᒥᒃ.

	 12-ᒥᑦ 7-ᒧᑦ ᐅᓐᓄᒃᓴᒃᑯᑦ ᓄᓇᓕᐅᑉ ᖃᐅᔨᓴᐅᑎᖓ ᒪᓕᒡᓗᒍ.

	 7 ᐅᑉᓗᐃᑦ ᓂᕈᐊᕐᓇᐅᑉ ᐅᑉᓗᐊᑕ ᓯᕗᓂᐊᒍᑦ.

	ᓂᕈᐊᖅᑎᐅᑉ ᐊᑎᖓ ᓂᕈᐊᕈᖕᓇᖅᑐᑦ ᐊᑎᖏᓐᓃᖏᑉᐸᑦ, ᐊᑎᓕᐅᕈᖕᓇᖅᑐᖅ 
ᓂᕈᐊᕆᐊᖅᑐᕈᑎᒃ.

ᐅᕐᓂᒍᑎᔪᖕᓇᖅᑐᒃᑯᑦ
	 ᐃᓄᖕᓄᑦ ᑎᒥᒥᒍ ᐊᔪᕈᑎᖃᕐᓂᕐᒧᑦ ᓂᕈᐊᕆᐊᖅᑐᕐᕕᖕᔪᙵᐊᓂᖅ ᐊᔪᖅᑐᓄᑦ. 

ᓂᕈᐊᕐᕕᒃ ᓂᕈᐊᖅᑎᐅᑉ ᐅᕙᒍᖓᓄᙵᐅᓗᓂ.

	 9-ᒥᑦ 11:30-ᒧᑦ ᐅᑉᓛᒃᑯᑦ ᓄᓇᓕᐅᑉ ᖃᐅᔨᓴᐅᑎᖓ ᒪᓕᒡᓗᒍ.

	 7 ᐅᑉᓗᐃᑦ ᓂᕈᐊᕐᓇᐅᑉ ᐅᑉᓗᐊᑕ ᓯᕗᓂᐊᒍᑦ.

	ᓂᕈᐊᖅᑎᐅᑉ ᐊᑎᖓ ᓂᕈᐊᕈᖕᓇᖅᑐᑦ ᐊᑎᖏᓐᓃᖏᑉᐸᑦ, ᐊᑎᓕᐅᕈᖕᓇᖅᑐᖅ 
ᓂᕈᐊᕆᐊᖅᑐᕈᑎᒃ.

ᐊᔾᔨᐅᖏᑦᑐᖅ ᑎᑎᖃᑎᒎᕆᐊᓕᒃᑯᑦ ᓂᕈᐊᕈᑎ
	 ᓂᕈᐊᖅᑎᓄᑦ ᐊᖏᕐᕋᒥᖕᓂᒃ ᕿᒪᐅᒪᒃᖠᓚᐅᐱᓪᓚᒃᑐᓄᑦ; ᐃᓕᓐᓂᐊᖅᑏᑦ, 

ᑎᒍᔭᐅᓯᒪᔪᑦ, ᐊᒻᒪᓗ ᐊᓯᖏᑦ.

	 ᐊᓯᖏᑦ ᓂᕈᐊᕐᒃᑏᑦ ᓲᕐᓗ ᐃᓄᐃᑦ ᑎᒥᒥᒍᑦ ᐊᔪᕈᑎᖃᖅᑐᑦ ᐊᑐᕈᖕᓇᕐᒥᔭᖓᑦ 
ᐊᔾᔨᐅᖏᑦᑐᒃᑯᑦ ᓂᕈᐊᕈᑎ.

	 ᑐᒃᓯᕋᐅᓯᐅᕆᐊᖃᖅᑐᑦ ᐊᔾᔨᐅᖏᑦᑐᖅ ᓂᕈᐊᕈᑎᒥᒃ ᐊᑐᕈᒪᔪᑦ ᓄᓇᕗᒻᒥ 
ᓂᕈᐊᕐᒃᑐᓕᕆᔨᒃᑯᓐᓂᑦ.

	 ᓂᕈᐊᕈᑏᑦ ᓄᓇᕗᒻᒥ ᓂᕈᐊᕐᒃᑐᓕᕆᔨᒃᑯᓐᓄᐊᖅᓯᒪᔭᕆᐊᖃᖅᑐᖅ ᑲᖏᖅᖠᓂᕐᒥᑦ 
5-ᒥᑦ ᐅᓐᓄᒃᓴᒃᑯᑦ ᑭᕙᓪᓕᐅᑉ ᖃᐅᔨᓴᐅᑎᖓ ᒪᓕᒡᓗᒍ ᓂᕈᐊᕐᓇᐅᑉ ᐅᑉᓗᖓᓂᑦ.

	 ᓂᕈᐊᖅᑎᐅᑉ ᐊᑎᖓ ᓂᕈᐊᕈᖕᓇᖅᑐᑦ ᐊᑎᖏᓐᓃᖏᑉᐸᑦ, ᐊᑎᓕᐅᕈᖕᓇᖅᑐᖅ 
ᑐᒃᓯᕋᐅᓯᐅᕈᑎᒃ ᐊᔾᔨᐅᖏᑦᑐᖅ ᓂᕈᐊᕈᑎᒥᒃ ᐱᔪᒪᓗᑎᒃ.

	 ᑭᓇᑐᐃᓐᓇᖅ ᓂᕈᐊᖅᑎ ᓇᒃᓯᐅᔾᔭᐅᔪᖅ ᐊᔾᔨᐅᖏᑦᑐᖅ ᓂᕈᐊᕈᑎᒥᒃ ᐊᓯᐊᒍᑦ 
ᖃᓄᑐᐃᓐᓇᖅ ᓂᕈᐊᕐᓂᖅ ᐊᔪᖅᑐᖅ, ᑎᑎᖃᑎᒍᑦ ᐊᐅᓚᖅᑎᒃᑲᓗᐊᖅᐸᒍᓘᓐᓃᑦ 
ᓈᒻᒪᐅᑎᙱᓪᓗᓂᓗ ᓂᕈᐊᕈᑎ.

ᓂᕈᐊᕈᔾᔭᐅᓂᖅ

ᓂᕈᐊᕈᔾᔭᐅᓂᖅ ᓂᕈᐊᕈᔾᔭᐅᑉᓗᓂ ᐊᓯᐊᓄᑦ ᓂᕈᐊᖅᑎᐅᔪᒧᑦ.  ᐃᓄᒃ ᓂᕈᐊᕈᔾᔨᔪᖅ 
ᓂᕈᐊᖅᑎᒥᒃ ᓂᕈᐊᕈᔾᔨᔨᐅᔪᖅ.  ᓂᕈᐊᖅᑎᐅᑉ ᐊᑎᖓ ᐊᒻᒪᓗ ᓂᕈᐊᕈᔾᔨᔨᐅᑉ 
ᐊᑎᖓ ᓂᕈᐊᕈᖕᓇᖅᑐᑦ ᐊᑎᖏᓐᓃᑦᑕᕋᐊᖃᖅᑑᒃ ᓂᕈᐊᕆᐊᖅᑐᕐᕕᖕᒥᑦ.  ᓂᕈᐊᖅᑎ 
ᓂᕈᐊᕈᔾᔨᔨᐅᔪᖕᓇᖅᑐᖅ ᐊᑕᐅᓰᑐᐃᓐᓇᕐᓗᓂ ᓂᕈᐊᖅᑎᑦᑎᓂᐅᔪᒥᑦ.

ᓂᕈᐊᖅᑏᑦ ᓂᕈᐊᕈᔾᔭᐅᔪᖕᓇᖅᑐᑦ ᐱᖓᓲᔪᓂᒃ ᐅᑯᓂᖓ ᐊᒃᑐᕐᒃᑕᐅᓯᒪᒃᐸᑕᑐᐃᓇᕐᒃ:
	 ᓄᓇᒥᖕᓂᒃ ᕿᒪᐃᔭᕆᐊᕐᑳᓪᓚᒃᐸᑦ.

	 ᓂᕈᐊᕈᖕᓇᖏᑉᐸᑦ ᓂᕈᐊᕐᓇᐅᑉ ᐅᑉᓗᖓᓂᑦ.

	 ᐊᓯᐊᒍᑦ ᓂᕈᐊᕈᖕᓇᖏᑉᐸᑦ.

ᐃᒪᓐᓇ ᓂᕈᐊᕈᔾᔨᓂᐅᔪᑦ ᐱᓕᕆᐊᖑᓲᑦ:

1)	 ᓂᕈᐊᖅᑎ ᑕᑕᑎᕆᐊᓕᖕᒥᒃ ᐱᔪᒪᓗᓂ ᓂᕈᐊᖅᑐᓕᕆᔨᒥᑦ ᓂᕈᐊᕈᔾᔭᐅᓂᕐᒧᑦ 
ᓇᓗᓇᐃᑯᑕᒥᒃ ᐱᓂᐊᕐᓗᓂ.  ᓯᕗᓪᓕᖅᐹᖅ ᐅᑉᓗᖅ ᑐᒃᓯᕋᐅᓯᐅᕈᖕᓇᖅᑐᑦ 
ᑕᓪᓕᒪᐃᑦ ᐅᑉᓗᑦ ᓂᕈᐊᕐᓇᐅᑉ ᐅᑉᓗᐊᑕ ᓯᕗᓂᐊᒍᑦ.  ᑭᖑᓪᓕᖅᐹᖅ ᐅᑉᓗᖅ 
ᑐᒃᓯᕋᐅᓯᐅᕐᓂᕐᒧᑦ ᐱᖓᓱᓄᐊᖅᐸᑦ ᓄᓇᓕᐅᑉ ᖃᐅᔨᓴᐅᑎᖑ ᒪᓕᒡᓗᒍ 
ᓂᕈᐊᕐᓇᐅᑉ ᐅᑉᓗᖓᓂᑦ.

2)	 ᓂᕈᐊᖅᑐᓕᕆᔨᐅᑉ ᑐᓂᓂᐊᖅᑕᖓ ᓇᓗᓇᐃᑯᑕᒥᒃ ᑭᓯᐊᓂ ᓈᒻᒪᒋᔭᐅᒃᐸᑦ 
ᑐᒃᓯᕋᐅᑎᖓ.

3)	 ᐱᒍᓂᔾᔪᒃ ᓂᕈᐊᖅᑎᐅᑉ ᓂᕈᐊᕈᔾᔭᐅᓂᐊᖅᑑᑉᓗ ᑕᑕᑎᕐᓗᓂᐅᒃ ᓇᓗᓇᐃᑯᑕᖅ.

4)	 ᓂᕈᐊᕈᔾᔨᓂᐊᖅᑑᑉ ᓇᓗᓇᐃᑯᑕᖅ ᓂᕈᐊᕆᐊᖅᑐᕐᕕᖕᒧᙵᐊᑎᓗᓂᐅᒃ.  
ᑐᓂᓗᒍ ᓂᕈᐊᖅᑐᓕᕆᔨᐅᑉ ᑐᖏᓕᖓᓄᑦ ᓱᓕᓂᕋᐅᓯᐅᕐᓗᓂᓗ.  ᒪᕐᕉᖕᓂᒃ 
ᓂᕈᐊᕈᑏᖕᓂᒃ ᐱᓗᓂ − ᐱᖃᑖ ᐃᖕᒥᓄᑦ ᐊᑐᕐᓂᐊᕐᓗᓂᐅᒃ ᐱᖃᑖ 
ᓂᕈᐊᕈᑎᔭᖓᓄᑦ ᓂᕈᐊᕐᓗᓂ.  ᓂᕈᐊᕈᑎᔭᖓᑕ ᓂᕈᐊᖁᔭᖓ ᐊᑐᕐᓗᒍ.

ᓂᕈᐊᕐᓂᖅ ᐅᖃᓘᑎᒃᑯᑦ ᖃᖓᑦᑕᖅᑎᑕᐅᓯᒪᔪᒃᑯᑦ 
ᐆᕚᕆᐊᓕᒃᑯᓪᓘᓐᓃᑦ

ᓂᕈᐊᖅᑎ ᓂᕈᐊᕈᖕᓇᕐᒥᔪᖅ ᐆᕚᕆᐊᓕᒃᑯᑦ ᐅᕝᕙᓘᓐᓃᑦ ᖃᖓᑦᑕᖅᑎᑕᐅᓯᒪᔪᒃᑯᑦ 
ᐅᖃᓘᑎᒃᑯᑦ ᑭᓯᐊᓂ ᐅᖓᓯᒃᑐᒦᒃᑯᑎᒃ ᐊᒻᒪᓗ ᐅᑯᓂᖓ ᐱᖓᓲᔪᓂᒃ ᐊᒃᑐᕐᒃᑕᐅᓯᒪᒃᐸᑕ:

	ᓂᕈᐊᕆᐊᖅᑐᕐᕕᖕᒧᑦ ᑎᑭᑦᑐᖕᓇᖏᒃᑯᑎᒃ ᓂᕈᐊᕐᓇᐅᑉ ᐅᑉᓗᖓᓂᑦ.

	ᐅᖃᖃᑎᖃᕈᖕᓇᕈᑎᒃ ᐆᕚᕆᐊᓕᒃᑯᑐᐃᓇᕐᒃ ᐅᕝᕙᓘᓐᓃᑦ 				  
ᖃᖓᑦᑕᖅᑎᑕᐅᓯᒪᔪᒃᑯᑦ ᐅᖃᓘᑎᒃᑯᑐᐃᓇᕐᒃ.

	ᐊᓯᐊᒍᑦ ᓂᕈᐊᕈᖕᓇᓚᐅᖏᒃᑯᑎᒃ ᐅᖓᓯᒃᑐᒧᑦ ᓄᓇᓕᖕᒧᖓᐅᖅᑳᕋᑎᒃ.

ᐊᔾᔨᐅᖏᑦᑐᖅ ᓂᕈᐊᕈᑎᓂᒃ ᑲᒪᔨ ᐅᖃᓗᒡᕕᐅᓗᓂ.  ᐊᓯᐊᓂᒃ ᓂᕈᐊᖅᑐᓕᕆᓂᕐᒧᑦ 
ᐱᓕᕆᔨᐅᔪᒥᒃ ᐱᖃᑎᖃᕐᓗᓂ ᐊᔾᔨᐅᖏᑦᑐᖅ ᓂᕈᐊᕈᑎᓂᒃ ᑲᒪᔨᒥᒃ.  ᐊᔾᔨᐅᖏᑦᑐᖅ 
ᓂᕈᐊᕈᑎᓂᒃ ᑲᒪᔨ ᖃᐅᔨᑦᑎᐊᕆᐊᖃᖅᑐᖅ ᑭᓇᐅᓂᕋᕈᕕᑦ ᑕᐃᖕᓇᓪᓚᑦᑖᖑᒐᓗᐊᕐᒪᖔᖅᐲᑦ. 
ᑎᑎᖅᓯᓗᑎᒃ ᐊᔾᔨᐅᖏᑦᑐᖅ ᓂᕈᐊᕈᑎᒃᑯᑦ ᓂᕈᐊᕈᔾᔨᓗᑎᒃ ᐃᓕᖕᓂᒃ ᐊᒻᒪᓗ ᐊᓯᖏᓐᓄᑦ 
ᑐᓴᖅᑕᐅᑦᑕᐃᓕᑎᓪᓗᓂᐅᒃ.

ᐃᑲᔪᕐᓂᖅ ᓂᕈᐊᖅᑎᒥᒃ 

ᓂᕈᐊᖅᑐᓕᕆᔨᐅᑉ ᑐᖏᓕᕆᖓ ᐃᑲᔪᕈᖕᓇᖅᑐᖅ ᓂᕈᐊᖅᑎᒥᒃ ᐃᑲᔪᖅᑕᐅᔭᕆᐊᖃᖅᐸᑦ. 
ᓂᕈᐊᖅᑎᐅᔪᑦ ᖃᐃᖃᑎᖃᕈᖕᓇᕐᒥᔪᑦ ᐃᓚᒥᓂᒃ ᖃᑕᓐᖑᑎᒥᓂᒡᓘᓐᓃᑦ 
ᐃᑲᔪᖅᑕᐅᓂᐊᕐᓗᑎᒃ.  ᐃᑲᔪᕐᓂᐊᖅᑐᖅ ᓱᓕᔪᒃᑯᑦ ᐅᖃᕆᐊᓕᒃ ᐅᑯᓂᙵᑦ ᓯᑕᒪᐅᔪᓂᒃ: 
	ᑎᑎᖅᓯᓂᐊᕐᓂᕋᕆᐊᓕᒃ ᓂᕈᐊᖅᑎᐅᑉ ᐱᖁᔭᖓᓂᒃ.

 ᑭᑐᑐᐃᓐᓇᕐᓄᑦ ᐅᖃᖅᑕᐃᓕᔭᕆᐊᓕᒃ ᓂᕈᐊᕈᑕᐅᖅᑲᐅᔫᑉ ᒥᒃᓵᓄᑦ.

	ᐅᖃᐅᔾᔨᔭᕆᐊᖃᖏᑦᑐᖅ ᓂᕈᐊᖅᑎᒧᑦ ᑭᓇᒥᒃ ᓂᕈᐊᖁᔨᓗᓂ. 

	ᐊᓯᐊᓂᒃ ᐃᓄᖕᒥᑦ ᓂᕈᐊᖅᑎᓪᓗᒍ ᐃᑲᔪᙱᓪᓗᓂ.

ᓂᕈᐊᖅᑏ ᓂᕈᐊᕆᐊᖅᑐᕐᕕᖕᒧᐊᕐᓂᖅ ᐊᔪᖅᑐᑦ

ᓂᕈᐊᖅᑎᐅᔪᖅ ᓂᕈᐊᕆᐊᖅᑐᕐᕕᖕᒧᙵᐅᓂᖅ ᐊᔪᖅᐸᑦ ᓂᕈᐊᖅᑐᓕᕆᔨᐅᑉ 
ᑐᖏᓕᖓ ᐊᓂᔪᖕᓇᖅᑐᖅ ᓂᕈᐊᕆᐊᖅᑐᕐᕕᐅᑉ ᓯᓚᑖᓄᑦ ᓂᕈᐊᖅᑎᑦᑎᔭᖅᑐᕐᓗᓂ 
ᐅᕐᓂᒍᑎᔪᖕᓇᖅᑕᖓᓄᑦ.  ᓂᕈᐊᖅᑐᓕᕆᔨᐅᑉ ᑐᖏᓕᖓ ᐅᒃᑯᐊᖅᓯᓚᐅᐱᓪᓚᒡᓗᓂ 
ᓂᕈᐊᕆᐊᖅᑐᕐᕕᖕᒥᑦ.  ᓂᕈᐊᕐᕕᒃ ᐃᓂᐅᔪᒧᙵᐅᔾᔭᐅᓗᓂ ᓂᕈᐊᖅᑎᐅᑉ 
ᓂᕈᐊᕐᕕᒋᔪᖕᓇᖅᑕᖓᓄᑦ.

ᑐᓵᔨᖃᕐᓂᖅ

ᓂᕈᐊᖅᐸᒃᑐᑦ ᓇᓕᐊᖕᓂᑐᐃᓐᓇᖅ ᐃᓕᑕᕆᔭᐅᓯᒪᔪᓂᒃ ᓄᓇᕗᒻᒥ ᐅᖃᐅᓯᕐᓂᒃ ᐊᑐᕈᖕᓇᖅᑐᑦ. 
ᓄᓇᕗᒻᒥ ᓂᕈᐊᖅᑐᓕᕆᔨᒃᑯᑦ ᐊᒃᓱᕈᖅᖢᑎᒃ ᑎᒃᑯᐊᖅᓯᓇᓱᖃᑦᑕᖅᑐᑦ ᓂᕈᐊᖅᑐᓕᕆᓂᕐᒧᑦ 
ᐱᓕᕆᔨᓂᒃ ᐅᖃᐅᓯᕐᓂᒃ ᐊᑐᖃᑦᑕᖅᑐᓂᒃ ᐃᓄᖕᓄᑦ ᑐᑭᓯᐊᔭᐅᔪᓂᒃ.  ᑭᓯᐊᓂ ᓂᕈᐊᕐᒃᑎ 
ᑐᓵᔨᖃᕆᐊᖃᖅᐸᑦ ᓂᕈᐊᖅᑐᓕᕆᔨᐅᑉ ᑐᖏᓕᖓ ᓇᓂᓯᔭᕆᐊᖃᕋᔭᖅᑐᖅ ᑐᓵᔨᒥᒃ.
 

ᐱᒻᒪᕆᐅᔪᑦ ᒪᓕᒐᐃᑦ ᓂᕈᐊᖅᑎᓪᓗᒋᑦ

ᓂᕈᐊᖅᑎᓪᓗᒋᑦ, ᓂᕈᐊᖅᑏᑦ, ᓂᕈᐊᒐᒃᓴᐃᑦ, ᐊᒻᒪᓗ ᓂᕈᐊᖅᑐᓕᕆᓂᕐᒧᑦ ᐱᓕᕆᔩᑦ 
ᒪᓕᒋᐊᖃᖅᑐᑦ ᓄᓇᕗᒻᒥ ᓂᕈᐊᖅᑐᓕᕆᓂᕐᒧᑦ ᐱᖁᔭᓂᒃ.

ᒪᓕᒐᐃᑦ ᑭᓗᒃᑖᓄᒃ ᒪᓕᒃᑕᐅᔭᕆᐊᖃᖅᑐᑦ ᓂᕈᐊᕆᐊᖅᑐᕐᕕᖕᒥᑦ.
 ᑭᓇᑐᐃᓐᓇᖅ ᐊᑐᕆᐊᖃᖏᑦᑐᖅ ᐅᖃᓘᑎᓂᒃ, ᐊᔾᔨᓕᐅᕈᑎᓂᒃ,
	 ᓈᓚᐅᑎᐊᓛᕐᓂᒃ, ᐅᕝᕙᓘᓐᓃᑦ ᐊᓯᖏᓐᓂᒃ ᓂᐱᓕᐅᕈᑎᓂᒃ ᐅᕝᕙᓘᓐᓃᑦ
	 ᐅᖃᖃᑎᒌᒍᑎᓂᒃ ᓂᕈᐊᕆᐊᖅᑐᕐᕕᖕᒥ.

	ᐃᓄᓗᒃᑖᑦ ᓂᕈᐊᕆᐊᖅᑐᕐᕕᖕᒥᑦ ᐅᖃᓘᑎᐊᓛᖏᓐᓂᒃ ᖃᒥᑦᑎᓯᒪᔭᕆᐊᓖᑦ.

	ᑭᓇᑐᐃᓐᓇᖅ ᐱᔫᒥᓵᕈᑎᓂᒃ ᑭᓇᒥᒃ ᓂᕈᐊᖁᔨᓂᕐᒧᑦ ᐃᓕᓯᔭᕆᐊᖃᖏᑦᑐᑦ 		
ᓄᓇᒧᑦ ᐅᕝᕙᓘᓐᓃᑦ ᐃᒡᓗᕐᔪᐊᕐᒧᑦ ᓂᕈᐊᕆᐊᖅᑐᕐᕕᐅᔪᒧᑦ.

	ᑭᓇᑐᐃᓐᓇᖅ ᐊᑐᕆᐊᖃᖏᑦᑐᖅ, ᐅᕝᕙᓘᓐᓃᑦ ᑕᑯᑎᑖᕆᔭᕆᐊᖃᖏᑦᑐᖅ 		
ᐱᔫᒥᓵᕈᑎᓂᒃ ᓂᕈᐊᖁᔨᓂᕐᒧᑦ ᑭᓇᒥᒃ ᓴᖅᑲᕐᒥᖕᓂᒃ, ᓇᓴᕐᓂᒃ, ᐅᕝᕙᓘᓐᓃᑦ 		
ᐊᓯᖏᓐᓂᒃ ᓂᕈᐊᕆᐊᖅᑐᕐᕕᖕᒥ. 

	ᑭᓇᑐᐃᓐᓇᖅ ᓇᖏᑲᑕᐅᔭᑐᐃᓐᓇᕆᐊᖃᖏᑦᑐᖅ 10 ᒦᑕᐅᑉ ᐃᓗᐊᓂᑦ 		
ᓂᕈᐊᕆᐊᖅᑐᕐᕕᐅᑉ.

ᐊᔾᔨᐅᖏᑦᑐᑦ ᒪᓕᒐᐃᑦ ᓂᕈᐊᖅᑎᓄᑦ ᓂᕈᐊᕐᒃᑎᓪᓗᒋᑦ
	ᓂᕈᐊᕆᐊᖅᑐᖅᑐᑦ ᓂᕈᐊᖅᑳᕐᓗᑎᒃ ᐊᓂᔭᕆᐊᖃᖅᑐᑦ.    

ᓂᕈᐊᕆᐊᖅᑐᕐᕕᖕᒦᕋᐅᔭᑐᐃᓐᓇᕆᐊᖃᖏᑦᑐᑦ ᓂᕈᐊᖅᑐᓂᒃ ᑕᐅᑐᑐᐃᓐᓇᕐᓗᑎᒃ.

	ᓂᕈᐊᖅᑎᓗᒃᑖᑦ ᐊᑕᐅᓰᑐᐃᓐᓇᕐᓗᑎᒃ ᓂᕈᐊᕈᖕᓇᖅᑐᑦ ᓂᕈᐊᕐᓂᖃᖅᑎᓪᓗᒍ.



25ᒪᓕᒃᑕᐅᔪᒃᓴᑦ ᓄᓇᕗᒻᒥ ᑲᓂᕈᐊᕐᒃᑐᓕᕆᓂᕐᒧᑦ ᐱᖁᔭᓄᑦᒃ 

	ᑭᓇᑐᐃᓐᓇᖅ ᐊᔭᐅᖅᑐᐃᔭᕆᐊᖃᙱᑦᑐᖅ ᓂᕈᐊᖅᑎᒥᒃ ᐅᖃᖁᓗᒍ ᑭᓇᒥᒃ 
ᓂᕈᐊᕐᒪᖔᑦ.  ᓂᕈᐊᖅᑕᖓᑦ ᐊᓯᒧᑦ ᖃᐅᔨᒪᔭᐅᔭᕆᐊᖃᙱᑦᑐᖅ.

ᐊᔾᔨᐅᖏᑦᑐᑦ ᒪᓕᒐᐃᑦ ᓂᕈᐊᒐᒃᓴᐅᔪᓄᑦ ᐊᒻᒪᓗ 	ᑭᒡᒐᖅᑐᖅᑎᖏᓐᓄᑦ

	ᓂᕈᐊᒐᒃᓴᖅ ᐅᕝᕙᓘᓐᓃᑦ ᐊᑕᐅᓯᖅ ᑭᒡᒐᖅᑐᑎ ᐊᑐᓂ ᓂᕈᐊᒐᒃᓴᐅᔪᓄᑦ 
ᐊᑕᐅᓯᐅᓈᖅᑕᕐᓗᑎᒃ, ᐊᑐᓂ ᓂᕈᐊᕆᐊᖅᑐᕐᕕᖕᒦᑐᖕᓇᖅᑐᑦ.  ᑭᒡᒐᖅᑐᐃᔪᖅ 
ᓇᒃᓴᕆᐊᖃᖅᑐᖅ ᐊᖏᖅᑕᐅᓯᒪᓂᕐᒧᑦ ᐊᓕᓚᔪᒥᒃ ᑕᑕᑎᖅᓯᒪᔪᒥᒃ ᓂᕈᐊᒐᒃᓴᒧᑦ 
ᑮᓇᐅᔭᓕᕆᔨᒧᓪᓘᓐᓃᑦ ᐊᑎᓕᐅᖅᑕᐅᓯᒪᓗᓂ.

	 ᓂᕈᐊᒐᒃᓴᖅ ᑭᒡᒐᖅᑐᖅᑎᒋᔭᖓᓘᓐᓃᑦ ᑕᐅᑐᒍᖕᓇᖅᑐᖅ ᓂᕈᐊᖅᐸᓪᓕᐊᔪᓂᒃ ᐊᒻᒪᓗ:
•	 ᐃᒃᐱᒍᓱᑦᑎᐊᕐᓗᑎ ᐃᖢᐃᓗᑕᐅᖏᓪᓗᑎᒡᓗ ᓂᕈᐊᖅᑐᓄᑦ ᐱᓕᕆᔨᓄᓪᓗ.
•	 ᐱᔪᖕᓇᖅᑐᑦ ᑐᑭᓯᐅᒪᔾᔪᑎᓂᒃ ᓂᕈᐊᖅᑐᓂᒃ ᑎᑎᕋᖅᑕᐅᕙᓪᓕᐊᕝᕕᖕᒥᑦ 

ᓂᕈᐊᕐᒃᑎᓪᓗᒋᑦ ᐊᒻᒪᓗ ᐊᓯᒧᑦ ᑐᓂᔾᔪᑎᒋᓗᒍ. 
•	 ᓂᕈᐊᕆᐊᖅᑐᕐᕕᖕᒥᑦ ᐊᓂᓗᑎᒃ ᐅᖃᓗᒡᕕᐅᒍᑎᒃ ᐅᖃᓗᖕᓂᐊᕐᓗᑎᒡᓘᓐᓃᑦ, 

ᑐᓂᓯᓂᐊᕐᓗᑎᒃ ᐱᓂᐊᕈᑎᒡᓘᓃᑦ ᑐᑭᓯᐅᒪᔾᔪᑎᓂᒃ.
•	 ᓂᕈᐊᕆᐊᖅᑐᕐᕕᖕᒧᐊᕈᖕᓇᖅᑐᑦ 15 ᒥᓂᑦ ᑐᖔᓂ ᓂᕈᐊᕆᐊᖅᑐᕐᕕᒃ 

ᐅᒃᑯᐃᖅᑳᕐᒃᑎᓐᓇᒍ, ᑕᐅᑐᖕᓂᐊᕐᓗᒋᑦ ᐱᓕᕆᔩᑦ ᓈᓴᐃᑎᓪᓗᒋᑦ 
ᐊᑎᓕᐅᕆᑎᓪᓗᒋᓪᓗ ᓂᕈᐊᕈᑎᓂᒃ ᖃᐅᔨᓴᕐᓗᑎᒡᓗ ᓂᕈᐊᕈᑎᓂᒃ 
ᐊᓯᖏᓐᓂᒡᓗ ᓂᕈᐊᖅᑐᓕᕆᓂᕐᒧᑦ ᐊᓕᓚᔪᖁᑎᒋᔭᐅᔪᓂᒃ. 

•	 ᐊᐱᖅᑯᑎᖃᕈᖕᓇᖅᑐᖅ ᓂᕈᐊᖅᑎᐅᑉ ᑭᓇᐅᓂᖓᓂᒃ, ᓂᕈᐊᕐᒃᑎᐅᑉ ᐊᑎᖓ 
ᓂᕈᐊᕈᖕᓇᕐᒃᑐᑦ ᐊᑎᖏᓐᓃᑲᓗᐊᕐᒃᑎᓪᓗᒍ.  ᓂᕈᐊᖅᑎ ᑭᓇᐅᖕᒪᖔᕐᒦ 
ᓇᓗᓇᐃᖅᓯᔭᕆᐊᓕᒃ ᓱᓕᓂᕋᐅᓯᐅᕐᓗᓂᓗ ᓇᓗᓇᐃᔭᐅᑎᒥᒡᓘᓐᓃᑦ. 

•	 ᑕᐅᑐᒍᖕᓇᕐᒃᑐᕐᒃ ᓂᕈᐊᖅᑐᓕᕆᔨᐅᑉ ᑐᖏᓕᖓᓂᒃ ᓈᓴᐃᑎᓪᓗᒍ 
ᓂᕈᐊᕈᑎᓂᒃ.

•	 ᐋᒃᑳᕈᖕᓇᖅᑐᖅ ᓂᕈᐊᖅᑐᓕᕆᔨᐅᑉ ᑐᖏᓕᖓ ᓈᓴᖃᑕᐅᒃᐸᒍ 
ᓈᓴᖃᑕᐅᖏᑉᐸᒍᓘᓐᓃᑦ ᓂᕈᐊᕈᑕᐅᔪᖅ.

•	 ᓂᕈᐊᕆᐊᖅᑐᕐᕕᖕᒦᑦᑕᕆᐊᖃᖅᑐᖅ ᐱᐊᓂᒃᓴᓂᖏᓐᓄᑦ.  
ᐅᖃᓗᒡᕕᐅᑕᐃᓕᓗᓂ ᐅᖃᓗᒃᑕᐃᓕᓗᓂᓗ ᑎᑎᕋᕐᓗᓂᓘᓐᓃᑦ 
ᐅᖃᓘᑎᐊᓛᒃᑯᑦ ᑭᓯᐊᓂ ᓂᕈᐊᖅᑐᓕᕆᔨᐅᑉ ᑐᖏᓕᖓ ᑐᓂᐊᓂᒃᐸᖏᑦ 
ᖃᓄᐃᖓᓂᐅᔪᑦ ᓄᓇᕗᒻᒥ ᓂᕈᐊᖅᑐᓕᕆᔨᒃᑯᓐᓄᑦ.

ᑭᓇ ᓵᓚᒃᓴᕐᒃᐸ ᓂᕈᐊᖅᑕᐅᑉᓗᓂ

ᓂᕈᐊᒐᒃᓴᖅ ᓂᕈᐊᖅᑕᐅᕐᓗᐊᓛᖅ ᓵᓚᒃᓴᖃᑦᑕᖅᑐᖅ.  
ᓂᕈᐊᖅᑐᓕᕆᓂᕐᒧᑦ ᐱᓕᕆᔩᑦ ᓈᓴᐃᖃᑦᑕᖅᑐᑦ 
ᓂᕈᐊᕈᑕᐅᓚᐅᖅᑐᓂᒃ ᐊᑐᓂ ᑭᒡᒐᖅᑐᖅᑕᐅᕝᕕᖕᓄᑦ  
ᓂᕈᐊᕈᑕᐅᔪᓂᒃ ᓂᕈᐊᕐᓇᐅᑉ ᐅᑉᓗᖓᓂᑦ ᐊᒻᒪᓗ 
ᓂᕈᐊᕈᑕᐅᓚᐅᖅᑐᑦ ᐊᓯᖏᑦᑎᒍᑦ ᓂᕈᐊᕐᓂᒃᑯᑦ.

ᓈᓴᐃᓂᖅ ᓂᕈᐊᕐᓇᐅᑉ ᐅᑉᓗᖓᓂᑦ ᓂᕈᐊᕈᑕᐅᔪᓂᒃ 

ᓂᕈᐊᕐᓇᐅᑉ ᐅᑉᓗᖓᓂᑦ, ᐊᑐᓂ ᓂᕈᐊᕆᐊᖅᑐᕐᕖᑦ ᓈᓴᐃᖃᑦᑕᖅᑐᑦ ᓂᕈᐊᕈᑕᐅᓚᐅᖅᑐᓂᒃ 
ᑕᐃᑲᓂ. ᓂᕈᐊᖅᑐᓕᕆᔨᐅᑉ ᑐᖏᓕᖓ ᑲᒪᒋᔭᖃᖃᑦᑕᖅᑐᖅ ᓂᕈᐊᕈᑎᓂᒃ.  
ᓂᕈᐊᕆᐊᖅᑐᕐᕕᖕᒥᑦ ᑎᑎᕋᖅᑎ ᑎᑎᕋᖅᐸᓪᓕᐊᑉᓗᓂᒋᑦ ᓈᓴᐅᑏᑦ ᐊᓕᓚᔪᒧᑦ.  
ᓂᕈᐊᒐᒃᓴᐃᑦ ᑭᒡᒐᖅᑐᖅᑎᒋᔭᖏᓪᓘᓐᓃᑦ ᑕᐅᑐᒍᖕᓇᖅᑐᑦ ᓈᓴᖅᑕᐅᔪᓂᒡᓗ ᐱᖃᑦᑕᕐᓗᑎᒃ.  
ᑕᐃᑲᓃᙱᑉᐸᑕ, ᒪᕐᕉᖕᓂᒃ ᓂᕈᐊᖅᑏᖕᓂᒃ ᑕᐅᑐᖃᑕᐅᔪᖕᓇᑐᖃᖅᑐᖅ ᓂᕈᐊᖅᑐᓕᕆᔨᐅᑉ 
ᑐᖏᓕᖓ ᓈᓴᐃᑎᓪᓗᒍ ᓂᕈᐊᕋᑕᐅᔪᓂᒃ.

ᓂᕈᐊᖅᑐᓕᕆᔨᐅᑉ ᑐᖏᓕᖓ ᐅᒃᑯᐃᖅᓯᓪᓗᓂ ᓂᕈᐊᕈᑎᓄᑦ ᐴᖃᐃᕝᕕᖕᒥᑦ ᐊᒻᒪᓗ 
ᓈᕕᖦᖢᒋᑦ ᐋᓪᓕᕋᐅᔭᕐᒧᑦ.  ᑕᑯᒋᐊᕐᒃᖢᒋᑦ ᐊᑐᓂ ᓂᕈᐊᕈᑏᑦ ᑕᐃᑲᓃᖃᑕᐅᔪᓗᒃᑖᓄᓪᓗ 
ᑕᑯᑎᖃᑕᐅᑉᓗᒍ.  ᐅᖃᖅᖢᑎᒡᓗ ᓂᕈᐊᕈᑎ ᑭᓇᒧᑦ ᓂᕈᐊᕐᒃᓯᒪᖕᒪᖔᑦ.  ᓂᕈᐊᒐᒃᓴᐃᑦ 
ᓂᕈᐊᖅᑕᐅᔾᔪᑎᖏᑦ ᐊᑕᐅᓯᕐᒥᑦ ᑲᑎᑕᐅᓯᒪᓲᑦ ᑲᑎᕐᒪᙱᖦᖢᒋᑦ ᐊᒻᒪᓗ ᐃᓛᒃᑰᖓᒋᑉᓗᑎᒃ 
ᓈᓴᕐᒃᑕᐅᖃᑕᐅᖏᑦᑐᑦ ᓂᕈᐊᕈᑕᐅᓚᐅᕐᒃᑑᒐᓗᐊᑦ.  ᓂᕈᐊᖅᑐᓕᕆᔨᐅᑉ ᑐᖏᓕᖓ 
ᐊᓕᓚᔪᖃᖅᑐᖅ ᑕᑯᒃᓴᐅᔪᓂᒃ ᐊᑐᕈᖕᓇᖅᑕᖓᓂᒃ ᐆᒃᑑᑎᓂᒃ ᓈᓴᖅᑕᐅᖃᑕᐅᖏᑦᑐᓄᑦ.
  
ᓈᓴᕐᒃᑕᐅᖃᑕᐅᖏᑦᑐᑦ ᓂᕈᐊᕈᑏᑦ ᓂᕈᐊᕐᒃᑎ ᐃᒪᓐᓇᐃᓕᐅᓚᐅᕐᓂᖓᓄᑦ:
	 ᐊᑐᕆᐊᓕᖕᒥᑦ ᓂᕈᐊᕈᑎᒥᒃ ᐊᑐᓚᐅᙱᒻᒪᑦ.

	ᓇᓗᓇᐃᙱᒻᒪᒍ ᓂᕈᐊᖅᑕᖓᓂᑦ ᓂᕈᐊᕈᑎ.

	ᑎᑎᖅᓯᖕᒪᑦ ᓂᕈᐊᕈᑎᒥᒃ, ᑭᓯᐊᓂ ᓇᓗᓇᖅᖢᓂ ᑭᓇᒧᓪᓚᑦᑖᖑᖕᒪᖔᑦ.

	ᑎᑎᖅᓯᖕᒪᑦ ᓂᕈᐊᕈᑎᒥᒃ ᓂᕈᐊᒐᒃᓴᐅᙱᑦᑐᒧᑦ.

	ᑎᑎᖅᓯᖕᒪᑦ ᓂᕈᐊᕈᑎᒥᒃ ᐊᑕᐅᓯᐅᙱᑦᑐᒨᖓᑉᓗᓂ ᓂᕈᐊᒐᒃᓴᒧᑦ.

	ᑎᑎᖅᓯᖕᒪᑦ ᓂᕈᐊᕈᑎᒥᒃ ᓇᓗᓇᖏᖦᖢᓂ ᑭᓇ ᓂᕈᐊᕐᒪᖔᑦ.

ᐃᓛᓐᓂᒃᑯᑦ ᓂᕈᐊᖅᑐᓕᕆᔨᐅᑉ ᑐᖏᓕᖓ ᐳᐃᒍᖃᑦᑕᕐᒪᑦ ᓂᕈᐊᕈᑎ ᐊᑎᓕᐅᕈᓯᖓᓂᒃ 
ᑎᑎᕋᕐᕕᒋᓂᐊᕐᒃᖢᓂᐅᒃ ᑐᓄᐊᒍᑦ ᐅᕝᕙᓘᓐᓃᑦ ᐃᓚᒋᔭᐅᔪᖅ ᐊᓕᓚᔪᖅ ᐲᖏᓐᓂᖅᖢᒍ.  
ᓇᓗᖏᑦᑎᐊᖅᐸᑕ ᓂᕈᐊᕈᑎᓪᓚᑖᖑᓂᖓᓂᒃ ᐊᑎᓕᐅᕈᓯᑎᒃ ᑎᑎᕋᕐᓗᒍᓗ ᐊᓕᓚᔪᕐᓗ 
ᐲᕆᐊᓕᒃ ᐲᕈᖕᓇᕐᒃᑕᖓᑦ ᓈᓴᐃᓂᖃᕐᒃᑎᓪᓗᒋᑦ.

ᓂᕈᐊᒐᒃᓴᐅᔪᖅ ᐅᕝᕙᓘᓐᓃᑦ ᑭᒡᒐᖅᑐᐃᔨᖓ ᓈᓴᖃᑕᐅᖁᔨᖏᑦᑐᐃᓇᕆᐊᖃᖅᑐᑦ 
ᓂᕈᐊᕐᒃᑐᓕᕆᔨᐅᑉ ᑐᖏᓕᖓᑕ ᓈᓴᖃᑕᐅᔭᖓᓂᒃ.  ᐅᕝᕙᓘᓐᓃᑦ ᓈᓴᖅᑕᐅᖃᑕᐅᖁᔨᓗᑎᒃ 
ᓂᕈᐊᖅᑐᓕᕆᔨᐅᑉ ᑐᖏᓕᖓᑕ ᓈᓴᖃᑕᐅᔭᖓᓂᒃ.  ᓂᕈᐊᖅᑐᓕᕆᔨᐅᑉ ᑐᖏᓕᖓᑕ 
ᑎᑎᕋᐅᓯᕆᓗᓂᐅᒃ ᓂᕈᐊᖅᑐᑦ ᑎᑎᕋᕐᒃᑕᐅᕙᓪᓕᐊᕝᕕᖕᒧᑦ ᐊᒻᒪᓗ ᐃᓱᒪᓕᐅᕐᒃᖢᓂ 
ᓈᓴᖃᑕᐅᓂᐊᕐᒪᖔᒍᓘᕝᕙ ᓈᓴᖃᑕᐅᓂᐊᖏᒻᒪᖔᒍᓘᕝᕙ ᓂᕈᐊᕈᑎ. ᐃᓱᒪᓕᐊᕆᔭᖓ 
ᐊᑐᕐᒃᑕᐅᓂᐊᓕᕐᓗᓂ.

ᓂᕈᐊᕐᓇᐅᖃᐅᔪᒧᑦ ᖃᓄᐃᖓᓂᖏᓐᓄᑦ ᑎᑎᕋᕐᕕᒃ

ᓂᕈᐊᖅᑐᓕᕆᔨᐅᑉ ᑐᖏᓕᓗᒃᑖᖏᑦ ᑕᑕᑎᕆᕙᒃᑐᑦ ᓂᕈᐊᕐᓇᐅᖃᐅᔪᒧᑦ ᖃᓄᐃᖓᓂᖏᓐᓄᑦ 
ᑎᑎᕋᕐᕕᖕᒥᑦ ᓂᕈᐊᕆᐊᖅᑐᕐᕕᒋᔭᖏᓐᓄᑦ.  ᐊᔾᔨᖓᓂᒃ ᐱᐊᓂᑐᐊᕈᓂᔾᔪᒃ 
ᓂᕈᐊᖅᑐᓕᕆᔨᒧᐊᖅᓯᖃᑦᑕᖅᑐᑦ ᐊᒻᒪᓗ ᑐᓂᓯᑉᓗᑎᒃ ᐊᑐᓂ ᓂᕈᐊᒐᒃᓴᐅᔪᓄᑦ 
ᑭᒡᒐᖅᑐᖅᑎᒋᔭᖏᓐᓄᓪᓘᓐᓃᑦ ᓂᕈᐊᕆᐊᖅᑐᕐᕕᖕᒦᑐᓄᑦ. 

ᑕᑕᑎᕈᑎᒥᑦ ᑕᑯᒃᓴᐅᔪᑦ:
	ᖃᑉᓯᑦ ᓂᕈᐊᕆᐊᖅᑐᓚᐅᕐᒪᖔᑕ ᑕᐃᑲᓂ ᓂᕈᐊᕆᐊᖅᑐᕐᕕᖕᒥ.

	ᖃᑉᓯᓄᑦ ᓂᕈᐊᖅᑕᐅᖕᒪᖔᑕ ᐊᑐᓂ ᓂᕈᐊᒐᒃᓴᐃᑦ.

	ᖃᑉᓯᑦ ᓈᓴᕐᒃᑕᐅᖃᑕᐅᖏᑦᑐᑦ ᓂᕈᐊᕈᑏᑦ.

ᓂᕈᐊᖅᑐᓕᕆᔨ ᐱᑉᓗᓂᐅᒃ ᓂᕈᐊᕐᓇᐅᖃᐅᔪᒧᑦ ᖃᓄᐃᖓᓂᖏᓐᓄᑦ ᑎᑎᕋᕐᕕᒃ ᐊᑐᓂ 
ᓂᕈᐊᕆᐊᕐᒃᑐᕐᕕᖕᒥᖔᕐᒃᑐᑦ ᑭᒡᒐᖅᑐᖅᑕᐅᕝᕕᐅᔪᒥᑦ. ᑲᑎᓗᒃᑖᕐᒃᖢᒋᑦ ᑕᒪᕐᒥᒃ ᓂᕈᐊᕈᑕᐅᔪᑦ 
ᐊᑐᓂ ᓂᕈᐊᒐᒃᓴᓄᑦ.  ᑕᑕᑎᕆᑉᓗᑎᒃ ᓂᕈᐊᕐᓇᐅᖅᑲᐅᔪᒧᑦ ᖃᓄᐃᖓᓂᐅᔪᑦ ᑕᑕᑎᕆᐊᓕᒃ 
ᓇᓗᓇᐃᖅᓯᔪᒪᑉᓗᒍ ᖃᑉᓯᐅᓂᖏᑦ ᓂᕈᐊᖅᑲᐅᔪᑦ ᐊᑐᓂ ᓂᕈᐊᒐᒃᓴᐅᔪᓄᑦ.  ᐊᒻᒪᓗ 
ᐊᐅᓚᖅᑎᓪᖢᒍ ᓂᕈᐊᖅᑐᓕᕆᔨᒃᑯᑦ ᐊᖓᔪᖄᖓᓐᓄᑦ. 

ᓂᕈᐊᖅᑐᓕᕆᔨ ᓈᓴᐃᑲᓐᓂᖁᔨᓂᕐᒥᒃ ᑐᒃᓯᕋᖃᑦᑕᖅᑐᖅ ᐊᔾᔨᒌᖏᓐᓂᐅᔪᑦ ᓈᓴᐅᑎᓄᑦ 
ᓂᕈᐊᕈᑕᐅᔪᑦ ᓯᕗᓪᓕᐅᑎᔫᑉ ᑐᒡᕆᔭᖓᓄᓪᓗ 2%-ᖑᒃᐸᑦ ᑐᖔᓂᓘᓐᓃᑦ ᑲᑎᓗᒃᑖᖅᖢᒋᑦ 
ᓂᕈᐊᕈᑕᐅᔪᑦ.  ᓈᓴᐃᑲᓐᓂᕐᓂᖅᑕᖃᙱᑉᐸᑦ ᓂᕈᐊᖅᑐᓕᕆᔨᐅᑉ ᑕᑕᑎᖅᖢᓂᐅᒃ 
ᓂᕈᐊᕐᓂᖃᖁᔨᓂᕐᒧᑦ ᑎᓕᓯᔾᔪᑎ ᐅᑎᖅᑎᑦᑕᕆᐊᓕᒃ ᐊᐅᓚᖅᑎᓪᖢᒍᓗ ᓂᕈᐊᖅᑐᓕᕆᔨᒃᑯᑦ 
ᐊᖓᔪᖄᖓᓐᓄᑦ. 
 
ᓂᕈᐊᖅᑐᓕᕆᔨᒃᑯᑦ ᐊᖓᔪᖄᖓᑦᑕ ᓴᕿᑕᐅᑎᖦᖢᒍ ᓂᕈᐊᖅᑎᑦᑎᓂᐅᖃᐅᔪᒧᑦ 
ᖃᓄᐃᖓᓂᐅᔪᑦ ᓄᓇᓕᖕᒥᑦ ᑐᓴᒐᒃᓴᓕᕆᔨᑎᒍᑦ ᐊᒻᒪᓗ ᖃᕆᑕᐅᔭᒃᑯᑦ 
ᑕᑯᔭᐅᒋᐊᖅᑕᕐᕕᖁᑎᖓᑦᑎᒍᑦ.  ᓂᕈᐊᖅᑐᓕᕆᔩᑦ ᑭᒡᒐᖅᑐᖅᑕᐅᕝᕕᖏᓐᓄᑦ 
ᓂᕈᐊᖅᑎᑦᑎᓂᐅᖃᐅᔪᒧᑦ ᖃᓄᐃᖓᓂᐅᔪᑦ ᓴᖁᒥᔮᖅᑎᖦᖢᒍ ᓄᓇᓕᖏᓐᓂᒃ 
ᑕᑯᔭᒃᓴᖁᑎᖏᓐᓄᑦ ᐊᒻᒪᓗ ᓈᓚᐅᑎᐊᓛᖏᑦᑎᒍᑦ ᑐᓴᖅᓴᐅᑎᖦᖢᒍ ᑏᕖᒃᑯᓪᓗ ᐱᑕᖃᖅᐸᑕ.

ᓯᖁᒥᑦᑎᓂᖅ ᓄᓇᕗᒻᒥ 
ᓂᕈᐊᖅᑐᓕᕆᓂᕐᒧᑦ ᐱᖁᔭᕐᒥᑦ
ᓄᓇᕗᒻᒥ ᓂᕈᐊᖅᑐᓕᕆᓂᕐᒧᑦ ᐱᖁᔭᖅ ᐊᔾᔨᑐᐃᓇᕆᔭᖓ 
ᐊᓯᖏᑦ ᒪᓕᒐᐅᔪᑦ.  ᐃᓄᐃᑦ ᓯᖁᒥᑦᑎᔭᕌᖓᑕ 
ᒪᓕᒐᕆᔭᐅᔪᓂᒃ ᐸᓯᔭᒃᓴᙳᖅᑎᑕᐅᔪᖕᓇᖃᑦᑕᕐᒪᑕ 
ᐱᕋᔭᖕᓂᖏᓐᓄᑦ ᐊᒻᒪᓗ ᐊᑭᓖᑎᑕᐅᑉᓗᑎᒃ.

ᓯᖁᒥᑦᑎᔾᔪᑕᐅᒐᔪᓗᐊᖅᑐᑦ ᒪᓕᒐᓂᒃ 

ᐊᒥᓲᔪᑦ ᓯᖁᒥᑦᑎᓂᐅᔪᖕᓇᖅᑐᑦ ᒪᓕᒐᕐᒥᑦ.  ᑕᑯᓗᒋᑦ ᐃᓚᖏᑦ ᐆᒃᑑᑏᑦ 
ᓇᓗᓇᐃᔭᖅᑕᐅᓯᒪᔪᑦ ᐊᑖᓂ. ᐅᖃᓕᒫᕐᓂᐊᖅᐸᐃᑦ ᓄᓇᕗᒻᒥ ᓂᕈᐊᖅᑐᓕᕆᓂᕐᒧᑦ ᐱᖁᔭᖅ 
ᐊᒻᒪᓗ ᒪᓕᑦᑎᐊᕐᓗᒍ.

ᖃᓄᖅ ᒪᓕᒐᖅ 
ᓯᖁᒥᑕᐅᔪᖕᓇᕐᓂᖓ ᐆᒃᑑᑎ 1 ᐆᒃᑑᑎ 2

ᓂᕈᐊᕐᓂᖅ 
ᓈᒻᒪᖏᑦᑐᒃᑯᑦ.

ᓂᕈᐊᕈᕕᑦ 
ᓂᕈᐊᕆᐊᖃᙱᑦᑑᓗᑎᑦ.

ᖃᓄᐃᓕᐅᕈᑎᒋᒍᒃᑎᒃ 
ᓂᕈᐊᕈᑏᑦ 
ᑕᐃᒪᓐᓇᐃᓕᐅᕆᐊᖃᖏᓪᓗᑎᑦ.

ᐊᔭᐅᖅᑐᕈᒃᑎᒃ 
ᓂᕈᐊᖅᑏᑦ 
ᓈᒻᒪᖏᑦᑐᒃᑯᑦ.

ᓂᕈᐊᖅᑎᒥᒃ ᓂᕈᐊᖁᔨᓗᑎᑦ 
ᖃᓄᖅ ᑮᓇᐅᔭᕐᒥᒃ ᑐᓂᓗᒍ, 
ᐃᒥᐊᓗᖕᒥᑦ, ᓂᕿᓂᒃ, 
ᓴᓇᔭᒃᓴᒥᒃ ᐅᕝᕙᓘᓃᑦ 
ᐊᓯᐊᒍᑦ.

ᐱᔫᒥᓵᕆᓗᓂ 
ᓂᕈᐊᕆᐊᖅᑐᕐᕕᖕᒥᑦ.

ᐊᑐᑦᑎᐊᖏᒃᑯᕕᑦ 
ᑐᑭᓯᐅᒪᔾᔪᑎᓂᒃ

ᓂᕈᐊᕈᖕᓇᖅᑐᑦ 
ᐊᑎᖏᑦ ᐊᑐᕈᒃᑎᒃ 
ᓂᕈᐊᕐᓂᕐᒨᖏᑦᑐᕐᒃ.

ᓱᕋᒃᑎᕆᒍᕕᑦ ᓄᓇᕗᒻᒥ 
ᓂᕈᐊᖅᑐᓕᕆᔨᒃᑯᑦ 
ᑐᓴᒐᒃᓴᖏᓐᓂᒃ.

ᓴᒡᓗᓂᖅ 
ᐱᑦᑎᐊᖏᓐᓂᖅ.

ᓂᕈᐊᒐᒃᓴᐅᒍᕕᑦ 
ᓂᕈᐊᒐᒃᓴᒧᓪᓘᓃᑦ 
ᑮᓇᐅᔭᓕᕆᔨᐅᒍᕕᑦ 
ᐱᔭᕆᐊᖃᖏᓪᓗᑎᑦ.

ᓂᕈᐊᒐᒃᓴᐅᒍᕕᑦ 
ᐊᑕᐅᓯᐅᖏᑦᑐᒧᑦ 
ᑭᒡᒐᖅᑐᖅᑕᐅᕝᕕᖕᒧᑦ.

ᑮᓇᐅᔭᓂᒃ 
ᐊᑐᓂᕐᓗᖕᓂᖅ.

ᓂᕈᐊᒐᒃᓴᐅᓗᑎᑦ $30,000 
ᐅᖓᑖᓂ ᐊᑐᕈᕕᑦ.

ᓂᕈᐊᒐᒃᓴᐅᔪᖅ 
ᓂᕈᐊᖅᑕᐅᓇᓱᖕᓂᕐᒧᑦ 
ᑮᓇᐅᔭᓂᒃ ᐊᑐᖅᐸᑦ ᐃᖕᒥᓄᑦ 
ᐱᕚᓪᓕᕈᑎᒃᓴᓄᑦ.

ᐅᖃᐅᓰᑦ ᐊᑐᖅᑕᐅᒐᔪᒃᑐᑦ 
ᓂᕈᐊᖅᑐᓕᕆᓂᕐᒥᑦ

ᓂᕈᐊᒐᒃᓴᖅ ᐃᓕᔭᐅᔪᖅ: ᓂᕈᐊᒐᒃᓴᐅᔪᖅ ᓵᓚᒃᓴᖅᖢᓂ 
ᐃᓕᔭᐅᑉᓗᓂ ᓂᕈᐊᒐᒃᓴᐅᔪᑑᒐᒥ ᑭᒡᒐᖅᑐᐃᕝᕕᖓᓂᑦ. 
ᓂᕈᐊᖅᑐᖃᙱᖦᖢᓂ.  

ᓂᕈᐊᖅᐸᒌᕐᓂᖅ: ᓂᕈᐊᕈᖕᓇᕐᓂᖅ ᓂᕈᐊᕐᓇᐅᑉ ᐅᑉᓗᖓᑕ 
ᓯᕗᓂᐊᒍᑦ.  ᓂᕈᐊᕆᐊᕐᒃᑐᕐᕕᖕᒥᑦ ᓂᕈᐊᕐᓗᑎᑦ, 7 ᐅᑉᓗᐃᑦ ᓂᕈᐊᕐᓇᐅᑉ ᐅᑉᓗᐊᑕ 
ᓯᕗᓂᐊᒍᑦ, 12-ᒥᑦ 7-ᒧᑦ ᓄᓇᓕᐅᑉ ᖃᐅᔨᓴᐅᑎᖓ ᒪᓕᒡᓗᒍ.

ᓇᓗᓇᐃᕐᒃᓯᓂᖅ: ᐊᑐᖅᑕᐅᖃᑦᑕᖅᑐᖅ, ᒪᓕᒐᑎᒍᑦ ᐱᓂᐊᕐᓂᕋᕐᓂᕐᒃ ᓱᓕᓂᕋᐃᑉᓗᓂ; 
ᐱᓂᐊᕐᓂᕋᕐᓂᕐᒃ ᓱᓇᒥᐊᒥᒃ ᐱᓕᕆᓂᐊᕐᒃᖢᓂ; ᐱᓪᓗᐊᕕᐅᓂᖅᐹᕐᒃ ᐃᓄᒃ 
ᐱᓂᐊᕐᓂᕋᕌᖓᑦ.  ᓯᖁᒪᒃᑯᖕᓂ ᐱᓂᐊᕐᓂᕋᕐᒃᑕᐃᑦ ᐊᔾᔨᖓ ᒪᓕᒐᕐᒥᒃ ᓯᖁᒥᑦᑎᓂᕐᒥᒃ. 
ᐊᔾᔨᐸᓗᖓ ᐅᖃᕐᓂᕋᐅᓯᐅᕐᒃᖢᓂ, ᓱᓕᓂᕋᐅᓯᐅᕐᒃᖢᓂᓗ.

ᓂᕈᐊᖅᑐᓕᕆᔨᐅᑉ ᐃᑲᔪᕐᒃᑎᖓ: ᓂᕈᐊᕐᒃᑐᓕᕆᔨ ᐱᓕᕆᔨᑖᖃᑦᑕᕐᒃᑐᕐᒃ 
ᐃᑲᔪᕐᒃᑎᒋᓂᐊᕐᒃᑕᒥᓂᒃ ᑭᒡᒐᕐᒃᑐᕐᒃᑕᐅᕕᒋᔭᖓᓂᑦ. ᓂᕈᐊᕐᒃᑐᓕᕆᔨᐅᑉ ᐃᑲᔪᕐᒃᑎᖓ 
ᐱᖃᑦᑕᕈᖕᓇᕐᒃᑐᕐᒃ ᓂᕈᐊᒐᒃᓴᖑᕈᒪᔾᔪᑎᓂᒃ ᐃᑲᔪᖃᑦᑕᕐᒃᖢᓂᓗ ᓂᕈᐊᕐᒃᑐᓕᕆᔨᒥᒃ 
ᐱᓕᕆᐊᒃᓴᐅᔪᓗᒃᑖᓂᒃ ᓂᕈᐊᕐᒃᑎᑦᑎᓂᐅᑉ ᐅᑉᓗᕆᔭᖏᑦ ᐊᑐᕐᒃᑎᓪᓗᒋᑦ.

ᓈᓴᐃᔨ: ᐃᓄᒃ ᓂᕈᐊᖅᑐᓕᕆᔨᒃᑯᑦ ᐊᖓᔪᖄᖓᑦᑕ ᐱᓕᕆᔨᑖᕆᖃᑦᑕᖅᑕᖓ 
ᕿᒥᕐᕈᓂᐊᕐᓗᓂ ᐊᑐᓂ ᓂᕈᐊᒐᒃᓴᐃᑦ ᑮᓇᐅᔭᐃᑦ ᒥᒃᓵᓄᑦ ᐅᓂᑉᑳᑦ 
ᐅᑎᖅᑎᑦᑕᕆᐊᖃᖅᑕᖏᓐᓂᒃ ᐱᐊᓂᑦᑎᐊᕋᓗᐊᕐᒪᖔᑖ ᐊᒻᒪᓗ 
ᑕᒻᒪᖅᓯᒪᙱᒃᑲᓗᐊᕐᒪᖔᑖ.

ᓂᕈᐊᕈᑎ: ᐊᑐᖅᑕᐅᖃᑦᑕᖅᑐᖅ ᐊᓕᓚᔪᑦ ᓂᕈᐊᕈᑕᐅᑉᓗᓂ.  ᓂᕈᐊᖅᑕᐅᔪᒪᔪᑦ ᐊᑎᖏᑦ 
ᑎᑎᕋᖅᑕᐅᓯᒪᑉᓗᑎᒃ ᖃᑉᓗᓈᑎᑐᑦ ᐊᑎᖓᑕ ᐱᒋᐊᕐᕕᖓ ᒪᓕᒃᖢᒍ.

ᑕᒪᐅᓇᒥᐊᕐᒃ ᓂᕈᐊᕐᒃᑎᑦᑎᓂᖅ: ᓂᕈᐊᕐᒃᑎᑦᑎᓂᕐᒃ ᐊᑕᐅᓯᑐᐃᓇᕐᒥᒃ ᑭᒡᒐᕐᒃᑐᕐᒃᑕᐅᕕᖕᒥᑦ. 
ᑕᐃᒪᓐᓇᐃᖃᑦᑕᕐᒃᑐᕐᒃ ᑭᑐᓗᒃᑖᓂᒃ ᓂᕈᐊᕐᒃᑎᑦᑎᓂᖄᓂᒃᑳᖓᑦ 
ᒪᓕᒐᓕᐅᕐᒃᑎᙳᓚᐅᕐᒃᑑᑉ ᐃᓂᒋᔭᖓ ᐃᓐᓄᒃᑕᐅᓯᒪᙱᓕᕌᖓᑦ ᓱᓇᑐᐃᓇᒥᒃ 
ᐱᔾᔪᑎᖃᕐᒃᖢᑎᒃ.

ᐱᔫᒥᓵᕆᓂᕐᒃ: ᑎᑎᕋᖅᓯᒪᔪᑦ ᓴᓂᕋᕐᒥᐅᑕᑦ, ᓴᖅᑲᕐᒦᑦ, ᑐᓴᒐᒃᓴᑦ, ᐅᖃᐅᓯᒃᓴᑦ, ᐊᒻᒪᓗ ᐊᓯᖏᑦ 
ᓂᕈᐊᒐᒃᓴᐅᔪᒧᑦ ᐊᑐᖅᑕᐅᕙᒃᑐᑦ ᐃᓄᖕᓄᑦ ᓂᕈᐊᕈᒪᓕᖁᑉᓗᒋᑦ ᐃᖕᒥᓂᒃ.

ᐱᔫᒥᓵᕆᓂᕐᒧᑦ ᐊᐅᓚᑦᑎᔨ: ᐃᓄᒃ ᐋᖅᑭᒃᓱᐃᖃᑦᑕᖅᑐᖅ ᐊᒻᒪᓗ ᑲᒪᖃᑦᑕᖅᑐᖅ 
ᓂᕈᐊᒐᒃᓴᐅᔫᑉ ᓂᕈᐊᖅᑕᐅᔪᒪᑉᓗᓂ ᐱᔫᒥᓵᕈᑎᒃᓴᖏᓐᓂᒃ.

ᐱᔫᒥᓵᕆᓂᕐᒧᑦ ᐊᑐᕐᒃᑐᑦ: ᓱᓇᑐᐃᓐᓇᐃᑦ ᑕᑯᔭᐅᔪᒃᓴᑦ, ᓇᓗᓇᐃᑯᑏᑦ, ᓴᖃᕐᒧᐊᕐᒃᑐᒃᓴᐃᑦ, 
ᐊᖏᔪᑦ ᓴᓂᕋᕐᒧᐊᕆᐊᓖᑦ, ᐊᒻᒪᓗ ᐊᓯᖏᑦ ᓂᕈᐊᒐᒃᓴᒨᖓᔪᑦ, ᐅᕝᕙᓘᓐᓃᑦ 
ᐊᑭᕋᕐᒃᑐᕐᒃᑐᑦ ᓂᕈᐊᒐᒃᓴᐅᖃᑎᒥᖕᓂᑦ. ᑕᑯᔭᐅᔪᒃᓴᐃᑦ ᓈᓚᐅᑎᒃᑯᑦ, ᑏᕖᒃᑯᑦ, 
ᖃᕆᑕᐅᔭᒃᑯᑦ, ᐊᒻᒪᓗ ᐱᕙᓪᓕᐊᔪᑎᒍᑦ ᐅᖃᓕᒫᒐᒃᑯᑦ.

ᓂᕈᐊᒐᒃᓴᕐᒃ: ᓂᕈᐊᕐᓂᖅ ᐊᔪᙱᑦᑑᔪᖅ ᒪᓕᒐᓕᐅᖅᑎᙳᕈᒪᔪᖅ, ᐊᒻᒪᓗ ᑐᓂᓯᔪᕐᒃ 
ᓂᕈᐊᒐᒃᓴᖑᕈᒪᔾᔪᑎᒥᒃ ᓈᒻᒪᒋᔭᐅᑉᓗᓂ ᓄᓇᕗᒻᒥ ᓂᕈᐊᖅᑐᓕᕆᔨᒃᑯᓐᓄᑦ.

ᓂᕈᐊᒐᒃᓴᒧᑦ ᑭᒡᒐᖅᑐᖅᑎ: ᐃᓄᒃ ᓂᕈᐊᒐᒃᓴᐅᑉ ᑎᒃᑯᐊᖃᑦᑕᖅᑕᖓ 
ᓂᕈᐊᕆᐊᖅᑐᕐᕕᖕᒦᓐᓂᐊᕐᓗᓂ ᓂᕈᐊᕐᓇᐅᑉ ᐅᑉᓗᖓᓂᑦ ᓂᕈᐊᒐᒃᓴᒥᑦ 
ᖃᐅᔨᓴᐃᔾᔪᔾᔨᓂᐊᕐᓗᓂ ᓂᕈᐊᖅᑐᓂᒃ.  ᐊᑐᓂ ᓂᕈᐊᒐᒃᓴᐃᑦ ᐊᑕᐅᓯᑐᐃᓐᓇᕐᒥᒃ 
ᑭᒡᒐᖅᑐᖅᑎᖃᕆᐊᖃᖅᑐᑦ ᐊᑐᓂ ᓂᕈᐊᕆᐊᖅᑐᕐᕕᖕᓂᑦ.  ᓂᕈᐊᒐᒃᓴᐅᑉ 
ᑭᒡᒐᖅᑐᖅᑎᖓᑕ ᓇᒃᓴᕆᐊᖃᖅᑕᖓ ᐊᑎᓕᐅᖅᑕᐅᓯᒪᓗᓂ ᐊᑎᓕᐅᕆᐊᖃᖅᑐᓄᑦ 
ᑕᑕᑎᕆᐊᓕᒃ ᑐᓂᓗᒍᓗ ᓂᕈᐊᖅᑐᓕᕆᔨᐅᑉ ᑐᖏᓕᖓᓄᑦ.

ᓇᓗᓇᐃᑯᑦᑎᖅᓯᒪᔪᓄᑦ ᐴᒃᓴᐅᑎ: ᐴᒃᓴᐅᑎ ᐃᓚᒋᔭᐅᔪᖅ ᐊᔾᔨᐅᖏᑦᑐᖅ ᓂᕈᐊᕈᑎᓄᑦ 
ᑐᕌᖓᔪᓄᑦ.  ᓂᕈᐊᖅᑎ ᓇᓗᓇᐃᖅᓯᐊᓂᒃᑳᖓᑦ ᖃᐅᔨᒪᔭᐅᔭᕆᐊᖃᙱᑦᑐᒧᑦ 
ᐴᒃᓴᐅᑎᒧᐊᖃᑦᑕᖅᑕᖓᑦ.  ᖃᐅᔨᒪᔭᐅᔭᕆᐊᖃᙱᑦᑐᖅ ᐴᒃᓴᐅᑎ 
ᓇᓗᓇᐃᑯᑦᑎᖅᓯᒪᔪᓄᑦ ᐴᒃᓴᐅᒻᒧᐊᖅᑕᐅᓕᖅᖢᓂ.  ᓂᕈᐊᖅᑎᐅᑉ ᐴᒃᓴᐅᑎ 
ᐊᑎᓕᐅᖅᖢᓂᐅᒃ ᐊᐅᓚᖅᑎᓪᖢᒍᓗ ᓄᓇᕗᒻᒥ ᓂᕈᐊᖅᑐᓕᕆᔨᒃᑯᓐᓄᑦ.

ᓂᕈᐊᖅᑐᓕᕆᔨᒃᑯᑦ ᐊᖓᔪᖅᑳᖓᑦ: ᐃᓄᒃ ᑲᒪᔨᐅᔪᖅ ᓂᕈᐊᖅᑐᓕᕆᓂᕐᓂᒃ ᓄᓇᕗᒻᒥᑦ.  
ᑲᒥᓯᓇ ᓄᓇᕗᒻᒥ ᑎᒃᑯᐊᖅᓯᖃᑦᑕᖅᑐᖅ ᐃᓄᖕᒥᒃ ᑲᒪᔨᐅᖁᑉᓗᒍ ᓄᓇᕗᒻᒥ 
ᓂᕈᐊᖅᑐᓕᕆᓂᕐᒧᑦ ᐱᖁᔭᕐᒥᒃ.  ᓄᓇᕗᒻᒥ ᓂᕈᐊᖅᑐᓕᕆᔨᒃᑯᑦ ᐱᓕᕆᔨᓗᒃᑖᑦ 
ᐱᔭᒃᓴᐅᑎᖃᖅᑐᑦ ᐋᖅᑭᒃᓱᐃᓂᕐᒧᑦ ᐱᓕᕆᐊᕆᓗᒋᓪᓗ ᓄᓇᕗᒻᒥ ᓂᕈᐊᖅᑎᑦᑎᓃᑦ.

ᐅᕙᒍᒋᔭᐅᔪᒧᑦ ᑐᕌᕈᑎ: ᑖᒻᓇ ᑐᕌᕈᑎ ᓂᕈᐊᖅᑎᐅᑉ ᐃᒡᓗᐊᑕ ᐊᒻᒪᓗ ᐃᒡᓗᐊᑕ ᓄᓇᖓᑕ  
ᓈᓴᐅᑎᖓ.  ᐊᔾᔨᒋᙱᑕᖓ ᑎᑎᖃᑎᒍᑦ ᑐᕌᕈᑎᖓᑦᑕ.  ᐊᑎᓕᐅᖃᑕᐅᓂᐊᕐᓗᓂ 
ᓄᓇᕗᒻᒥ ᓂᕈᐊᖅᑐᓕᕆᔨᒃᑯᓐᓄᑦ, ᓂᕈᐊᖅᑏᑦ ᑐᓂᓯᔭᕆᐊᖃᖅᑐᑦ ᐅᕙᒍᒋᔭᖏᑦᑕ 
ᑐᕌᕈᑎᖓᓂᒃ.

ᓂᕈᐊᒐᒃᓴᖑᕈᒪᔾᔪᑏᑦ ᐅᒃᑯᐊᕐᓂᖓ: ᑭᖑᓪᓕᖅᐹᖅ ᐅᑉᓗᖅ ᐃᓄᒃ ᑐᓂᓯᔪᖕᓇᖅᑐᖅ 
ᓂᕈᐊᒐᒃᓴᙳᕈᒪᔾᔪᑎᒥᒃ.  ᐅᒃᑯᐊᖃᑦᑕᖅᑐᖅ 2-ᒧᐊᕐᒃᐸᑦ ᓄᓇᓕᐅᑉ ᖃᐅᔨᓴᐅᑎᖓ 
ᒪᓕᒡᓗᒍ, 31 ᐅᑉᓗᐃᑦ ᓂᕈᐊᕐᓇᐅᑉ ᐅᑉᓗᐊᑕ ᓯᕗᓂᐊᒍᑦ.

ᑭᒡᒐᖅᑐᖅᑕᐅᕝᕕᒃ: ᓄᓇᐅᔪᖅ ᐊᒻᒪᓗ ᐃᓄᐃᑦ ᑕᐃᑲᓂ ᓄᓇᖃᖅᖢᑎᒃ.  ᐃᓄᐃᑦ ᐊᑐᓂ 
ᑭᒡᒐᖅᑐᖅᑕᐅᕝᕕᖕᓂᑦ ᓂᕈᐊᖃᑦᑕᖅᑐᑦ ᒪᓕᒐᓕᐅᖅᑎᒥᒃ.

ᑐᓂᕐᕈᑏᑦ: ᑮᓇᐅᔭᑦ, ᐱᖁᑏᑦ, ᐊᒻᒪᓗ/ᐅᕝᕙᓘᓐᓃᑦ ᐱᔨᑦᑎᕋᐅᑏᑦ ᐃᓄᖕᒧᑦ      
ᓇᖕᒥᓂᕆᔭᐅᔪᓄᓪᓘᓐᓃᑦ ᑐᓂᔭᐅᖃᑦᑕᖅᑐᑦ ᓂᕈᐊᖅᑕᐅᖁᑉᓗᒍ ᓂᕈᐊᒐᒃᓴᖅ.

ᓂᕈᐊᕈᑎᐅᑉ ᐃᓚᖓ: ᓈᓴᐅᑎᖃᖅᑐᖅ ᐃᓚᒋᔭᐅᔪᖅ ᓂᕈᐊᕈᑎᒧᑦ.  ᓂᕈᐊᖅᑐᓕᕆᔨᐅᑉ 
ᐊᓕᖃᑦᑕᖅᑕᖓ ᓂᕈᐊᕈᑎ ᓂᕈᐊᕈᑎᓄᑦ ᐴᖅᑲᐃᕝᕕᖕᒧᐊᖅᑳᖅᑎᓐᓇᒍ.

ᐅᖃᕐᓂᕋᐅᑎ: ᐊᑐᖅᑕᐅᖃᑦᑕᖅᑐᖅ ᐅᕝᕙᓘᓐᓃᑦ ᒪᓕᒐᑎᒍᑦ ᐅᖃᕐᓂᕋᐅᓯᐅᕈᑎᐊ ᐃᓅᑉ 
ᓱᓕᓂᕋᐃᑉᓗᓂ ᖃᓄᐃᓕᐅᕐᓂᐊᕐᓂᕋᖅᖢᓂᓘᓐᓃᑦ.  ᓯᖁᒥᒃᑯᖕᓂ ᐱᓂᐊᕐᓂᕋᕐᒃᑕᐃᑦ 
ᐊᔾᔨᖓ ᓯᖁᒥᑦᑎᓂᕐᒥᒃ ᒪᓕᒐᕐᒥᒃ. ᐅᖃᕐᓂᕋᐅᑎ ᐊᔾᔨᐸᓗᖓ ᓇᓗᓇᐃᕐᒃᓯᓂᐅᑉ, 
ᓱᓕᓂᕋᐅᓯᐅᕐᓂᐅᑉᓗ.

ᓂᕈᐊᒐᒃᓴᖑᕈᒪᔾᔪᑎ: ᑕᑕᑎᖅᑕᐅᖃᑦᑕᖅᑐᖅ ᓂᕈᐊᒐᒃᓴᖑᕈᒪᔪᓄᑦ  - ᓂᕈᐊᖅᑕᐅᔪᒪᑉᓗᑎᒃ 
ᒪᓕᒐᓕᐅᖅᑎᐅᓂᕐᒧᑦ.  ᓂᕈᐊᒐᒃᓴᐅᓂᕐᒃ ᐊᔪᖏᑦᑑᔭᕆᐊᖃᕐᒃᑐᑦ ᐊᒻᒪᓗ $200-ᒥᒃ 
ᐊᑭᓖᓗᑎᒃ.  ᓂᕈᐊᒐᒃᓴᒧᑦ ᑮᓇᐅᔭᓕᕆᔨ ᐊᑎᓕᐅᖃᑕᐅᔭᕆᐊᖃᕐᒃᑐᕐᒃ.

ᓂᕈᐊᖅᑐᓕᕆᔨᐅᑉ ᑐᖏᓕᖓ: ᓂᕈᐊᖅᑐᓕᕆᓂᕐᒧᑦ ᐱᓕᕆᔨᐅᔪᕐᒃ ᑲᒪᔭᖃᕐᒃᖢᓂ 
ᓂᕈᐊᕆᐊᕐᒃᑐᕐᕕᖕᒥᑦ.  ᓂᕈᐊᖅᑐᓕᕆᔨᐅᑉ ᑐᖏᓕᖏᑦ ᓂᕈᐊᖅᑐᓂᒃ ᓂᕈᐊᒐᒃᓴᓂᒡᓗ 
ᒪᓕᒃᑎᑦᑏᓐᓇᕋᓱᒃᐸᒃᑐᑦ ᒪᓕᒐᕐᓂᑦ.  ᓂᕈᐊᕈᑎᓂᒃ ᐊᓕᓚᔪᓂᒃ ᑐᓂᐅᖅᑲᐃᖃᑦᑕᖅᑐᑦ 
ᓈᓴᐃᕙᒃᖢᑎᒡᓗ.

ᓂᕈᐊᖅ: ᓂᕈᐊᕐᓂᖅ ᐃᓄᖕᒥᒃ.  ᓄᓇᕗᒻᒥ ᓂᕈᐊᕐᓂᖃᖅᑎᓪᓗᒍ ᓂᕈᐊᖅᐸᒃᑐᒍᑦ 
ᒪᓕᒐᓕᐅᖅᑎᒃᓴᑉᑎᖕᓂᒃ.

ᓂᕈᐊᕐᓂᐅᔪᖅ: ᓂᕈᐊᕐᓂᐅᔪᕐᒃ ᑲᑎᒪᔨᓂᒃ ᓄᓇᕗᑦ ᒪᓕᒐᓕᐅᕐᕕᖕᒧᑦ.  ᓄᓇᕗᒻᒥ 
ᓂᕈᐊᕐᒃᑎᑦᑎᓂᕐᒥᒃ ᓂᕈᐊᕐᒃᑏᑦ ᓂᕈᐊᖃᑦᑕᕐᒃᑐᑦ ᓇᓗᓇᕐᒃᖢᑎᒃ 
ᖃᐅᔨᒪᔭᐅᔭᕆᐊᖃᙱᑦᑐᒃᑯᑦ ᓂᕈᐊᒐᒃᓴᐅᔪᒥᒃ ᒪᓕᒐᓕᐅᕐᒃᑎᐅᓂᐊᕐᒃᑐᒥᒃ 
ᒪᓕᒐᓕᐅᕐᕕᖕᒥᑦ. 

ᓂᕈᐊᕐᓇᐅᑉ ᐅᑉᓗᖓ: ᐅᑉᓗᖅ ᓂᕈᐊᕐᓂᖃᖁᔨᓂᕐᒧᑦ ᑎᓕᓯᔾᔪᑎᒦᑐᖅ.  ᐊᒥᓱᑦ ᓂᕈᐊᖅᑏᑦ 
ᓂᕈᐊᕆᐊᖅᑐᕐᕕᖕᒧᙵᐅᖃᑦᑕᖅᑐᑦ ᓂᕈᐊᕐᓇᐅᑉ ᐅᑉᓗᖓᓂᑦ ᓂᕈᐊᕆᐊᖅᑐᖅᖢᑎᒃ.  
ᓄᓇᕗᒻᒥ ᓂᕈᐊᖅᑐᓕᕆᔨᒃᑯᑦ ᐊᓯᐊᒍᑦ ᓂᕈᐊᕈᖕᓇᖅᑎᑦᑎᖃᑦᑕᕐᒥᔪᑦ, ᓂᕈᐊᕐᓇᐅᑉ 
ᐅᑉᓗᐊᑕ ᓯᕗᓂᐊᒍᑦ.

ᓂᕈᐊᕐᒃᑎᑦᑎᓂᐅᔪᒥᑦ ᐊᑐᕐᓂᒃᑯᑦ: ᑮᓇᐅᔭᐃᑦ ᐊᑭᓖᐅᑕᐅᓚᐅᕐᒃᑐᑦ 
ᐊᑮᑦᑐᕆᔭᐅᓚᐅᕐᒃᑐᓪᓘᓃᑦ ᓂᕈᐊᕐᒃᑎᑦᑎᓂᐅᑉ ᐅᑉᓗᕆᔭᖏᑦ ᐊᑐᕐᒃᑎᓪᓗᒋᑦ, 
ᓂᕈᐊᒐᒃᓴᐅᑉ ᐱᔫᒥᓵᕆᓂᕆᔭᖓᓄᑦ.  ᐃᓚᐅᔪᑦ ᐱᖁᑏᑦ ᐱᔨᑦᑎᕋᐅᑏᓪᓗ ᐃᓄᖕᓂᑦ 
ᑐᓂᕐᕈᑕᐅᖃᑦᑕᕐᒃᑐᑦ, ᐊᒻᒪᓗ ᓱᓇᑐᐃᓇᐃᑦ ᐊᑭᓕᒐᒃᓴᖑᕐᒃᑐᑦ ᑮᓇᐅᔭᓕᕆᔨᒧᑦ 
ᐱᔫᒥᓵᕆᓂᕐᒧᓪᓗ ᐊᐅᓚᑦᑎᔨᒧᑦ.

ᓂᕈᐊᖅᑐᓕᕆᓂᕐᒧᑦ ᐱᓕᕆᔭᐅᔪᑦ: ᐃᓄᐃᑦ ᐱᓕᕆᔨᐅᔪᑦ ᓄᓇᕗᒻᒥ ᓂᕈᐊᖅᑐᓕᕆᔨᒃᑯᓐᓂ 
ᐊᒻᒪᓗ ᐃᑲᔪᖅᖢᑎᒃ ᓄᓇᕗᒻᒥ ᓂᕈᐊᖅᑎᑦᑎᓂᐅᔪᓂᒃ.  ᓂᕈᐊᖅᑐᓕᕆᓂᕐᒧᑦ 
ᐱᓕᕆᔨᐅᔪᓂᑦ ᐃᓚᐅᔪᑦ ᓂᕈᐊᖅᑐᓕᕆᔩᑦ, ᓂᕈᐊᖅᑐᓕᕆᔨᐅᑉ ᐃᑲᔪᖅᑎᖏᑦ, 
ᓂᕈᐊᖅᑐᓕᕆᔨᐅᑉ ᑐᖏᓕᖓ, ᓂᕈᐊᕆᐊᖅᑐᕐᕕᖕᒥᑦ ᑎᑎᕋᖅᑏᑦ, ᐊᒻᒪᓗ 
ᓂᕈᐊᖅᑎᓂᒃ ᐊᑎᓕᐅᕆᔩᑦ.

ᓂᕈᐊᕐᒃᑎᑦᑎᓂᕐᒧᑦ ᐅᑉᓗᕆᔭᐅᔪᑦ: 35ᖑᔪᑦ ᐅᑉᓗᐃᑦ ᐱᒋᐊᖃᑦᑕᕐᒃᑐᕐᒃ 
ᓂᕈᐊᕐᓂᖃᖁᔨᓂᕐᒧᑦ ᑎᓕᓯᔾᔪᑦ ᓴᕿᑕᐅᔭᕌᖓᑦ ᐊᒻᒪᓗ ᐃᓱᓕᖦᖢᓂ ᓂᕈᐊᕐᓇᐅᑉ 
ᐅᑉᓗᖓᓂᑦ; ᐊᑐᕐᒃᑕᐅᖃᑦᑕᕐᒃᑐᕐᒃ ᓂᕈᐊᕐᒃᑎᑦᑎᓂᕐᒧᑦ.

ᓂᕈᐊᕐᓂᐅᖃᐅᔪᒥᑦ ᐅᓂᑉᑳᕐᒃ: ᑕᑯᒃᓴᐅᑎᑦᑎᔪᕐᒃ ᖃᑉᓯᓄᑦ ᓂᕈᐊᕐᒃᑕᐅᓂᖏᓐᓄᑦ 
ᐊᑐᓂ ᓂᕈᐊᒐᒃᓴᐅᔪᑦ.  ᓂᕈᐊᕐᒃᑐᓕᕆᔨᐅᑉ ᑕᑕᑎᖃᑦᑕᕐᒃᑕᖓ ᕿᒥᕐᕈᐊᓂᒃᑳᖓᒍ 
ᓂᕈᐊᕐᓇᐅᑉ ᐅᑉᓗᕆᔭᖓᓂᑦ ᓂᕈᐊᕈᑕᐅᓚᐅᕐᒃᑐᑦ ᑎᑎᕋᕐᒃᑕᐅᕝᕕᖓᑦ. 
ᓂᕈᐊᕐᒃᑐᓕᕆᔨᐅᑉ ᑭᖑᕙᕆᐊᕈᖕᓇᕐᒃᑕᖓ ᓂᕈᐊᕐᓂᐅᖃᐅᔪᒥᑦ ᐅᓂᑉᑳᕐᒃ ᒪᕐᕉᖕᓄᑦ 
ᓴᓇᑦᑕᐃᓖᖕᓄᑦ ᓂᕈᐊᕐᓇᐅᑉ ᐅᑉᓗᖓ ᐊᓂᒍᕐᒃᓯᒪᓕᕐᒃᑎᓪᓗᒍ, ᐱᔭᕆᐊᖃᕈᑎᒃ.

ᓄᓇᕗᒻᒥ ᓂᕈᐊᖅᑐᓕᕆᔨᒃᑯᑦ: ᑎᑎᕋᕐᕕᖓ ᐱᓕᕆᔨᖏᓪᓗ ᓂᕈᐊᖅᑐᓕᕆᔨᒃᑯᑦ 
ᐊᖓᔪᖅᑳᖓᑦᑕ.  ᐊᐅᓚᑦᑎᖃᑦᑕᖅᑐᑦ ᐋᖅᑭᒃᓱᐃᑉᓗᑎᒡᓗ ᓄᓇᕗᒻᒥ 
ᓂᕈᐊᕐᒃᑎᑦᑎᓂᐅᔪᓂᒃ.

ᓂᕈᐊᕐᕕᐅᔪᓄᑦ ᑭᒡᓕᒋᔭᐅᔪᑦ: ᑭᒡᓕᐅᔪᑦ ᓇᓗᓇᐃᖅᓯᓯᒪᔪᑦ ᓄᓇᕗᑦ 
ᑭᒡᒐᖅᑐᖅᑕᐅᕝᕕᖏᓐᓂᒃ.  2015-ᒥᑦ 22-ᖑᔪᑦ ᑭᒡᒐᖅᑐᖅᑕᐅᕝᕖᑦ.

ᓂᕈᐊᕐᕕᐅᔪᓄᑦ ᑭᒡᓕᓕᕆᔨᒃᑯᑦ: ᑲᑎᒪᔨᐅᔪᑦ ᐱᖓᓲᑉᓗᑎᒃ ᐱᓕᕆᐊᖃᖅᑐᑦ 
ᕿᒥᕐᕈᐃᓂᕐᒥᒃ ᓂᕈᐊᕐᕕᐅᔪᓄᑦ ᑭᒡᓕᒋᔭᐅᔪᓂᒃ - ᑭᒡᓕᐅᔪᑦ ᑐᑭᓕᐅᖅᑐᑦ ᐊᑐᓂ 
ᑭᒡᒐᖅᑐᖅᑕᐅᕝᕕᖕᓂᑦ ᓄᓇᕗᒻᒥᑦ.   ᒪᓕᒐᓕᐅᕐᕕᒃᑯᑦ ᑎᒃᑯᐊᖃᑦᑕᖅᑕᖏᑦ ᑲᑎᒪᔩᑦ 
ᐅᑭᐅᑦ ᖁᓖᑦ ᐊᓂᒍᕐᓂᑕᒫᑦ.  ᐅᓂᑉᑳᒥᖕᓂᑦ, ᑲᑎᒪᔩᑦ ᐊᓯᐊᖑᖁᔨᔪᖕᓇᖅᑐᑦ 
ᓄᓇᕗᑦ ᓂᕈᐊᕐᕕᒋᔭᖏᓐᓄᑦ ᑭᒡᓕᒋᔭᐅᔪᓂᒃ ᐊᒻᒪᓗ ᑭᒡᒐᖅᑐᖅᑕᐅᕝᕖᑦ ᐊᑎᖏᓐᓂᒃ.

ᑐᐊᕕᓇᕐᒃᑐᒃᑯᑦ ᐊᑐᕐᒃᑕᐅᖃᑦᑕᕐᒃᑐᕐᒃ: ᓂᕈᐊᕈᖕᓇᕐᓂᕐᒃ ᐆᕚᕆᐊᓕᒃᑯᑦ 
ᖃᖓᑦᑕᕐᒃᑎᑕᐅᓯᒪᒃᑯᑦ ᐊᑐᕐᓗᓂᓘᓐᓃᑦ ᐅᖃᓘᑎᒃᑯᑦ ᓄᓇᓕᐊᓛᒦᒃᑯᕕᑦ ᐊᒻᒪᓗ 
ᐊᒃᑐᕐᒃᑕᐅᓯᒪᒍᕕᑦ ᐱᖓᓱᓂᒃ:
  ᓂᕈᐊᕆᐊᕐᒃᑐᕐᕕᖕᒧᐊᕐᓂᕐᒃ ᐊᔪᕋᕕᑦ ᓂᕈᐊᕐᓇᐅᑉ ᐅᑉᓗᖓᓂᑦ; ᐊᒻᒪᓗ

	   ᐅᖃᓗᖃᑎᖃᕐᓂᕐᒃ ᐊᓯᐊᒍᑦ ᐊᔪᕋᕕᑦ; ᐊᒻᒪᓗ
  ᐊᓯᐊᒍᑦ ᖃᓄᑐᐃᓇᕐᒃ ᓂᕈᐊᕐᓂᕐᒃ ᐊᔪᓚᐅᕋᕕᑦ ᓄᓇᓕᐊᓛᒧᙵᐅᓂᐊᓵᕐᒃᖢᑎᑦ. 

ᖃᐅᔨᑎᑦᑕᕆᐊᖃᕐᒃᑕᑎᑦ ᓄᓇᕗᒻᒥ ᓂᕈᐊᕐᒃᑐᓕᕆᔨᒃᑯᑦ ᐋᕿᒃᓱᔪᖕᓇᕐᓂᐊᕐᒪᑕ 
ᑕᐃᒪᓐᓇ ᓂᕈᐊᕐᓂᐊᕐᓗᑎᑦ. 

ᑭᖑᓪᓕᕐᒃᐹᑦ ᓂᕈᐊᕈᖕᓇᕐᒃᑐᑦ ᐊᑎᖏᑦ: ᐃᓗᓕᖃᕐᒃᑐᕐᒃ ᓂᕈᐊᕐᒃᑎᓗᒃᑖ ᐊᑎᖏᑦ 
ᑕᐃᑲᓃᑐᑐᖃᐃᑦ ᓂᕈᐊᕐᒃᑎᑦᑎᓂᕐᒧᑦ ᐅᑉᓗᕆᔭᐅᔪᑦ ᐱᒋᐊᕐᒪᑕ, ᐃᓚᐅᑉᓗᑎᒃ 
ᓂᕈᐊᕐᒃᑎᐅᓂᕐᒧᑦ ᐊᑎᓕᐅᓚᐅᕐᒃᑐᑦ ᓂᕈᐊᕐᒃᑎᑦᑎᓂᕐᒧᑦ ᐅᑉᓗᕆᔭᐅᔪᑦ 
ᐊᑐᕐᒃᑎᓪᓗᒋᑦ.  ᓴᕿᖃᑦᑕᕐᒃᑐᕐᒃ ᓂᕈᐊᕐᓇᐅᑉ ᐅᑉᓗᖓ ᐊᓂᒍᕌᖓᑦ.

ᑮᓇᐅᔭᓕᕆᔨ: ᐃᓄᒃ ᑮᓇᐅᔭᓗᒃᑖᓂᒃ ᑲᒪᔨᐅᔪᖅ ᓂᕈᐊᒐᒃᓴᐅᑉ ᐱᔫᒥᓵᕆᓂᖓᓄᑦ.  
ᓂᕈᐊᒐᒃᓴᐅᑉ ᑎᒃᑯᐊᖃᑦᑕᖅᑕᖓ; ᑕᒪᕐᒥᒃ ᐊᑎᓕᐅᖃᑦᑕᖅᑑᒃ ᓂᕈᐊᒐᒃᓴᙳᕈᒪᔾᔪᑎᒥᒃ.  
ᑮᓇᐅᔭᓕᕆᔨ ᑐᓂᕐᕈᑎᓂᒃ ᐱᖃᑦᑕᖅᑐᖅ ᐊᒻᒪᓗ ᐊᑭᓕᖃᑦᑕᖅᖢᓂᒋᑦ 
ᐊᑐᕐᓂᑯᓗᒃᑖᑦ.  ᐱᖃᑎᒋᑉᓗᒍ ᓂᕆᐊᒐᒃᓴᖅ, ᑮᓇᐅᔭᓕᕆᔨᐅᑉ ᑕᑕᑎᖃᑦᑕᖅᑕᖓ 
ᑮᓇᐅᔭᐃᑦ ᒥᒃᓵᓄᑦ ᐅᓂᑉᑳᑦ ᐅᑎᖅᑎᑦᑕᕆᐊᓖᑦ ᓂᕈᐊᖅᑎᑦᑎᓂᖅ ᐊᓂᒍᖅᑎᓪᓗᒍ.

ᑮᓇᐅᔭᐃᑦ ᒥᒃᓵᓄᑦ ᐅᓂᑉᑳᑦ ᐅᑎᕐᒃᑎᑦᑕᕆᐊᓖᑦ: ᐅᓂᑉᑳᕐᒃ ᐊᑐᕐᒃᑕᐅᖃᑦᑕᕐᒃᑐᕐᒃ 
ᐱᔫᒥᓵᕆᓂᕐᒧᑦ ᑐᓂᕐᕈᓯᐊᓄᑦ ᐊᒻᒪᓗ ᐊᑐᕐᓂᑯᓄᑦ, ᐱᔭᕆᐊᖃᕐᒃᑎᑕᐅᔪᕐᒃ ᒪᓕᒃᖢᒋᑦ 
ᓄᓇᕗᒻᒥ ᓂᕈᐊᕐᒃᑐᓕᕆᓂᕐᒧᑦ ᐱᖁᔭᐃᖅ.  ᓂᕈᐊᒐᒃᓴᐅᑉᓗ ᑮᓇᐅᔭᓕᕆᔨᐅᑉᓗ 
ᐱᐊᓂᖃᑦᑕᕐᒃᑕᖓᑦ ᐅᓂᑉᑳᖅ, ᐊᑎᓕᐅᕐᒃᖢᒍ, ᐅᖃᕐᓂᕋᐅᓯᐅᕐᒃᖢᑎᒡᓗ 
ᑐᑭᓯᐅᒪᔾᔪᑏᑦ ᓱᓕᓂᕋᖅᖢᒋᑦ.

ᑭᑐᓗᒃᑖᓂᒃ ᓂᕈᐊᕐᒃᑎᑦᑎᓂᕐᒃ: ᓂᕈᐊᕐᒃᑎᑦᑎᓂᐅᔪᖅ ᑭᒡᒐᕐᒃᑐᕐᒃᑕᐅᕝᕕᓗᒃᑖᓂᑦ.

ᐃᓗᐃᑑᑦᑎᐊᕐᓂᕐᒧᑦ ᑲᒥᓯᓇ: ᐃᖕᒥᒎᓕᖓᑉᓗᓂ ᐱᓕᕆᔨᐅᔪᕐᒃ ᓄᓇᕗᑦ ᒪᓕᒐᓕᐅᕐᕕᖕᒧᑦ, 
ᐱᔭᕆᐊᖃᕐᓂᖃᐅᕐᒃᖢᓂ ᓄᓇᕗᒻᒥ ᓂᕈᐊᕐᒃᑐᓕᕆᓂᕐᒧᑦ ᐱᖁᔭᖏᑦᑎᒍᑦ.  
ᐳᑭᕐᒃᑕᓖᑦ ᐱᓕᕆᖃᑎᖃᖃᑦᑕᕐᒃᑐᑦ ᐃᓗᐃᑑᑦᑎᐊᕐᓂᕐᒧᑦ ᑲᒥᓯᓇᒥᒃ ᐊᒻᒪᓗ 
ᓂᕈᐊᕐᒃᑐᓕᕆᔨᒃᑯᑦ ᐊᖓᔪᕐᑳᖓᓐᓂᑦ ᖃᐅᔨᓴᐃᔭᕌᖓᒥᒃ ᐱᕋᔭᖕᓂᐅᓇᓱᒋᔭᐅᔪᒥᒃ 
ᓂᕈᐊᕐᒃᑐᓕᕆᓂᕐᒨᖓᔪᒥᒃ. 



33ᒪᓕᒃᑕᐅᔪᒃᓴᑦ ᓄᓇᕗᒻᒥ ᑲᓂᕈᐊᕐᒃᑐᓕᕆᓂᕐᒧᑦ ᐱᖁᔭᓄᑦᒃ 

ᐃᖃᕐᒃᑐᐃᔨᑎᒍᑦ ᓈᓴᐃᑲᓐᓂᕐᓂᕐᒃ: ᐃᖃᕐᒃᑐᐃᔨ ᓄᓇᕗᒻᒥ ᐃᖃᕐᒃᑐᐃᕝᕕᖕᒥᑦ 
ᓈᓴᐃᑲᓐᓂᕐᒃᖢᓂ ᓂᕈᐊᕈᑕᐅᓚᐅᕐᒃᑐᓗᒃᑖᓂᒃ ᑭᒡᒐᕐᒃᑐᕐᒃᑕᐅᕝᕕᖕᒧᑦ. 
ᓈᓴᐃᑲᓐᓂᖃᑦᑕᕐᒃᑐᑦ ᓂᕈᐊᒐᒃᓵᒃ ᒪᕐᕉ ᓂᕈᐊᕐᒃᑕᐅᒃᐸᑎᒃ ᐊᔾᔨᒌᖕᓂᒃ 
ᐊᔾᔨᒌᖅᑲᔮᖕᓂᒡᓘᓐᓃᑦ - 2%-ᒥᒃ ᐊᔾᔨᒌᖏᓐᓂᖃᕐᒃᖢᑎᒃ ᑐᖔᓂᓘᓐᓃᑦ.  ᑕᑯᓗᒍ 
ᓄᓇᕗᒻᒥ ᓂᕈᐊᕐᒃᑐᓕᕆᓂᕐᒧᑦ ᐱᖁᔭᖅ ᐊᓯᖏᓐᓂᒃ ᐱᔾᔪᑕᐅᔪᖕᓇᕐᒃᑐᓄᑦ. 

ᒪᓕᒐᓕᐅᕐᕕᒃ: ᐃᓄᐃᑦ ᓂᕈᐊᖃᑦᑕᖅᑕᖅᕗᑦ ᐋᖅᑭᒃᓱᐃᓗᑎᒃ ᓄᓇᕗᑦ ᒐᕙᒪᒃᑯᓐᓂᑦ ᐊᒻᒪᓗ 
ᒪᓕᒐᓕᐅᖅᖢᑎᒃ ᓄᓇᕗᒻᒧᑦ.

ᒪᓕᒐᓕᐅᖅᑏᑦ: ᓂᕈᐊᖅᑕᐅᖃᑦᑕᖅᑐᑦ ᓂᕈᐊᕐᓂᖃᖅᑎᓪᓗᒍ.  ᐃᓄᐃᑦ ᓄᓇᕗᑦ 
ᒐᕙᒪᒃᑯᓐᓂᑦ ᐱᖑᕐᒃᑎᑦᑎᓯᒪᔪᑦ.

ᐅᕐᓂᒍᑎᔪᖕᓇᕐᒃᑐᒃᑯᑦ ᓂᕈᐊᕐᕕᒃ: ᓂᕈᐊᕈᖕᓇᖅᑐᑦ ᑕᐃᒪᓐᓇ ᐊᓂᓗᑎᒃ 
ᓂᕈᐊᕆᐊᖅᑐᕐᓂᖅ ᐊᔪᖅᑐᓄᑦ.  ᓂᕈᐊᕐᕕᒃ ᐃᓕᖕᓄᑦ ᐅᕐᓂᒍᑎᓗᓂ.

ᖃᐅᔨᒃᑲᐃᔾᔪᑦ ᓂᕈᐊᕐᓂᐅᔪᒥᑦ: ᓂᕈᐊᕐᓂᐅᔪᒥᒃ ᖃᐅᔨᒃᑲᐃᔾᔪᑎᒥᑦ ᑕᑯᒃᓴᐅᔪᑦ ᐊᑐᓂ 
ᓂᕈᐊᒐᒃᓴᐃᑦ ᐊᑎᖏᑦ ᐊᓯᖏᓪᓗ ᑐᑭᓯᐅᒪᔾᔪᑎᖏᑦ, ᑮᓇᐅᔭᓕᕆᔨᖓᑦᑕᓗ 
ᐱᔫᒥᓵᕆᓂᕐᒧᑦ ᐊᐅᓚᑦᑎᔨᖓᑦᑕᓗ.  ᓂᕈᐊᕐᒃᑐᓕᕆᔨᒃᑯᑦ ᐊᖓᔪᖄᑦᑕ 
ᓇᒃᓯᐅᑎᖃᑦᑕᕐᒃᑕᖓ ᖃᐅᔨᒃᑲᐃᔾᔪᑦ ᐅᑉᓗᑦ 30 ᓂᕈᑉᓇᐅᑉ ᐅᑉᓗᐊᑕ ᓯᕗᓂᐊᒍᑦ.

ᓄᓇᕗᒻᒥ ᓂᕈᐊᕐᒃᑐᓕᕆᓂᕐᒧᑦ ᐱᖁᔭᖅ:  ᒪᓕᒐᐃᑦ ᓄᓇᕗᒥᐅᓄᑦ ᐊᑐᖅᑕᐅᖃᑦᑕᖅᑐᖅ 
ᐊᐅᓚᑦᑎᓂᐊᕐᓗᓂ ᐋᖅᑭᒃᓱᐃᓂᐊᕐᓗᓂᓗ ᓄᓇᕗᒻᒥ ᓂᕈᐊᕐᓂᕐᒥᒃ. 

ᓱᓕᓂᕋᐅᑎ: ᐊᑐᖅᑕᐅᖃᑦᑕᖅᑐᖅ, ᒪᓕᒐᑎᒍᑦ ᐱᓂᐊᕐᓂᕋᐅᑎ ᓱᓕᓂᕋᐃᑉᓗᓂ; 
ᐱᓂᐊᕐᓂᕋᕐᓂᕐᒃ ᓱᓇᒥᐊᒥᒃ ᐱᓕᕆᓂᐊᕐᒃᖢᓂ.  ᓂᕈᐊᕐᒃᑐᓕᕆᓂᕐᒧᑦ ᐱᓕᕆᔩᑦ 
ᐊᑐᖃᑦᑕᕐᒃᑕᖓᑦ ᐊᔾᔨᒌᒃᑎᑦᑎᓂᐊᕐᓂᕋᕐᒃᖢᑎᒃ ᐱᓕᕆᑎᓪᓗᒋᑦ; ᓂᕈᐊᕐᒃᑕᐅᔪᑦ 
ᐊᑐᖃᑦᑕᕐᒃᑕᖓᑦ ᒪᓕᒐᓕᐅᕐᒃᑎᙳᕐᒃᖢᑎᒃ.

ᐊᐱᖁᑎᓄᑦ ᓂᕈᐊᖅᑎᑦᑎᓂᖅ: ᓂᕈᐊᖃᑕᐅᓂᖅ ᐊᔪᙱᑦᑐᑦ ᓂᕈᐊᖅᑏᑦ ᑭᐅᖃᑦᑕᖅᑐᑦ 
ᐊᐱᖁᑎᒥᒃ ᖃᐅᔨᒪᔭᐅᔭᕆᐊᖃᙱᑦᑐᒧᑦ ᓂᕈᐊᕈᑎᒧᑦ, ᓂᕈᐊᕐᓂᐊᕐᓗᑎᒃ ᐊᒻᒪᓗ 
ᑐᓂᓯᓗᑎᒃ ᐃᓱᒪᒋᔭᕐᒥᖕᓂᒃ ᐱᒻᒪᕆᐅᔪᓄᑦ ᐃᓄᖕᓄᑦ ᑐᕌᖓᔪᓄᑦ.  ᐊᐱᖁᑎᓄᑦ 
ᓂᕈᐊᖅᑎᑦᑎᓂᖅ ᓄᓇᕗᒻᒧᓗᒃᑖᖑᔪᖕᓇᖅᑐᖅ, ᓲᕐᓗ ᓄᓇᓕᐸᐅᔭᐅᓂᐊᖅᑐᖅ 
ᓄᓇᕗᒻᒥ ᓇᓃᓐᓂᐊᕐᒪᖔᑦ.  ᐅᕝᕙᓘᓐᓃᑦ ᓄᓇᓕᖕᒥᑐᐃᓐᓇᐅᔪᖕᓇᖅᑐᖅ, ᓲᕐᓗ 
ᐃᒪᐊᓗᐃᑦ ᒥᒃᓵᓄᑦ ᓂᕈᐊᖅᑎᑦᑎᓂᖅ.  

	 ᐊᐱᖁᑎᓄᑦ ᓂᕈᐊᖅᑎᑦᑎᓂᐅᔪᑦ ᐊᑐᓕᖅᑎᑦᑎᔪᖕᓇᖅᑐᖅ − ᓯᕗᓕᐅᖅᑏᑦ 
ᐃᓄᐃᑦ ᓂᕈᐊᖅᑕᖏᓐᓂᒃ ᐊᑐᓕᖅᑎᑦᑎᔭᕆᐊᖃᖅᑐᑦ.  ᐅᕝᕙᓘᓐᓃᑦ ᐊᐱᖁᑎᓄᑦ 
ᓂᕈᐊᖅᑎᑦᑎᓂᖅ ᐊᑐᓕᖅᑎᑦᑎᔭᕆᐊᖃᙱᑦᑑᔪᖕᓇᖅᑐᖅ − ᓯᕗᓕᐅᖅᑏᑦ 
ᑐᓵᑦᑎᐊᕆᐊᖃᖅᑐᑦ ᐃᓄᐃᑦ ᖃᓄᖅ ᐱᔪᒪᖕᒪᖔᑕ, ᑭᓯᐊᓂ ᐃᓄᐃᑦ 
ᓂᕈᐊᖅᑕᖓᓐᓂᒃ ᐊᑐᓕᖅᑎᑦᑎᔪᖕᓇᖅᑐᑦ ᐊᑐᓕᖅᑎᑦᑎᙱᓪᓗᑎᒡᓘᓐᓃᑦ.

ᓂᕈᐊᕆᐊᖅᑐᕐᕕᖕᒥ ᑎᑎᕋᖅᑎ: ᓂᕈᐊᖅᑐᓕᕆᔨ ᐱᓕᕆᔪᖅ ᓂᕈᐊᕆᐊᖅᑐᕐᕕᖕᒥᑦ 
ᐱᓕᕆᖃᑎᖃᖅᖢᓂ ᓂᕈᐊᖅᑐᓕᕆᔨᐅᑉ ᑐᖏᓕᖓᓂᒃ.  ᓂᕈᐊᕆᐊᖅᑐᕐᕕᖕᒥᑦ 
ᑎᑎᕋᖅᑎᑦ ᓂᕈᐊᖅᑐᓂᒃ ᑎᑎᕋᖅᑕᐅᕙᓪᓕᐊᕝᕕᖕᒥᑦ ᑲᒪᔨᐅᕙᒃᑐᑦ.  

ᓂᕈᐊᕆᐊᖅᑐᕐᕕᖃᐅᖅᑐᖅ: ᓂᕈᐊᕆᐊᕐᒃᑐᕐᕕᒃ ᐊᑕᐅᓯᕐᒥᒃ, ᒪᕐᕉᖕᓂᒃ, ᐊᒥᓲᓂᕐᒃᓴᓂᒡᓘᓃᑦ 
ᓂᕈᐊᕆᐊᕐᒃᑐᕐᕕᖃᕐᒃᑐᕐᒃ.  ᐊᑐᓂ ᓂᕈᐊᕆᐊᕐᒃᑐᕐᕖᑦ ᓂᕈᐊᕐᒃᑐᓕᕆᔨᐅᑉ 
ᐃᑲᔪᕐᒃᑎᖓᓂᒡᓗ ᓂᕈᐊᕐᒃᑎᓂᒡᓗ ᐊᑎᓕᕆᐅᕆᔨᒥᒃ ᐱᓕᕆᔨᖃᖃᑦᑕᕐᒃᑐᑦ. 

	 ᓄᓇᓖᑦ ᓲᕐᓗ ᐃᖃᓗᖕᓂᓪᓗ ᑲᖏᕐᒃᖠᓂᕐᒥᓗ ᓂᕈᐊᕆᐊᕐᒃᑐᕐᕕᖏᑦ 
ᓂᕈᐊᕆᐊᕐᒃᑐᕐᕕᖃᖃᑦᑕᕐᒃᑐᑦ ᐊᑕᐅᓯᐅᖏᑦᑐᒧᑦ ᑭᒡᒐᕐᒃᑐᕐᒃᑕᐅᕝᕕᖕᒧᑦ, ᑖᑉᑯᓇᓂ 
ᓂᕈᐊᕆᐊᖅᑐᕐᕕᐅᔪᖅ ᓂᕈᐊᕐᒃᑐᓕᕆᔨᐅᑉ ᐃᑲᔪᕐᒃᑎᖓᓂᒡᓗ ᓂᕈᐊᕐᒃᑎᓂᒡᓗ 
ᐊᑎᓕᐅᕆᔨᒥᒃ ᐱᓕᕆᔨᖃᖃᑦᑕᕐᒃᖢᑎᒃ ᐊᑐᓂ ᑭᒡᒐᖅᑐᖅᑕᐅᕝᕕᖕᓄᑦ.

ᓂᕈᐊᖅᑎᓂᒃ ᑎᑎᕋᖅᑕᐅᕙᓪᓕᐊᕝᕕᒃ: ᓂᕈᐊᕆᐊᖅᑐᓚᐅᖅᑐᓗᒃᑖᑦ ᑎᑎᕋᖅᓯᒪᔪᑦ 
ᓂᕈᐊᕆᐊᖅᑐᕐᕕᖕᒥᑦ, ᐊᓯᐊᖑᖅᓯᐅᓂᐅᔪᑦ ᓂᕈᐊᕈᖕᓇᖅᑐᑦ ᐊᑎᖏᓐᓃᑦᑐᓂᒃ, ᐊᒻᒪᓗ 
ᑎᑎᕋᖅᑕᐅᓯᒪᔪᑦ ᖃᓄᐃᓕᐅᕐᓂᐅᔪᑦ ᓂᕈᐊᖅᑎᓪᓗᒋᑦ.

ᓂᕈᐊᕆᐊᖅᑐᕐᕕᒃ: ᐃᓂᐅᔪᖅ ᓂᕈᐊᕆᐊᖅᑐᕐᕕᒋᕙᒃᑕᕗᑦ.

ᐅᑉᓗᕆᔭᐅᔪᑦ ᓂᕈᐊᕐᓇᐅᑉ ᐅᑉᓗᖓ ᐊᓂᒍᖅᑎᓪᓗᒍ: ᐅᑉᓗᐃᑦ 60 ᓂᕈᐊᕐᓇᐅᑉ 
ᐅᑉᓗᖓ ᐊᓂᒍᑐᐊᕐᒪᑦ.  ᓂᕈᐊᒐᒃᓴᐃᑦ ᑐᓂᓯᓯᒪᔭᕆᐊᖃᖅᑐᑦ ᓂᕈᐊᖅᑐᓕᕆᔨᒃᑯᑦ 
ᐊᖓᔪᖄᖓᓐᓄᑦ ᐱᐊᓂᒃᓯᒪᔪᓂᒃ ᑮᓇᐅᔭᐃᑦ ᒥᒃᓵᓄᑦ ᐅᓂᑉᑳᑦ 
ᐅᑎᖅᑎᑦᑕᕆᐊᓕᖕᓂᒃ ᐃᓱᓕᖅᑳᖅᑎᓐᓇᒋᑦ ᐅᑉᓗᕆᔭᐅᔪᑦ ᓂᕈᐊᕐᓇᐅᑉ ᐅᑉᓗᖓ 
ᐊᓂᒍᖅᑎᓪᓗᒍ.

ᓂᕈᐊᕐᒃᑎᑦᑎᓂᐅᑉ ᐅᑉᓗᕆᔭᖏᑦᑕ ᓯᕗᓂᐊᒍᑦ ᐅᑉᓗᕆᔭᐅᔪᓂᑦ ᐊᑐᕐᓂᑯᑦ:  
ᐱᔫᒥᓵᕆᓂᐅᔪᕐᒧᑦ ᐊᑐᕐᓂᑯᐃᑦ ᓂᕈᐊᒐᒃᓴᐅᑉ ᐊᑭᓕᖅᑕᖏᑦ ᓂᕈᐊᕐᒃᑎᑦᑎᓂᐅᑉ 
ᐅᑉᓗᕆᔭᖏᑦᑕ ᓯᕗᓂᐊᒍᑦ ᐅᑉᓗᕆᔭᐅᔪᓂᑦ. 

ᓂᕈᐊᕐᒃᑎᑦᑎᓂᐅᑉ ᐅᑉᓗᕆᔭᖏᑦᑕ ᓯᕗᓂᐊᒍᑦ ᐅᑉᓗᕆᔭᐅᔪᑦ: ᐃᓄᓗᒃᑖᓂᒃ 
ᓂᕈᐊᖅᑎᑦᑎᓂᕐᒥᑦ, ᐅᑉᓗᕆᔭᐅᔪᑦ ᐱᒋᐊᖃᑦᑕᖅᑐᑦ 90 ᐅᑉᓗᐃᑦ ᓯᕗᓂᐊᒍᑦ 
ᓂᕈᐊᕐᓂᖃᖁᔨᓂᕐᒧᑦ ᑎᓕᓯᔾᔪᑎ ᓴᖅᑭᑕᐅᓂᖓᑕ ᐃᓱᓕᖦᖢᓂᓗ 
ᓂᕈᐊᕐᒃᑐᓕᕆᔨᒃᑯᑦ ᐊᖓᔪᕐᑳᖓᑦᑕ ᓂᕈᐊᕐᓂᖃᖁᔨᓂᕐᒧᑦ ᑎᓕᓯᔾᔪᑎ 
ᓴᕿᑦᑕᕌᖓᒍ.

ᑕᒪᐅᓇᒥᐊᖅ ᓂᕈᐊᖅᑎᑦᑎᓂᕐᒥᑦ, ᐅᑉᓗᕆᔭᐅᔪᑦ ᐱᒋᐊᖃᑦᑕᖅᑐᑦ 
ᓂᕈᐊᖅᑎᑦᑎᓂᕐᒧᑦ ᐅᑉᓘᓂᐊᖅᑐᖅ ᑐᓴᖅᑎᑦᑎᔾᔪᑕᐅᔭᕌᖓᑦ ᐃᓄᓗᒃᑖᓄᑦ 
ᐃᓱᓕᖦᖢᓂᓗ ᓂᕈᐊᕐᒃᑐᓕᕆᔨᒃᑯᑦ ᐊᖓᔪᕐᑳᖓᑦᑕ ᓂᕈᐊᕐᓂᖃᖁᔨᓂᕐᒧᑦ 
ᑎᓕᓯᔾᔪᑎ ᓴᕿᑦᑕᕌᖓᒍ.

ᑐᓴᖅᑎᑦᑎᔾᔪᑎ: ᐊᑐᖅᑕᐅᖃᑦᑕᖅᑐᖅ ᑲᒥᓯᓇᐅᑉ ᓂᕈᐊᖅᑐᓕᕆᔨᒃᑯᑦ ᐊᖓᔪᖄᖓᓐᓄᑦ 
ᑐᓂᖃᑦᑕᖅᑕᖓ ᐅᖃᖅᓯᒪᑉᓗᓂ ᓂᕈᐊᕐᓂᖅᑕᖃᕐᓂᐊᕐᓂᖓᓄᑦ.  ᑐᓴᖅᑎᑦᑎᔾᔪᑎ 
ᐅᖃᐅᔾᔨᖃᑦᑕᖅᑐᖅ ᓂᕈᐊᖅᑐᓕᕆᔨᒃᑯᑦ ᐊᖓᔪᖄᖓᓐᓂᑦ ᖃᑯᒍ 
ᓴᕿᑦᑎᔭᕆᐊᖃᕐᒪᖔᑦ ᓂᕈᐊᕐᓂᖃᖁᔨᓂᕐᒧᑦ ᑎᓕᓯᔾᔪᑎᒥᒃ ᓂᕈᐊᕐᓇᐅᑉ 
ᐅᑉᓗᖓᓂᒡᓗ.

ᓂᕈᐊᕈᔾᔭᐅᓂᖅ: ᓂᕈᐊᖅᑎ ᐊᓯᒥᓂᒃ ᓂᕈᐊᖅᑎᒥᒃ ᓂᕈᐊᕈᔾᔭᐅᓗᓂ.  ᑐᒃᓯᕋᐅᓯᐅᕐᓗᑎᒃ 
ᑕᑕᑎᕈᑎᒥᒃ ᓂᕈᐊᖅᑐᓕᕆᔨᒥᒃ.  ᓂᕈᐊᕈᔾᔭᐅᔪᖕᓇᖅᑐᑎᑦ ᑭᓯᐊᓂ ᐱᖓᓱᓄᑦ 
ᐊᒃᑑᑎᓯᒪᒍᕕᑦ:
 ᐊᐅᓪᓚᕆᐊᖃᒃᑳᓪᓚᓕᕐᓂᕈᕕᑦ ᓄᓇᒋᔭᕐᓂᑦ; ᐊᒻᒪᓗ

	  ᓂᕈᐊᕈᖕᓇᔾᔮᖏᒃᑯᕕᑦ ᓂᕈᐊᕐᓇᐅᑉ ᐅᑉᓗᖓᓂᑦ; ᐊᒻᒪᓗ
 ᐊᓯᐊᒍᑦ ᓂᕈᐊᕈᖕᓇᔾᔮᖏᒃᑯᕕᑦ.

ᐃᓄᓗᒃᑖᓂᒃ ᖃᐅᔨᒃᑲᐃᔾᔪᑦ ᓂᕈᐊᕐᓂᐅᓂᐊᕐᒃᑐᒥᒃ: ᓄᓇᕗᒻᒥ ᓂᕈᐊᕐᒃᑐᓕᕆᔨᒃᑯᑦ 
ᖃᐅᔨᒃᑲᐃᖃᑦᑕᕐᒃᑐᑦ ᐃᓄᓗᒃᑖᓂᒃ ᓂᕈᐊᕐᓂᐅᓂᐊᕐᒃᑐᒥᒃ.  ᓯᑕᒪᐃᑦ ᑕᑯᒃᓴᐅᔪᑦ:  
 ᓂᕈᐊᕐᓇᐅᑉ ᐅᑉᓗᖓ ᐊᒻᒪᓗ ᓂᕈᐊᕐᒃᐸᒌᕐᓇᐅᑉ ᐅᑉᓗᖓ.

	  ᖃᐅᔨᒋᐊᕐᕕᐅᖃᑦᑕᕈᖕᓇᕐᓂᖏᓐᓂᒃ ᓂᕈᐊᕐᒃᑐᓕᕆᔩᑦ.	
	  ᑭᒡᓕᒋᔭᐅᔪᖅ ᑐᓂᓯᓯᒪᔭᕆᐊᖃᕐᓂᖅ ᓂᕈᐊᒐᒃᓴᙳᕈᒪᔾᔪᑎᒥᒃ.

 ᑭᒡᓕᒋᔭᐅᔪᖅ ᓂᕈᐊᕈᖕᓇᕐᒃᑐᑦ ᐊᑎᖏᓐᓂᒃ ᐱᔾᔪᑎᓕᖕᓂᒃ ᐅᖃᐅᓯᖃᕈᒪᔪᓄᑦ.

ᓂᕈᐊᕈᖕᓇᕐᒃᑐᑦ ᐊᑎᖏᓐᓄᐊᕐᒃᑎᕆᔨ: ᓂᕈᐊᕐᒃᑐᓕᕆᓂᕐᒧᑦ ᐱᓕᕆᔨᐅᔪᕐᒃ 
ᓂᕈᐊᕐᒃᑐᓕᕆᔨᒥᒃ ᐃᑲᔪᖅᑎᖓᓂᒡᓘᓐᓃᑦ ᐃᓱᒪᑕᖃᕐᒃᖢᓂ ᐊᑎᓕᐅᕆᓂᐊᕐᒃᖢᓂ 
ᓂᕈᐊᕐᒃᑎᓂᒃ, ᓂᕈᐊᕐᒃᑎᑦᑎᓃᑦ ᐊᑯᓐᓂᖏᓐᓂᒃ ᐅᕝᕙᓘᓐᓃᑦ 
ᓂᕈᐊᕐᒃᑎᑦᑎᓂᕐᒃᑕᖃᕐᒃᑎᓪᓗᒍ ᑕᒪᐅᓇᒥᐊᕐᒃ ᓂᕈᐊᕐᒃᑎᑦᑎᓂᕐᒃᑕᖃᕐᒃᑎᓪᓗᒍᓘᓐᓃᑦ. 

ᓈᓴᖅᑕᐅᖃᑕᐅᙱᑦᑐᖅ ᓂᕈᐊᕈᑎ: ᓇᓗᓇᐃᕐᒃᑕᐅᕌᓂᒃᑐᕐᒃ ᓂᕈᐊᕈᑎ ᓂᕈᐊᕈᑕᐅᑉᓗᓂ 
ᓈᓴᕐᒃᑕᐅᖃᑕᐅᖏᑦᑐᕐᒃ.  ᓂᕈᐊᕐᒃᑐᓕᕆᔨᐅᑉ ᑐᖏᓕᖓ ᐃᑲᔪᕐᒃᑎᖓᓘᓐᓃᑦ 
ᓈᓴᐃᑎᓪᓗᒋᑦ ᓂᕈᐊᕈᑏᑦ ᐴᖃᐃᕝᕕᖓᓐᓂᙶᕐᒃᑐᓂᑦ ᓈᓴᖃᑕᐅᖃᑦᑕᖏᑦᑐᑦ 
ᓇᓗᓇᐃᕐᒃᑕᐅᓯᒪᔪᑦ ᒪᓕᒃᖢᒋᑦ ᓈᓴᖃᑕᐅᔭᕆᐊᖃᖏᓐᓂᖏᓐᓄᑦ.  ᐃᓄᖕᒥᑦ 
ᑕᐅᑐᒃᑐᒥᒃ ᓈᓴᐃᔪᓂᒃ ᐊᖏᖃᑎᖃᙱᒃᑯᓂ ᓂᕈᐊᕐᒃᑐᓕᕆᔨᐅᑉ ᑐᖏᓕᖓᓂᒃ 
ᐃᑲᔪᕐᒃᑎᖓᓂᒡᓘᓐᓃᑦ ᐃᓱᒪᓕᐊᕆᔭᖓᓐᓂᑦ, ᓂᕈᐊᕐᒃᑐᓕᕆᓂᕐᒧᑦ ᐱᓕᕆᔨᐅᑉ 
ᑎᑎᕋᐅᓯᕆᔭᕆᐊᖃᕐᒃᑕᖓ ᓈᒻᒪᒃᓴᙱᓐᓂᐅᔪᕐᒃ ᓂᕈᐊᕆᐊᕐᒃᑐᕐᕕᖕᒥᑦ 
ᐊᑐᕐᒃᑕᐅᖃᑦᑕᕐᒃᑐᕐᒃ ᓂᕈᐊᕐᒃᑐᓂᒃ ᑎᑎᕋᕐᒃᑕᐅᕙᓪᓕᐊᕝᕕᖕᒧᑦ.

ᖃᕆᑕᐅᔭᓃᑐᑦ ᓂᕈᐊᕈᖕᓇᕐᒃᑐᑦ ᐊᑎᖏᑦ ᑐᑭᓯᐅᒪᔾᔪᑎᖏᓪᓗ RENU:  
ᓂᕈᐊᖅᑐᓕᕆᓂᕐᒧᑦ ᐊᐅᓚᑦᑎᓂᕐᒧᑦ ᐋᕿᐅᒪᔪᖅ ᓄᓇᕗᒻᒧᑦ; ᑐᑭᖃᕐᒃᑐᕐᒃ 
Rᐊᑎᓕᐅᕆᓂᕐᒃ ENUᓂᕈᐊᕐᒃᑎᑦᑎᓂᕐᓄᑦ ᓄᓇᕗᒻᒥᑦ. 

ᓂᕈᐊᖅᑐᓕᕆᔨ: ᓂᕈᐊᖅᑐᓕᕆᓂᕐᒧᑦ ᐱᓕᕆᔨᐅᔪᖅ ᑭᒡᒐᕐᒃᑐᕐᒃᑕᐅᕝᕕᖕᒥᑦ ᑲᒪᑉᓗᓂ. 
ᓂᕈᐊᖅᑐᓕᕆᔩᑦ ᑎᒃᑯᐊᕐᒃᓯᖃᑦᑕᕐᒃᑐᑦ ᓂᕈᐊᖅᑐᓕᕆᔨᐅᑉ ᐃᑲᔪᖅᑎᖏᓐᓂᑦ, 
ᓂᕈᐊᖅᑐᓕᕆᔨᐅᑉ ᑐᖏᓕᖏᓐᓂᒃ, ᓂᕈᐊᕆᐊᖅᑐᕐᕕᖕᒥᑦ ᑎᑎᕋᖅᑎᓂᒃ, ᐊᒻᒪᓗ 
ᓂᕈᐊᖅᑐᓂᒃ ᐊᑎᓕᐅᕆᔨᓂᒃ ᐊᑐᓂ ᓂᕈᐊᕆᐊᖅᑐᕐᕕᖕᒧᑦ.  ᓂᕈᐊᖅᑐᓕᕆᔩᑦ 
ᑲᒪᒋᔭᖃᖃᑦᑕᖅᑐᑦ ᓂᕈᐊᖅᑎᑦᑎᓂᕐᒥᑦ ᑭᒑᖅᑐᖅᑕᐅᕝᕕᖓᓐᓂᑦ.

ᖃᐅᔨᒪᔭᐅᔭᕆᐊᖃᙱᑦᑐᖅ ᐴᒃᓴᐅᑎ: ᐴᒃᓴᐅᑎ ᐃᓚᒋᔭᐅᔪᖅ ᐊᔾᔨᐅᖏᑦᑐᖅ 
ᓂᕈᐊᕈᑎᓅᖓᔪᓄᑦ.  ᓂᕈᐊᖅᑎ ᓇᓗᓇᐃᖅᓯᐊᓂᒃᑳᖓᑦ ᓂᕈᐊᖅᑕᒥᓂᒃ 
ᖃᐅᔨᒪᔭᐅᔭᕆᐊᖃᙱᑦᑐᒧᑦ ᐴᒃᓴᐅᑎᒧᐊᖃᑦᑕᖅᑕᖓᑦ.  ᖃᐅᔨᒪᔭᐅᔭᕿᐊᖃᙱᑦᑐᖅ 
ᐴᒃᓴᐅᑎ ᓇᓗᓇᐃᑯᑦᑎᖅᓯᒪᔪᓄᑦ ᐴᒃᓴᐅᑎᒧᐊᖃᑦᑕᖅᑐᖅ.  ᓂᕈᐊᖅᑎᐅᑉ 
ᐊᑎᓕᐅᖃᑦᑕᖅᑕᖓ ᐊᐅᓚᖅᑎᖦᖢᒍᓗ ᓄᓇᕗᒻᒥ ᓂᕈᐊᖅᑐᓕᕆᔨᒃᑯᓐᓄᑦ.

ᐊᔾᔨᐅᖏᑦᑐᖅ ᓂᕈᐊᕈᑎ: ᓂᕈᐊᕈᖕᓇᕐᓂᖅ ᐊᐅᓪᓚᖅᓯᒪᔪᓄᑦ ᐃᓕᓐᓂᐊᕆᐊᖅᓯᒪᔪᓄᑦ, 
ᐋᓐᓂᐊᕐᕕᖕᒦᑐᓄᑦ, ᕼᐋᓚᑏᕐᒃᑐᓄᑦ, ᐃᑲᔪᖅᑕᐅᕝᕕᖕᒦᑐᓄᑦ, ᐅᕝᕙᓘᓐᓃᑦ 
ᐊᓄᓪᓚᒃᓯᕝᕕᖕᒦᑐᓄᑦ. ᐊᓯᖏᑦ ᐃᓄᐃᑦ ᓂᕈᐊᕈᒪᔪᑦ ᓂᕈᐊᕆᐊᓖᓪᓘᓐᓃᑦ 
ᐊᔾᔨᐅᖏᑦᑐᖅ ᓂᕈᐊᕈᑎᓂᒃ ᐊᑐᕈᖕᓇᕐᒥᔪᑦ.  ᑐᒃᓯᕋᐅᓯᐅᕐᓗᑎᒃ ᓄᓇᕗᒻᒥ 
ᓂᕈᐊᕐᒃᑐᓕᕆᔨᖕᓂᑦ ᐊᔾᔨᐅᖏᑦᑐᖅ ᓂᕈᐊᕈᑎᒥᒃ ᐱᓂᐊᕐᓗᑎᒃ.  ᑲᑎᕐᒪᔪᓂᒃ ᐱᓗᑎᒃ, 
ᒪᓕᒡᓗᒋᑦ ᖃᓄᐃᓕᐅᕆᐊᖃᕐᓂᐅᔪᑦ, ᑎᑎᖅᑲᑎᒍᓪᓗ ᐊᐅᓪᓚᖅᑎᓪᓗᒍ ᓂᕈᐊᕈᑎ 
ᐊᑐᕐᓗᒍ ᐊᔾᔨᐅᖏᑦᑐᖅ ᐲᒃᓴᐅᑎ.

ᓂᕈᐊᕈᑎ ᓱᕋᒃᓯᒪᔪᕐᒃ: ᓂᕈᐊᕈᑎ ᑎᑎᕋᕐᒃᑕᐅᑎᐊᕐᒃᓯᒪᙱᑦᑐᕐᒃ ᓂᕈᐊᕈᑎᓂᒃ 
ᐊᒥᓱᓕᐅᖅᑐᓂᑦ ᓂᕈᐊᕈᑎ ᓱᕋᒃᓯᒪᔫᔪᕐᒃ, ᐅᕝᕙᓘᓐᓃᑦ ᓂᕈᐊᕈᑎ ᑎᑎᕋᕐᕕᐅᔪᕐᒃ 
ᑕᒻᒪᕐᒃᖢᓂᐅᒃ ᓂᕈᐊᕐᒃᑎᐅᑉ.  ᓂᕈᐊᖅᑐᓕᕆᔨᐅᑉ ᑐᖏᓕᖓᑕ ᓂᕈᐊᕐᒃᑎ 
ᓄᑖᒥᒃ ᓂᕈᐊᕈᑎᒥᒃ ᑐᓂᑉᓗᓂᐅᒃ ᐊᒻᒪᓗ ᑕᒻᒪᕐᕕᒋᖃᐅᔭᖓ ᓂᕈᐊᕈᑎ 
ᑎᑎᕋᕐᕕᒋᑉᓗᓂᐅᒃ ‘ᓱᕋᒃᑐᕐᒃ’-ᒥᑦ.  ᓂᕈᐊᕈᑎ ᓱᕋᒃᓯᒪᓕᕐᒃᑐᕐᒃ ᓂᕈᐊᕈᑎᓄᑦ 
ᐴᖃᐃᕝᕕᖕᒧᐊᕐᒃᑕᐅᖃᑦᑕᖏᖦᖢᓂ. 

ᓂᕈᐊᕈᑕᐅᓚᐅᕐᒃᑐᓂᒃ ᑎᑎᕋᕐᕕᒃ: ᐊᑐᖃᑦᑕᕐᒃᑕᖓᑦ ᓄᓇᕗᒻᒥ ᓂᕈᐊᕐᒃᑐᓕᕆᔨᒃᑯᑦ 
ᑕᑕᑎᕆᐊᓕᒃ ᑕᑯᒃᓴᐅᑉᓗᑎᒃ ᖃᑉᓯᐅᓂᖏᑦ ᓂᕈᐊᕈᑕᐅᔪᑦ ᐊᑐᓂ ᓂᕈᐊᒐᒃᓴᐅᔪᑦ 
ᓂᕈᐊᕆᐊᕐᒃᑐᕐᕕᖕᒧᑦ.

ᐊᓕᓚᔪᕐᒃ ᐊᑕᔪᕐᒃ ᓂᕈᐊᕈᑎᒧᑦ: ᓈᓴᐅᑎᖃᖅᑐᖅ ᐊᑐᓂ ᓂᕈᐊᕈᑎᒦᑦᑐᑦ 
ᕿᒪᒃᑎᖃᑦᑕᖅᑐᖅ ᑲᑎᓯᒪᓂᐅᔪᒧᑦ ᓂᕈᐊᕈᑎᓄᑦ.  ᓂᕈᐊᖅᑐᓕᕆᔨᐅᑉ ᑐᖏᓕᖓᑕ 
ᐲᖅᐸᖏᑦ ᐊᑐᓂ ᓂᕈᐊᕈᑏᑦ ᐊᑕᕝᕕᖓᓐᓂᑦ, ᕿᒪᒃᑎᖃᑦᑕᖅᑐᖅ ᐊᑕᕝᕕᐅᔪᒧᑦ.

ᓱᓕᓂᕋᐅᓯᐅᕐᓂᕐᒃ: ᐊᑐᖅᑕᐅᖃᑦᑕᖅᑐᖅ, ᐅᒃᐱᕐᓂᒃᑯᑦ ᐱᓂᐊᕐᓂᕋᐅᑎ ᓱᓕᓂᕋᐃᑉᓗᓂ; 
ᐱᓂᐊᕐᓂᕋᕐᒃᖢᓂ ᓱᓇᑐᐃᓇᒥᒃ; ᐱᓪᓗᐊᕕᐅᓂᕐᒃᐹᕐᒃ ᐱᓂᐊᕐᓂᕋᐅᑎᓂᒃ. 
ᓯᖁᒥᒃᑯᖕᓂ ᓱᓕᓂᕋᐅᓯᐅᕐᓂᕆᔭᐃᑦ ᐊᔾᔨᖓ ᓯᖁᒥᑦᑎᑉᓗᓂ ᒪᓕᒐᕐᒥᒃ.  ᐃᓄᒃ 
ᐱᓂᐊᕐᓂᕋᖃᑦᑕᕐᒃᑐᕐᒃ ᐃᑉᔪᔪᓂᒃ ᐊᑐᕐᒃᖢᓂ ᓱᓕᓂᕋᕐᒃᖢᓂ. ᐊᔾᔨᐸᓗᖓ 
ᓇᓗᓇᐃᖅᓯᓂᐅᑉ, ᐅᖃᕐᓂᕋᐅᑎᐅᑉ, ᐱᓂᐊᕐᓂᕋᐅᑎᐅᑉᓗ.

ᓂᕈᐊᕐᓂᕐᒃ: ᓂᕈᐊᕐᒃᑏᑦ ᓂᕈᐊᖃᑦᑕᕐᒃᑐᑦ ᑭᓇᒥᒃ ᓂᕈᐊᕐᒪᖔᕐᒦᒃ ᖃᐅᔨᒪᔭᐅᖏᖦᖢᑎᒃ 
ᓄᓇᕗᒻᒥ ᓂᕈᐊᕐᒃᑎᑦᑎᓂᐅᔪᓂᒃ.  ᓂᕈᐊᖃᑦᑕᕐᒃᑐᑦ ᓂᕈᐊᒐᒃᓴᒥᒃ 
ᑭᒡᒐᕐᒃᑐᕐᒃᑕᐅᕝᕕᖕᒥᖕᓂᑦ ᒪᓕᒐᓕᐅᕐᒃᑎᒋᔪᒪᔭᕐᒥᖕᓂᒃ.

ᓂᕈᐊᖅᑎ: ᐃᓄᒃ ᓂᕈᐊᕈᖕᓇᖅᑑᔪᖅ ᓄᓇᕗᒻᒥ ᓂᕈᐊᖅᑎᑦᑎᓂᖅᑕᖃᖅᑎᓪᓗᒍ:

	  ᑲᓇᑕᒥᐅᑕᖅ. 
 ᓄᓇᕗᒻᒥᐅᑕᖅ ᐅᑭᐅᒧᑦ ᐊᑕᐅᓯᕐᒥᒃ ᐅᖓᑖᓄᓪᓘᓐᓃᑦ ᓂᕈᐊᕐᓇᐅᑉ ᐅᑉᓗᖓᓂᑦ. 

	  18−ᓂᒃ ᐅᑭᐅᓕᒃ ᐅᖓᑖᓄᓪᓘᓐᓃᑦ ᓂᕈᐊᕐᓇᐅᑉ ᐅᑉᓗᖓᓂᑦ. 
	  ᓂᕈᐊᖃᑕᐅᓂᖅ ᐊᔪᓕᖅᑎᑕᐅᓯᒪᙱᑦᑐᖅ.

ᓂᕈᐊᖅᑏᑦ ᑐᑭᓯᐅᒪᔾᔪᑎᖃᖅᑐᖅ ᐊᓕᓚᔪᖅ: ᐊᑐᓂ ᓂᕈᐊᖅᑏᑦ ᓂᕈᐊᕈᖕᓇᖅᑐᑦ 
ᐊᑐᖏᓐᓃᑐᑦ ᐱᖃᑦᑕᖅᑕᖓᑦ ᑎᑎᖃᑎᒍᑦ ᑕᕿᖅ ᐊᑕᐅᓯᓪᓗᐊᖅ ᓂᕈᐊᕐᓇᐅᑉ 
ᐅᑉᓗᖓᑕ ᓯᕗᓂᐊᒍᑦ.  ᐊᓕᓚᔪᖅ ᓂᕈᐊᖅᑎᒥᒃ ᓇᓗᓇᐃᖅᓯᖕᒥᔪᖅ ᓇᓂ ᐊᒻᒪᓗ 
ᖃᑯᒍ ᓂᕈᐊᕈᖕᓇᕐᒪᖔᑕ.

ᓂᕈᐊᕈᖕᓇᕐᒃᑐᑦ ᐊᑎᖏᑦ: ᓂᕈᐊᕈᖕᓇᕐᒃᑐᑦ ᐊᑎᖏᑦ ᓄᓇᕗᒻ ᓂᕈᐊᕐᒃᑐᓕᕆᔨᒃᑯᑦ 
ᐋᕿᒃᓱᖃᑦᑕᕐᒃᑕᖓᑦ ᐊᑐᓂ ᑭᒡᒐᕐᒃᑐᕐᒃᑕᐅᕝᕕᐅᔪᓄᑦ.  ᓇᒃᓯᐅᑎᖃᑦᑕᕐᒃᑕᖓᑦ 
ᐊᔾᔨᖏᑦ ᐊᑐᓂ ᓂᕈᐊᒐᒃᓴᐅᔪᓄᑦ ᓂᕈᐊᕐᒃᑎᑦᑎᓂᕐᒃ ᐱᒋᐊᕌᖓᑦ, ᐊᒻᒪᓗ 
ᐅᑉᓗᒥᒨᓕᖓᓕᕐᒃᑐᕐᒃᖢᒋᑦ 20 ᐅᑉᓗᐃᑦ ᓂᕈᐊᕐᓇᐅᑉ ᐅᑉᓗᐊᑕ ᓯᕗᓂᐊᒍᑦ.

ᓂᕈᐊᕐᒃᑐᓕᕆᔨᐅᑉ ᑎᑎᕋᕐᕕᖓᓂᑦ ᓂᕈᐊᕐᓂᕐᒃ: ᓂᕈᐊᕈᖕᓇᕐᓂᖅ ᓂᕈᐊᕐᓇᐅᑉ 
ᐅᑉᓗᐊᑕ ᓯᕗᓂᐊᒍᑦ.  ᓂᕈᐊᕐᓗᑎᑦ ᓂᕈᐊᕐᒃᑐᓕᕆᔨᐅᑉ ᑎᑎᕋᕐᕕᖓᓂᑦ ᐅᑉᓗᐃᑦ 
14 ᐅᑉᓗᐃᑦ ᓂᕈᐊᕐᓇᐅᑉ ᐅᑉᓗᐊᑕ ᓯᕗᓂᐊᒍᑦ ᐱᒋᐊᕐᓗᓂ ᑕᐃᑯᖓ ᓯᑕᒪᑦ 
ᐅᑉᓗᐃᑦ ᓂᕈᐊᕐᓇᐅᑉ ᐅᑉᓗᐊᑕ ᓯᕗᓂᐊᒍᑦ ᑎᒃᑭᒃᓴᓗᒍ, 12-ᒥᑦ 7-ᒧᑦ ᓄᓇᓕᐅᑉ 
ᖃᐅᔨᓴᐅᑎᖓ ᒪᓕᒡᓗᒍ.

ᑕᐅᑐᒃᑐᕐᒃ: ᐃᓄᒃ ᐊᑎᓕᐅᕐᒃᑐᕐᒃ ᐊᓕᓚᔪᕐᒥᒃ ᐅᖃᕐᒃᖢᓂ ᐊᓯᐊᑕ ᐊᑎᓕᐅᕐᒃᑕᖓ 
ᐊᑎᓕᐅᖅᑑᑉ ᐊᑎᓕᐅᕐᒪᒍ ᓱᓕᓂᕋᕐᒃᖢᓂᐅᒃ ᐊᑎᓕᐅᕈᓯᕆᖕᒪᒍ.  ᐆᒃᑑᑎᒋᓗᒍ, 
ᐃᓄᒃ ᓂᕈᐊᒐᒃᓴᐅᙱᑦᑐᕐᒃ ᐊᒻᒪᓗ ᑮᓇᐅᔭᓕᕆᔨᐅᙱᑦᑐᕐᒃ ᑕᐅᑐᒃᑎᐅᔭᕆᐊᖃᕐᒪᑦ 
ᑖᑉᑯᐊᒃ ᐊᑎᓕᐅᕆᑎᓪᓗᒋᑦ ᓂᕈᐊᒐᒃᓴᙳᕈᒪᔾᔪᑎᒥᑦ. 

ᓂᕈᐊᕐᓂᖃᖁᔨᓂᕐᒧᑦ ᑎᓕᓯᔾᔪᑦ: ᑐᓴᖅᑎᑦᑎᔾᔪᑎ ᓂᕈᐊᖅᑎᑦᑎᓂᖅᑕᖃᕐᓂᐊᕐᓂᖓᓂᒃ. 
ᓂᕈᐊᕐᒃᑐᓕᕆᔨᒃᑯᑦ ᐊᖓᔪᖅᑳᖓᑦᑕ ᐊᐅᓪᓚᖅᑎᖃᑦᑕᕐᒃᑕᖓ ᐊᑐᓂ 
ᓂᕈᐊᖅᑐᓕᕆᔨᓄᑦ.  ᐊᑐᓂ ᓂᕈᐊᖅᑐᓕᕆᔩᑦ ᑎᑎᕋᕐᕕᖓᓐᓂᑦ 
ᓴᖅᑯᒥᔮᖅᑎᓐᓂᐊᖅᑕᖓ. 

	 ᑎᓕᓯᔾᔪᑎᐅᑉ ᐅᑎᖅᑎᑕᐅᓂᖓ ᑎᓕᓯᔾᔪᑎᐅᑉ ᑐᓄᐊᓃᑦᑐᖅ.  ᑕᑯᒃᓴᐅᑎᑦᑎᔪᖅ 
ᑭᓇ ᓂᕈᐊᒐᒃᓴᕐᒃ ᓵᓚᒃᓴᕐᒪᖔᑦ.  ᓂᕈᐊᖅᑐᓕᕆᔨᐅᑉ ᑕᑕᑎᕐᓂᐊᕐᒃᑕᖓ ᐊᒻᒪᓗ 
ᐊᐅᓪᓚᖅᑎᓪᓗᒍ ᓂᕈᐊᖅᑐᓕᕆᔨᒃᑯᑦ ᐊᖓᔪᖅᑳᖓᓐᓄᑦ ᓂᕈᐊᕐᓇᐅᑉ ᐅᑉᓗᖓ 
ᐱᐊᓂᒃᐸᑦ.  ᓂᕈᐊᒐᒃᓴᕐᒃ ᐃᓕᔭᐅᒃᐸᑦ ᓂᕈᐊᖅᑐᓕᕆᔨᐅᑉ ᑕᑕᑎᑲᐅᑎᒋᓗᓂᐅᒃ 
ᑎᓕᓯᔾᔪᑎ ᐅᑎᖅᑎᑦᑕᕆᐊᓕᒃ.


